I Fye Tulen Gabla ku
Dyisas Krayst, i Sulat

Luk

1 1 Mabtas Tyufilu,

Ta dee nan i dad to tmilew smulat gabla di dad mkel di blengto,
balu kel di dad mgimo Dyisas di safédto. 2Na i dad sulatla ayé, ta tulen
i dad to gal mite dun mda di kagatbtian, na dale i dad to gal tmulen i
Tnalt Dwata. 3E Tyufily, ta toogu fandam na ta gadegu i dad mgimo
Dyisas mda di kagatbtian. Na yé duenam man, fandamgu fye ku 1€ agu do
smulat du fye toogu fansye tmulen di ge. 4Yé duen-gu smulat ani du fye
toom gade i kaglut i dad tdo di ge.

Fala fafgade i kasaligan gabla di ksut Dyan Gal Munyag

5Di munan, yé magot i banwe Dyudiya dunan Hari Hérod. Na nun
satu ganlal di kafaglut i dad Dyu glam di lumbuk Abadya, yé dagitan
Sakaraya. Yé dagit yaanan Ilisabét mda di bel Aron, 1é satu ganlal di
kafaglut i dad Dyu di munan. 6Lwe ale Sakaraya na i yaanan, too ale
tluh di kanfe Dwata du too ale mimen di kdee dad uldin Dwata na lande
gumaslenla. 7Bay lande ngala du tagne la mnga Ilisabét, na ta tua ale
Sakaraya.

8Na di satu du, nimo Sakaraya i kenen alel di kfangamftian di kanfe
Dwata du ganlal kenen di kafaglut i dad Dyu. 9Yé nimo i dad ganlal,
gal ale malék ku simto di dale i fusuk di Bong Gumné Gumangamfu di
Dwata na mtam i falbuk fye bun, na yé kalékla fagu di kasbunut. Na di
du ayé, Sakaraya i mgalékla na mda ayé, fusuk kenen déé di lam. 19Na
di bangan mtam i falbuk, nun dee dad to stifun di lwa du dmasal ale.
11Na nun kasaligan i Dwata tadé msut déé di ku Sakaraya na tadag gsen
di bibengan. 12Di kite Sakaraya i kasaligan, taknal kenen na 1iko. 13Bay
man i kasaligan di kenen, “Sakaraya, nang ge liko du ta linge Dwata i
dasalam. Na i yaanam, dunan Ilisabét, mnga kenen lagi na yé dagitam

dun Dyan. 14Na too bong klehewyu di ksutan, na i dademe dad to, 1€ ale
magin flehew di gamu, 15du mgimo6 kenen mdatah di kanfe Dwata. Na
la fakay kenen minum i dad gamflangal. Bay di laman fa la sut, yé mebe
kenen dunan i Mtiu Tulus. 16 Na di ktulenan i Tnalti i Dwata, nun dee bel
Israél geben samfulé di kaftoola di Amu, dunan i Dwatala. 17Na Dyan i
muna di Amu fan kel. Na salngad i gnagan blé i Tulus Dwata di kenen di
gnagan gablé di satu tugad i Dwata di muna, dunan Ilaydya. Na sanfyen
i sma na snga, na i dad to 1a mimen di Dwata, neben ale di tluh dalan
du fye fulung ale faldam gambet i dad to tluh. Yé nimo Dyan kadang du
falan fatlagad i fandam i dad to di kakel i Amu.”

18 Bay smalek Sakaraya na manan, “Dét i ilégu dun, na glut i manam,
du ta tua gami yaan-gu na lande kiboan mnga?” 19Na tmimel i kasaligan,
manan, “Do sa Gabriél, i satu snalig Dwata gal tadag di kanfen. Yé
duenam man, dekan agu salu dini du fye fgadegu di ge i fye tulen ani.
20Bay ge, Sakaraya, du la fantoom i tulenta ge ani, mda ani baling ge
umu. Silang ge gtalu ku ta kel i du kagdoho i man-gu gine. Na i tulenta
ge gine, gdoho kadang di satu du ku ta bangan kel.”

21Na i dad to di lwa, sana kfatanla ku Sakaraya na tikeng ale du too
kenen mlo di lam i Bong Gumné Gumangamfu di Dwata. 22 Na kanto
lamwa Sakaraya, ta la gtaluan. Na gadéla ta nun fite Dwata kenen di lam
i Bong Gumne ayé du sigi kenen sminyas du ta la gtaltian.

23Na kanto fnge Sakaraya i nimoan di Bong Gumné Gumangamfu di
Dwata, ta mulé kenen. 24Na di 1a mlo kafnge ayé, ta mlalu i yaanan,
dunan Ilisabét, na lime bulen klon fanak di lam gumnela. 25Na man
Ilisabét, “Yé duen Dwata mimo ani du kandon agu. Ta nweéan i gamlé do
kya di kanfe i dad to.”

Fala fgadé i kasaligan gabla di ksut Dyisas

26 Kanto nam bulen i tien Ilisabét, ta 1é dek Dwata Gabriél salu di
Nasarét, i satu lunsud glam di probinsya Galili. 27Yé gusalun di satu
sawang libun dnagit Méri, i yaan to Dyosip, satu bel Hari Dabid. 28 Na
kanto kel Gabriél di ku Méri, manan di kenen, “Flehew ge. Too kando
Dwata ge na kenen i magin ge.” 29Bay kaklinge Méri i man i kasaligan,
too msamuk i nawan na toon fandam ku dét gumtatek i manan. 30Bay
man i kasaligan di kenen, “Méri, nang ge liko du banlé Dwata ge kafye.
31Tade ge maltien, na lagi i ngaam, na yé dagitam dun Dyisas. 32 Too
kenen mdatah na tlo kenen Nga i Too Mdatah Dwata. Na i Amuto Dwata
mlé kenen glal magot i kdee salngad di kagot i gutambulan, Hari Dabid.
33Na neben kel di landeé sen i dad bel Dyékob na landé gusen i kagotan.”
34Bay smalek Méri, manan, “Dét i kibogu mnga ani du sawang libun agu
fa?” 35Na tnimel i kasaligan kenen, manan, “Salu i Mtiu Tulus di ge du
fite Dwata di ge i kgaganan. Na yé duenam man, i nga ayé, too kenen

mtiu du lande salaan na yé katlo kenen Nga i Dwata. 36 Na fandamam
i satu flanekam Ilisabét, manla la mngaan na ta tua, bay ta maltien. Ta
nam bulen i tienan. 37Du landé ti la gnagan Dwata.” 38 Na man Méri,
“Fasak agu i Dwata. Mula moon mkel di do i kdee manam ayé.” Na
kafnge ayé, ta tnagak i kasaligan kenen.

I klauy Méri di ku Ilisabét

39Di la mlo, ftifas Méri klon mda du sagwé kenen salu di satu lunsud di
dad bulul di probinsya Dyudiya. 40Na fusuk kenen di gumne Sakaraya,
du stulen ale Ilisabét. 41 Na kanto linge Ilisabét i tali Méri, lamyak i
nga di lam tienan na fno Ilisabét i Mtiu Tulus. 42Na falbongan i taltian,
manan, “Di kdee dad libun, ge i gumlé Dwata too bong kafye. Na 1é banlé
Dwata kafye i Nga lantienam. 43Sawe la gtenan ku yé Ilmauy do yé i
Amugu. 44Kantogu linge i tallam gine, ta lamyak i nga di lam tien-gu du
mda di klehewan. 45Banlé Dwata ge kafye du fantoom i ta fgadean di ge.”

I kdayen Méri di Dwata

46 Na taltt Méri, manan,

“Toogu dnayen i Amugu Dwata mda di nawagu,

47 na too bong klehewgu mda di Dwata, i Falwa do,

48 du balu ku logu fasak na too agu mdana, bay gafaldaman agu. Na
yé duenam man mda ani, yé man i kdee dad to gabla di do na do i
gumlé Dwata too bong kafye

49 du too bong mgimoan di do. Too maltulus i Dwata na too kenen
tluh.

50 Mda di kagatbuian kel di gusenan, toon fite i kakdon di dad to mafe
kenen.

51 Ta gfiten i bong mgimoan fagu di kaltulusan. Na i dad to fdatah i
ktola, ta snamukan i fandamla.

52T dad mdatah to nun glal, f{danaan ale, bay fdatahan i dad to mdana.

53 Ta fabsolan i dad bitil fagu di dad fye blén di dale, bay i dad to bong
knun, landé blé Dwata di dale.

54-55 Ta tnabengan i dad snaligan, dunan i bel Israél, na la glifetan fite i
kakdon di ku Abraham na i belan kel di landé sen, du dnohoan i
fakangan di dad gutambulto.”

56 Na fanak Méri di saféd Ilisabét kel di tlu bulen klon na kafnge aye, ta

mulé kenen.

I ksut Dyan Gal Munyag

57Na kanto kel i bangan sut nga Ilisabét, yé ngaan lagi. 581 dademen
saldan na i dad flanekan, lingela i ta kfite Dwata i bong kakdon di kenen,
na magin ale di klehewan.

59Di gwalun du mda di ksut i nga ayé, stifun i dad to déé du fimola ile di
lawehan. Na yé fandamla, dnagitla kenen Sakaraya du fasngadénla di maan.
60Bay talli i yéan, manan, “Ise, bay yé dagitan Dyan.” 61 Na manla di kenen,
“Bay landé dademeyu dnagit salngad ayé.” 62 Na kafnge ayé, sminyas ale di
maan, dunan Sakaraya, du snalekla ku dét i kayeéan dagit dun. 63 Yé duenam
man, sminyas Sakaraya du fwe gusmulat na smulat kenen, manan, “Yé dagitan
Dyan.” Na too ti tikeng i kdee dad to. 64Na ta 1€ gtali Sakaraya na flesan dnayen
i Dwata. 65Too liko i dademela saldan. Na mbel i santulen gabla di mgimo ayé di
kdee dad bulul di Dyudiya. 66 Na i kdee dad to Iminge gabla di mgimo ayé, too
ale faldam, na smalek ale, manla, “Dét kagkah i nga ani kadang?” Manla ayé du
too gadé na yé magin dun i kaltulus Dwata.

I kdayen Sakaraya di Dwata

67Na i ma Dyan, dunan Sakaraya, fno kenen i Mtiu Tulus, na tulenan i
Tnalt Dwata, manan,
68 “Dnayento i Amuto Dwata, dunan i fnangamft i bel Israél, du ta kel
kenen di dad ton na banlén ato kagalwa.
69 Ta nun dek Dwata Falwa too maltulus. Na yé gutambulan ku Dabid,
i snalig Dwata.
70 Yé fakang Dwata fagu di dad tugadan mtiu di munan.
71 Falwaan ato di dad to dmuen gito na di kagot i dad to muteh gito nawa.
72 Fite Dwata i kakdon di dad gutambulto, na fandaman i fakangan too ti tluh.
7374 Ani fakangan di ku Abraham, dunan i gutambulto, na falwaan ato di kagot i
dad to dmuen gito du fye gmagan ato mimo i knayean di landé klikoto.
75 Du yé kayean ku mtiu ato na tluh ato di kanfen kel di gusen i knéto
dini di tah tana.
76 Na ge, ngagu, matlo ge tugad i Too Mdatah Dwata du muna ge di
Amuto fye fatlagadam i dalanan,
77 du fgadeam di dad to i Dwata gabla di kagalwa fagu di kfasinsya
Dwata i dad salala.
78 Yé nimo Dwata du too kenen kamdo, na i kakelan dini di gito
salngad di ksut i du,
79 du kenen i tmuyal i dad to mne di gukmifuhan na di fati, na neben
ato di ktanak nawa.”
Yé man Sakaraya. 80Na lamnok Dyan, dunan i nga ayé, na baling matnt
i ksaligan di Dwata. Na fanak kenen di banwe lande to mné ditt kel di
katbuan tamdo di dademen Dyu, dunan i dademe dad bel Israél.

I ksut Dyisas
(Matyu 1:18-25)

1Na di dad du atti, yé gumdatah di banwe Roma dunan Sisar
Agustus. Na yé uldinan di dad to di kdee dad banwe nagotan,

fsulatla i dagitla du nsen ale. 2 Ani tnanin kafsulatla dagit i kdee dad to.
Na di sla ayé, yé gubirnador di probinsya Sirya dunan Kirinyus. 3Na i
kdee dad to, salu ale di banwe gusutla, du fsulatla i dagitla.

4Na Dyosip, yé gutambulan di ku Hari Dabid. Na yé duenan mda kenen
di lunsud Nasarét glam di Galili na salu ditt di lunsud Bétléhém glam di
Dyudiya, dunan i banwe Hari Dabid. 5Na di ksalun diti, faginan Méri,
du fsulatla i dagitla. Na Méri i yaan to Dyosip ta maltien. 6Na lamla déé
di Bétléhém, ta kel nan i bang ksut i nga Méri. 7Yé duenam man, ta sut
i tnanin ngaan na lagi. Na Inabédan falnas i laweh i nga, na yé gufileéan
dun di gufamkaan i dad lmanaf, du ta la sfayu ale di gal gumné gumile i
dad to magu.

I fafgade i dad kasaligan di dad to mifat bilibili

8Na mdadong di Bétléhém, nun dad to mifat dad bilibilila di kifuh di
galla gufateb dale. 9Na tade msut déé satu kasaligan i Dwata, na nun
mneng glibut di dale ilé i bong kaltulus Dwata, na too ale liko. 10Bay
man i kasaligan di dale, “Nang gamu liko. Nun fgadeégu di gamu too fye
tulen i gamflehew i kdee dad to. 11Di mdu ani, ta sut di banwe Dabid i
Falwa, dunan Krayst i Amuto. 12 Ani ileé gugmadéyu dun na dunan kenen.
Teenyu i Nga, ta Inabédla falnas na ta filéla kenen di gufamkaan i dad
agaf.” 13Na tadé msut déé i dee dademe dad kasaligan di safédan, na too
ale dmayen i Dwata, manla, 14“Dnayento i Dwata ditu di tah langit du
banlén ktanak nawa i dad to kalnehewan dini di tah tana.”

15Na kanto mulé i dad kasaligan ditt di langit, stulen i dad to mifat
dad bilibili, na manla, “Mda ato nan salu di Bétléhém du fye neyeto i ta
mkKkel ani, dunan i fafgadé Amuto di gito.” 16 Yé duenam man, gasil ale
mda salu ditli, na kanto ale kel, teenla Méri na Dyosip na 1€ man i tukay
Nga ta mile di gufamkaan i dad agaf. 17Na kantola teen i Nga ayé, toola
tulen i kdee ta lingela gabla di kenen. 18 Na i kdee dad to Iminge i tulen
dad to mifat dad bilibili, too ale tikeng. 19Bay Méri, toon kah di nawan
i tulenla ayé na toon gal fandam. 20 Na samfulé nan i dad to mifat dad
bilibili, na too ale dmayen di Dwata du mda di kdee ta lingela na ta
teenla du ta gdoho i man i kasaligan di dale.

I kabléla ku Dyisas di Dwata

21Di gwalun du mda di ksutan, yé bangla fimo ilé di lawehan. Na
dnagitla kenen Dyisas, du yé dagit tulen i kasaligan di 1a fa maltien Méri.
22Na ta kel nan i bang ale Méri na Dyosip salu di Bong Gumne
Gumangamfu di Dwata di Dyérusalém du lalola i uldin Dwata fagu di
ku Mosis gabla di klaneb i libun ku falami sut i ngaan. Na kanto ale salu
ditt, 1€la nebe Dyisas du bléla kenen di Dwata, 23du lalola i uldin Dwata,
manan, “I too twege nga, ku lagi, 1a fakay ku la blé dun di Dwata.” 24Na

yé dsu bléla du mda di uldin Dwata dunan ani, “Lwe abun ku demen Iwe
Imuk malnak fa.”
25Na nun satu lagi di Dyérusalém, yé dagitan Simyon, na too kenen fye
to na naféan i Dwata. Ta gnéan sanfatan i kafalwa Dwata i dad to bel Israél,
na yé samnagin di kenen i Mtiu Tulus. 26 Na ta fakang i Mtiu Tulus di kenen
na silang kenen mati ku ta teenan Krayst, i dek i Amuto Dwata. 27Na mda di
kalak i Tulus i Dwata ku Simyon, salu kenen déé di Bong Gumne Gumangamfit
di Dwata. Na kanto nebe i dad tuan Dyisas salu déé du mda di kimenla i uldin
Dwata, 28di kite Simyon ku Dyisas, nwean na flesan dnayen i Dwata, manan,
29 “E Amu, du ta teen-gu i kagdoho i fakangam di do, ta fakay nan ku
faloham agu mati na faftudam agu,
30 du ta teen i matagu i dalan kagalwa ta blém di dad to.
31 Kenen i tagaam du fitem di kdee dad to,
32 salo tmuyal di dad to ise Dyu. na i gumda kdatah i dad tom, dunan
i bel Israél.”
33Na too tikeng i dad tua Dyisas di kaklingela i man Simyon gabla di
kenen. 34Na kafnge ayé, dnasal Simyon ale du fye banlé Dwata ale kafye,
na manan di ku Méri, i yé Dyisas,

“Mgalék Dwata i Ngaam ani du mgimo kenen fye gumeye i dad to di
banwe Israél. Di kitela kenen, nun dademe di dale, knangla nawa,
na yé duenam man nun kaflayamla. Bay 1é nun dademe i dmawat
kenen, na yé duenam man nun kagalwala. Balt ku kenen i ile fite
Dwata, knean dee to kamnang dun nawa.

35 Na yé duenam man, too ti gade i kdee gbuni i dad to. Na balu ge,
Méri, too sé kliduam, sawe lnahul ge sundang.”

I man Ana gabla ku Dyisas

36-37Na nun libun, satu tugad i Dwata, yé dagitan Ana. Yé dagit maan
Fanwél, na yé gutambulla ku Aser. Mda di knun yaanan kel di fitu fali klon,
ta mgimo kenen balu kel di walu falo fat fali. Ta too kenen tua nan. Na la sa
tnagakan i Bong Gumne Gumangamfu di Dwata, bay mangamft kenen di
Dwata mdu na kifuh fagu di kafwasa na kdasal. 38Na di kne ale Méri déé, ta
fdadong kenen di dale, na fasalamat di Dwata klon tmulen gabla di Nga ayé di
kdee dad to fatan i kafalwa Dwata i dad to di Dyérusalém.

39Na kafnge ale Dyosip na Méri mimo i kdee man i uldin Dwata fagu di
ku Mosis, ta mulé ale di lunsud gumdala, dunan Nasarét glam di Galili.
40Na lamnok i Nga aye, dunan Dyisas, na midul i kgisan. Na too kenen
fno di kfulung, na i kafye Dwata mné di kenen.

I ksalu Dyisas di Bong Gumné Gumangamfu di Dwata

41Di kat fali, i dad tua Dyisas, salu ale di Dyérusalém du magin ale
di Fista i Du Kaglius. 42Na kanto sfalo lwe fali Dyisas, salu ale dittu di

fista du yé knalamla nimo. 43Na kanto fnge i fista, ta mda ale mulé, bay
ftagak Dyisas di Dyérusalém na la gade dad tuan dun. 44Yé man nawala
ku gagin kenen di dademela magu, na silangla fanngabal di bleng i
dad flanekla na i dademela sgalak ta sdu i klola magu. 45Bay la teenla
dun. Yé duenam man, 1€ ale samfulé ditt1 di Dyérusalém du fanngaballa
ditt. 46Silangla kenen teen di gatlun du ditti di lam i Bong Gumne
Gumangamfu di Dwata. Yé gusudengan di saféd i dad to gal tamdo, na
tadeé kenen flinge na snalekan ale. 47Na i kdee dad to Iminge kenen, too
ale tngah du too kenen gmadeé na too fulung tmimel. 48Na kanto teen i
dad tuan kenen, too ale tikeng, na man yéan, “E To, kan ku ani nimoam
di gami maam? Too gami mlidit mngabal ge.” 49Na tmimel Dyisas,
manan, “Dét i duenyu mngabal do? La ké gadéyu dun na too mabtas ku
fanak agu dini di gumné Magu?” 50Bay la glabatla ku dét i knayéan man
di dale.

51Na kafnge ayé, mda kenen magin dale mulé di Nasarét na nimenan
ale. Na i yéan, toon kah di nawan i kalbong kdee lingen na teenan gabla
ku Dyisas. 52Na baling matntu i kfulung Dyisas, na lamnok kenen, na
toon flehew i Dwata na i dad to.

I katdo Dyan Gal Munyag
(Matyu 3:1-12; Mark 1:1-8; Dyan 1:19-28)

1Di gasfalo lime fali di kagot Tibiryus Sisar, yé ganlal di Dyudiya
dunan Pontyus Pilato, na yé ganlal di Galili dunan Hari Hérod. Di
dad banwe Ituriya na Trakonitis, yé ganlal déé dunan i twalin dnagit
Filip. Na yé ganlal di banwe Abilin dunan Lisanyas. 2Na gasalngan
di dale, yé dad ulu i dad ganlal di kafaglut i dad Dyu dunan Anas na
Kayafas. Na di dad du atti, talu Dwata di ku Dyan, i nga Sakaraya, di
banwe landé to mné ditti. 3Na yé duenam man, lanngaban i kdee dad
banwe mdadong di Eél Dyordan na tamdd kenen, manan dale, “Msal
gamu na tnagakyu i dad sasé nimoyu na fbunyag gamu, na ku yé nimoyu
fnasinsya Dwata dad salayu.” 4Na yé klon gdoho i sulat Isaya, satu tugad
i Dwata di munan, manan,
“Nun to tamlo di banwe landeé to mne ditl, manan, ‘Fatlagadyu i
dalan i Amu, na tanluhyu i gumagun fagu di kafatlagadyu i ktoyu.
5 Lnimunyu i kdee dad sbang na sandatalyu i dad bulul. Tanluhyu i
dad dalan kigo, na Inimunyu i dad dalan magbang.
6 Na teen i kdee dad to i dalan kagalwa blé Dwata.’ ”
Yé ta fala fgadé Isaya di muna gabla ku Dyan.
7Na nun dee dad to salu di ku Dyan du fbunyag ale. Na kanto ale kel
déé, man Dyan di dale, “Gamu dad ulad. Simto man dun di gamu na
galwa gamu di flayam fan kel febe Dwata ku lo gamu fbunyag? 8Ku ta
msal gamu di dad salayu, fiteyu i ta ksalyu fagu di dad fye nimoyu. Na

nang gamu fagdag di kmanyu dun, ‘Gami bel Abraham. Balu ku 1 msal
gami, la gagin gami di flayam febe Dwata.” Ani man-gu di gamu, balt
fa i dad batu ani, gagan Dwata fambaling dale bel Abraham ku kayéan
tamlas gamu. °1I flayam febe Dwata, ta too mdadong nan. Ku fkahta di to
mbek kayu, ta déé i balyung di foon i kayu. Na kat satu kayu la menge
fye, nbekan na snakufan di lifoh.”

10Na smalek i dad to ayé di ku Dyan, manla, “Na ku ayé, dét i fye
nimomi ke?” 11 Na tmimel Dyan, manan, “I to ku lwe saulan blén i satu
di to landé saul, na i to nun knaanan, fye ku began banlé i dad to lande
knaan.” 12Na nun dad to kel déé gal mwe bayad i buhis di dad to. Yé
duenla salu déé du maye ale fbunyag na smalek ale, manla, “Sér, dét i fye
nimomi gami?” 13Na tmimel kenen, manan, “Lo ayé nweéyu di dademeyu
to i man i uldin i gubirnu.” 14Na 1é nun dad sundalu kel déé na smalek
ale, manla, “Na gami, dét i nimomi?” Na tmimel Dyan, manan, “Nang
gamu mwe filak fagu di kfeges ku demen fagu di kdalamyu i dademeyu
to. Na fye ku gabla di nawayu i sukéyyu.”

15T kdee dad to stifun déé, ta toola fatan kakel i Mgalék Dwata. Na
yé duenam man, kantola linge i katdo Dyan, yé mné di nawala na keng
kenen. 16 Bay man Dyan di dale, “Nun kel satu too mdatah di do. La gabla
agu mteh i ikat talumfaan du too agu mdana di kenen. Bnunyagta gamu
fagu di éél, bay kenen i munyag gamu fagu di Mtiu Tulus na di lifoh.
17Sansahalan i dad to salngad i to tmaaf fali. Na fakayta man na ta sanan
nagot i taaf du tmaaf. I fali ta magtaaf, busekan di folan, bay i kdee dad
afa, snakufan di lifoh kel di landé sen.” 18 Na di lam Dyan tamdo i Fye
Tulen, dee kfagun falmau i dad to.

19Di satu du, nngak Dyan Hari Hérod du snafédan yaan i flanekan,
dunan Hérodiyas, na 1éan nngak di dademe saseé nimoan. 20Na
yé duenam man, Hari Hérod, balingan tanant i ksasé nimoan du
fablangguian Dyan.

I kbunyag ku Dyisas
(Matyu 3:13-17; Mark 1:9-11)

21Di lam la blanggl Dyan, di galan kbunyag i dad to, ta 1€ fbunyag
Dyisas. Na kafngen fbunyag, dmasal na tadé mguka i langit. 22Na ta tufa
i Mtiu Tulus gambet abun na mne di kenen. Na nun taltt mda di langit,
manan, “Ge i Ngagu toogu kando. Too fye nawagu ge.”

I dad gutambul Dyisas
(Matyu 1:1-17)

23 Na Dyisas, keng ta tlu falo fali i ta ktuan, yé katbtian tamdo. Na di
fandam i dad to, kenen i nga Dyosip, dunan i nga Hili. 24Na Hili i nga
Matat, dunan i nga Libay, dunan i nga Mélkay, dunan i nga Dyani, dunan

i nga Dyosip. 25Na Dyosip i nga Matatyas, dunan i nga Amos, dunan i
nga Nahum, dunan i nga Isli, dunan i nga Nagay. 26 Na Nagay i nga Maat,
dunan i nga Matatyas, dunan i nga Simin, dunan i nga Dyosik, dunan

i nga Dyoda. 27Na Dyoda i nga Dyoanan, dunan i nga Risa, dunan i

nga Sorubabél, dunan i nga Saltiyél, dunan i nga Néri. 28 Na Néri i nga
Mélkay, dunan i nga Adi, dunan i nga Kosam, dunan i nga Ilmadam,
dunan i nga Ir. 29Na Ir i nga Dyaswa, dunan i nga Elisar, dunan i nga
Dyoram, dunan i nga Matat, dunan i nga Libay. 30Na Libay i nga Simyon,
dunan i nga Dyuda, dunan i nga Dyosip, dunan i nga Dyonam, dunan i
nga Ilaykim. 31Na Ilaykim i nga Milya, dunan i nga Mina, dunan i nga
Matata, dunan i nga Natan, dunan i nga Hari Dabid. 32Na Hari Dabid

i nga Dyési, dunan i nga Obéd, dunan i nga Boas, dunan i nga Salmon,
dunan i nga Nason. 33Na Nason i nga Aminadab, dunan i nga Admin,
dunan i nga Arni, dunan i nga Hésron, dunan i nga Péris, dunan i nga
Dyuda. 34Na Dyuda i nga Dyékob, dunan i nga Isaak, dunan i nga
Abraham, dunan i nga Téra, dunan i nga Nahor. 35Na Nahor i nga Sirug,
dunan i nga Ru, dunan i nga Pilig, dunan i nga Ibir, dunan i nga Sila.

36 Na Sila i nga Kainan, dunan i nga Arfaksad, dunan i nga Sém, dunan
i nga Nowa, dunan i nga Lamik. 37Na Lamik i nga Métusila, dunan i nga
Inok, dunan i nga Dyaréd, dunan i nga Mahalalil, dunan i nga Kainan.
38Na Kainan i nga Inos, dunan i nga Sét, dunan i nga Adan, dunan i nga
Dwata.

I ktilew Satanas ku Dyisas
(Matyu 4:1-11; Mark 1:12-13)

1Na di kasfulé Dyisas fdu di gufbunyagan di Eél Dyordan, mné di
kenen i Mtiu Tulus, na nebe i Mtiu Tulus salu di banwe landé to mne
ditti. 2Fat falo butangan fanak déé, na tnilew Satanas kenen. Di bang
ayé, la ti kmaan Dyisas, na yé duenam man kanto kel di gusenan, ta bitil
kenen. 3Na man Satanas di kenen, “Ku ge Nga i Dwata, fagu di taliam,
fanbalingam fan i batu ani.” 4Bay tmimel Dyisas, manan, “Ta gsulat di
Tnalt i Dwata, manan, ‘Ise ku lo knaan gamlawil i dad to.” ”
5Na 1é nebe Satanas kenen di too mdatah bulul na di lo sudaf fiten dun
i kdee dad banwe nagot i dad to di tah tana. 6Na manan ku Dyisas, “Ta
gablé di do i glal na kdatah magot i klamang banwe, na fakaygu fagot di
balu simto kayégu. Na ani, blégu di ge i glal na i kdatah magot i kalbong
kdee ta teenam. 7Blégu di ge i kdee ani syan ku mangamfu ge di do.”
8Bay man Dyisas, “Ta gsulat di Tnalti i Dwata, manan, ‘Mangamfu ge di
Amu, dunan i Dwatam, na lo kenen i nimenam.” ”
9Na ta 1é nebe Satanas kenen salu di Dyérusalém, na ftadagan kenen di
sangal tah ataf i Bong Gumne Gumangamfu di Dwata déé. Na manan ku
Dyisas, “Ku ge Nga i Dwata, kamyaf ge mda dini, 10du ta gsulat di Tnalt

i Dwata, ‘Dek Dwata i dad kasaliganan mifat ge, 11du snamalla ge fye la
gtade i bliam di dad batu na landé glumfakam. ” 12Bay 1é tmimel Dyisas,
manan, “Ta 1é gsulat di Tnalt1 i Dwata, manan, ‘Nangam tnilew i Amu,
dunan i Dwatam.””

13Kanto mti kfagu Satanas tmilew ku Dyisas, gadeéan na landé kiboan
ftatek ku Dyisas di sala. Yé duenam man, tnagakan Dyisas na fatanan i
dademe du i 1éan ktilew dun.

I katbu Dyisas tamdo
(Matyu 4:12-17; Mark 1:14-15)

14Kafnge ayé, ta mulé Dyisas di Galili na yé gumda i gaganan di Mtiu
Tulus, na mbel i dad santulen gabla di kenen di kabal i banwe ayé. 15 Too
kenen tamdo di dad gumne gal gustifun i dad Dyu na too dnayen i dad to
kenen.

Knangla Dyisas di Nasarét
(Matyu 13:53-58; Mark 6:1-6)

16 Na fles Dyisas di lunsud Nasarét, dunan i banwe gulamnokan. Kanto
kel i Du Kaftud, fusuk kenen di gumne gal gustifun i dad Dyu déé, du yé
knalaman nimo. Na ta tadag kenen du masa di Tnalt i Dwata. 17Na yé
bléla di kenen i sulat Isaya, satu tugad i Dwata. Na nbelan i sulat Inulun,
na teenan gugsulat i gmanan ani,

18 “Yé samnagin di do i Mtiu Tulus du ta nalékan agu tamdo i Fye
Tulen di dad to landé. Ta dekan agu tmulen gabla di kagalwa i
dad to di blanggl na gabla di kafgulé i dad to bute. Na ta dekan
agu tmabeng i dad to maflayam.

19 Na légu tulen gabla di kakel i bang Amu fite i kakdon.”

20Na kafnge ayé, ta 1éan Inulun i sulat, na fuléan di to magot dun
klon sudeng du fan tamdo. Na i kdee dad to di lam i gustifun ayé, toola
kenen neye. 21Na kafnge ayé, ta 1€ kenen talti, manan, “Di mdu ani, di
kaklingeyu i bnasagu mda di Tnalti i Dwata, ta gdoho nan.” 22Na i kdee
dad to déé, too fye i manla gabla di kenen, na tikeng ale du mda di kafye
i dad taltian. Na sasalek ale, manla, “Dunan ani ke i nga Dyosip?”

23Na man Dyisas di dale, “Ta fanyu man di do i galla fléd ani, manan,
‘Ku fulung ge mulung, bnulungam i ktom. Na mimo ge tnikeng dini di
gumdaam gambet i nimoam kun ditt1 di Kapernaum.’” 24Na fadlug kenen
talt, manan, “Bay tulenta gamu i kaglutan. I tugad Dwata, la dnawatla
dun di banwe gumdaan. 25Too ti glut i man-gu ani di gamu. Di munan,
di kné Tlaydya di Israél, tlu fali tnga la mulenan, na mda ayé, too bong i
kbitil déé di kabal banwe. Na di dad du ayé, dee dad libun balu di Israél.
26 Bay ise ku déé gumdek Dwata ku Ilaydya, bay dekan kenen dittu di
satu libun balu di banwe Sarifta di Sidon. 27Na 1é dee i dad to nun fdas

mumuh di Israél di bang i satu tugad i Dwata, dnagit Ilaysya. Bay landé
di dale mgulé, lo senan satu lagi mda ditt di banwe Sirya dnagit Néman.”

28 Na kanto linge dad to di gustifun i dad Dyu i man Dyisas ayé, too ale
malbut. 29 Tadag ale, na falwala Dyisas di lunsud klola mebe kenen ditt
di tfad i bulul gugdak i lunsudla du fnuléhla kenen di kbe. 30Bay tade
kenen magu di bleng i dad to ayé na fles mda.

I kafalwa Dyisas dad busaw
(Mark 1:21-28)

31Na salu Dyisas ditu di Kapernaum, satu lunsud di Galili, na kanto kel
i Du Kaftud, tamdo kenen di dad to. 32Too ale tngah gabla di katdoan du
too gamban i ktaltian. 33Na déé di gumne gal gustifun i dad Dyu, nun
teenan lagi nun busawan. MKkit i busaw fagu di lagi ayé, manan, 34“E,
Dyisas mda di Nasarét, lande labetam di gami. Fanam gami falmo ke?
Gadégu ku simto ge. Ge sa i Too Mtiu mda di Dwata.” 35Bay nngak Dyisas
i busaw ayé, manan, “Fanak ge. Lamwa ge di kenen.” Na bat busaw i to
ayé di kite i kdee dad to, na lamwa kenen, na la fatdukan dun. 36 Na too
ti tngah i kdee dad to, na sasalek ale, manla, “Too ti tnikeng i tdo ani. Di
glal na kaltulus, dekan i dad busaw lamwa, na mimen ale.” 37Na too mbel
i santulen gabla di ku Dyisas di kabal banwe ayé.

I kafgulé Dyisas i dee dad to
(Matyu 8:14-17; Mark 1:29-34)

38 Na mda Dyisas fdu di gumne gal gustifun i dad Dyu, na salu kenen
di gumne satu lagi dnagit Simon. Na i tewe Simon libun, too ti minit i
lawehan, na mda ayé fnila i tabeng Dyisas. 39Na fdadong Dyisas déé di
gumileéan, na dekan lamwa i init i libun ayé, na ta mkah i kinitan. Tade
kenen mték, na fles mimo dale knaan.

40Na di kasdaf i du, i dad to déé, nebela di ku Dyisas i kdee dademela
nun dad sahal tduk. Na nagotan kat satu dale, du fan-guléan ale. 41Na
léan falwa dad busaw di dademe dad to. Na mkit i dad busaw, manla, “Ge
sa Nga i Dwata.” Bay nngakan ale, na la ftalian ale du gadéla na kenen i
Mgalék Dwata.

I katdo Dyisas di Dyudiya
(Mark 1:35-39)

42Na di ksut i du, mda Dyisas salu di satu banwe landé to mne ditt.
Na too fanngabal i dad to kenen. Na kantola teen, yé kayela ku fles
kenen fanak déé. 43Bay manan dale, “La fakay ku la 1é agu tamdo i Fye
Tulen gabla di Kagot i Dwata di dademe dad lunsud du yé dek Dwata
do.” 44Na fadlug kenen tamdo di dad gumné gal gustifun i dad Dyu di
Dyudiya.

I kalék Dyisas i dad tnanin to tdoan
(Matyu 4:18-22; Mark 1:16-20)

5 1Di satu du, tadag Dyisas di kilil i bong lanaw dnagit Génésarét. Na

too sfital i kdee dad to di safédan du falningela i katdoan Tnalu i
Dwata. 2Na nun teenan déé lwe aweng tnagak i dad to gal fmukat nalaf.
Yé nimo i dad to ayé, Inanebla i dad fukat. 3Na myak Dyisas di aweng
Simon, na fulukan dun i aweng du fye beg fawag di kilil. Na sudeng
Dyisas du tdoan i dad to mda di aweng.

4Kanton fnge tamdo, manan di ku Simon, “Ftala gamu na ftatekyu i dad
fukat du fye nun gweyu.” 5Na man Simon, “Amu, ta tnadakmi i butang na
landé gweémi. Bay du manam, 1émi ftatek i dad fukatmi.” 6 Na kantola ftatek,
too ti bong i gwela nalaf na ta baling fan kasé i dad fukatla. 7Na yé duenam
man, knabilla i dademela di satu aweng du ftabengla ale. Na kanto fdadong
i dademela, fananola i Iwe aweng nalaf, na ta fan ale galnab. 8 Na kanto teen
Simon Piter ayé, lkuad kenen di muna Dyisas, na manan, “E Amu, beg ge
fawag di do du too agu gamsala.”

9Yé duen Simon man ayé du too ale tikeng du too ti dee gweéla nalaf.
10Na balti i dademe Simon dnagit Dyém na Dyan, dunan i dad nga Sébidi,
1é ale tikeng. Bay man Dyisas di ku Simon, “Nang ge liko. Mda ani, yé
fnukatyu dad to.” 11Na yé duenam man, kanto ale dmuung, ta tnagakla i
kdee nfunla déé, na magin ale di ku Dyisas.

I kafgulé Dyisas i to fandas mumuh
(Matyu 8:1-4; Mark 1:40-45)

12Di satu du, déé Dyisas di satu lunsud, na nun lagi too sasé i fdasan
mumuh. Kanton teen Dyisas, lkuad kenen na lamfan, na fakdo kenen,
manan, “Amu, gadégu gaganam agu fan-gulé du fye too mlaneb i kulitgu, ku
maye ge.” 13Na nagot Dyisas kenen, na manan, “Maye agu sa. Mgulé ge nan.”
Na tade mkah i fdasan mumuh ayé. 14Na fnge, dek Dyisas kenen, manan,
“Nangam ti tulen ani balti simto dun. Bay mda ge, na fitem i laweham di
ganlal di kafaglut gal damsti, na nebem ditt1 i dstiam gambet i uldin Dwata
fagu ku Mosis. I dsti nebem, yé gugmade i kdee dad to dun na ta mgulé ge
na ta mlaneb i kulitam.” 15Balti ku ta fnang Dyisas kenen tmulen gabla di
kguléan, bay baling too mbel fa i santulen gabla ku Dyisas, na mda ayé, too
dee dad to gal stifun di munan du falningela i tdoan na fafguléla di kenen i
dad tdukla. 16 Bay gal salu Dyisas di dad banwe landé to mné ditti du dmasal.

I kafgulé Dyisas i to 1a galyakan i lawehan
(Matyu 9:1-8; Mark 2:1-12)

17Di satu du lam Dyisas tamdo, nun sudeng déé dad Farisi na 1é man
i dad to gal tamdo i dad uldin Dwata fagu di ku Mosis. Yé gumdala di

The New Testament in Blaan, Koronadal of the Philippines; 1st ed. 1995, © Wycliffe Bible Translators, Inc.



115 Luk 5

kdee dad malnak banwe di Galili na Dyudiya. Na 1é nun dademe mda
di syudad Dyérusalém. Na mne di ku Dyisas i kaltulus Dwata du fye
gafguléan i dad to nun tduk. 18 Na nun dad lagi kel déé, na nun nebela to
la galyakan i lawehan, santiangla magin i gumileéan. Tilewla nebe kenen
fusuk di lam i gumné gutamdo Dyisas du fye kahla di sen munan. 19Bay
kantola teen na landée dalanla du mda di kdee dad to stifun, myak ale di
tah i ataf na lanketla i dademe ataf klola fayol kenen magin i gumiléan
déé di muna Dyisas di bleng i dad to. 20Na kanto teen Dyisas i bong
ksaligla, manan di to ayé, “E Leg, ta magfasinsya nan i dad salaam.”
21Bay i dad Farisi na i dad to gal tamdo i dad uldin Dwata fagu di ku
Mosis, kantola linge i man Dyisas ayé, yé mné di fandamla, “Simto i ta mlad
ani du landé dademe gmagan fmasinsya i sala, lo senan Dwata.” 22 Bay ta
gade Dyisas i mne di fandamla, na manan dale, “Kan ku yé mne di nawayu?
23 Man nawayu ke ku lande glalgu fmasinsya sala i to ani? Bay yé too ilé na
nun glalgu ku ta man-gu di kenen, ‘Mték ge na magu ge,’ na gagu kenen.
24Na yé kayegu ku gadéyu na do, dunan i dnagit Nga To, nun glalgu dini di
tah tana fmasinsya sala.” Na kafnge Dyisas man ayé di dale, ta talti di to la
galyak ayé, na manan, “Dekta ge, mték ge, nweéam i gumiléam, na mulé ge.”
25Na tade tadag i to ayé di bleng i dad to, na ta nweéan i gumiléan na
mulé, na toon dnayen i Dwata. 26 Too ti tikeng i kdee dad to, na dmayen
ale di Dwata. Tngah ale, na manla, “Too tnikeng i teento ani gine.”

I klak Dyisas ku Libay
(Matyu 9:9-13; Mark 2:13-17)

27Kafnge ayé, ta mda Dyisas magu, na nun teenan satu to gal
mwe bayad i buhis, yé dagitan Libay. Teen Dyisas kenen sudeng di
gutalbahoan, manan, “Magin ge di do.” 28 Na ta tadag Libay, na tnagakan
i kdee dad knunan déé du magin ku Dyisas.

29Na fimo Libay bong knaan di gumnéan du fkaanan dale Dyisas. Na
yé kmaan di safédla dee dademe dad to gal mwe bayad i buhis na 1é
dademe dad to. 30Na mda ayé, sungag i dad Farisi na i dad to gal tamdo
i dad uldin Dwata fagu di ku Mosis, na manla di dad to tdo Dyisas, “Kan
ku kmaan gamu di saféd i dad to gal mwe bayad i buhis na i dademe dad
to Imafa i dad uldin Dwata?” 31Na tmimel Dyisas fagu di fléd, manan,
“I to fandas, nun gukmamun i to mulung. Bay i to landé fdasan, lande
gukmamun i to mulung. 32Ise ku i dad to tluh i fanngabalgu, bay i dad to
gamsala du fye msal ale.”

I guflingen Dyisas i lagi sansong
(Matyu 9:14-17; Mark 2:18-22)

33Na lé nun dad to talu di ku Dyisas, manla, “I dad to gal tdo Dyan Gal
Munyag, na balt i dad to tdo dad Farisi, gal ale fwasa na dmasal. Bay i

dad to tdoam ge, la gal ale fwasa.” 34Na man Dyisas di dale, “Ku fkahta
di dad to nlak magin samsong, la tayo ale fwasa ku sana kdéé di safédla i
lagi sansong. 35Bay nun du kadang ku ta la dini di safédla i lagi sansong
ani, na yé klola fwasa.”

I dad guflingen Dyisas gabla di kasbool i dad
labi tdo na i dad falami tdoan

36 Na 1é nun tulen Dyisas dale i dad guflingen ani, manan, “La fakay
mwe falami falnas ku klafang di labi klaweh. Ku nimoam ayé, malmo
i falami falnas, na i falami falnas la gtenan klafang di klaweh ta labi.
37Na la fakay kah di lam i labi kulit i falami binu, du keng btu i kulit
ayé, na malmo i binu na 1é man i kulit. 38 Yé duenam man, yé gumkah i
falami binu di falami kulit. 39Na landé to mayé minum falami binu ku ta
gamginum i labi du manan, ‘Too ti fye nem i labi.” ”

Gabla di Du Kaftud
(Matyu 12:1-8; Mark 2:23-28)

6 1Di satu Du Kaftud i dad Dyu, magu ale Dyisas di satu Inigo. Na

i dad to galan tdo, beg ale kambang la dee kigan trigo, na fnilula
du knilewla i msehan. 2Na man i dademe dad Farisi, “Kan ku kamtu
gamu di Du Kaftud? La fakay ayé, du fnang Dwata di uldinan fagu di ku
Mosis.” 3Na tmimel Dyisas, manan, “Kan ké? La Imenyu masa gabla di
nimo Dabid du mda di kbitilan na i dademen? 4 Ani nimoan. Fusuk kenen
di Bong Gumné Gumangamflu di Dwata, na nwean i fan gal blé di Dwata.
Na blaam, yé lo fakay kmaan i fan ayé i dad ganlal di kafaglut, bay knéan
kmaan Dabid i fan ayé, na banlén i dademen.” 5Na fadlug Dyisas talu,
manan, “Yé magot i Du Kaftud dunan i Nga To.”

I kafgulé Dyisas i to fikot sigal
(Matyu 12:9-14; Mark 3:1-6)

6Na 1é man di satu Du Kaftud, fusuk Dyisas di gumne gal gustifun
i dad Dyu du tamdo. Na nun lagi déé, fikot sigalan gsen di kwanan.
7Na i dad Farisi na i dad to gal tamdo i uldin Dwata fagu di ku Mosis,
too ale meye kfagu du fye nun gutadagla tmifu ku Dyisas na mda ayé,
toola kenen tnanul du neyela ku nun to fan-guléan di Du Kaftud. 8 Bay
Dyisas, ta gadeéan ku dét i mne di fandam i dad to ayé. Na yé duenam
man, manan di lagi ayé, “Tadag ge di muna i kdee dad to ani.” Na ta
tadag kenen. 9Na snalek Dyisas ale, manan, “Snalekta gamu kun. Dét
man i uldin Dwata fagu di ku Mosis? Dét i fye nimo di Du Kaftud, fye ku
sasé? Tnabengto i dademeto to ku fnatito ale?” 10Na meye Dyisas di kdee
dad to ayé, na fnge manan di lagi fikot, “Bankeham i sigalam.” Kanton
bankeh, tin tadé bkeh na ta mgulé. 11Bay too ti falbut i dad Farisi na i

dad to gal tamdo i dad uldin Dwata fagu di ku Mosis, na santulenla ku
dét fanla kibo ku Dyisas.

I kalék Dyisas i dad sfalo lwe to galan dek
(Matyu 10:1-4; Mark 3:13-19)

12Di satu du, mnagad Dyisas di bulul du dmasal. Na tnadakan i butang
dmasal di Dwata. 13Kanto flafus, tlon i dad to galan tdo du malék kenen
sfalo lwe i fakayan dnagit dad to galan dek. 14 Ani dagitla, Simon, dunan
i dnagit Dyisas Piter, na Andru, i flanek Simon, na Dyém, na Dyan, na
Filip, na Bartolomyu, 15na 1é Matyu, na Tomas, na Dyém i nga Alfyus, na
Simon, dunan i msen i banwen, 16na 1é Dyudas, i nga Dyém, na Dyudas
Iskariyot, dunan i makal ku Dyisas.

I katdo Dyisas na i kafguléan i dad to
(Matyu 4:23-25)

17Na flasok ale Dyisas di bulul ayé, na tadag kenen di datal. Na nun
dee dad to galan tdo, na dee dademe dad to mda di kabal Dyudiya, na
Dyérusalém, na i dad banwe Tiro na Sidon mdadong di mahin. 18Salu ale
déé du falningela i tdoan na fafguléla kenen i dad fdasla. Na fan-guléan i
dad to nun busaw. 19Na i kdee dad to, maye ale magot ku Dyisas du fagu
di kaltulusan, fan-guléan i kdeela.

Dad gdawat i dad to
(Matyu 5:1-12)

20Na meye Dyisas di dad to tdoan, na manan, “Nun kafyeyu, gamu
dad to lande du gagin gamu di Kagot i Dwata. 21 Nun kafyeyu, gamu dad
to bitil ani, du bsol gamu kadang. Nun kafyeyu, gamu dad to mngel ani
du mulé gamu kadang. 22Nun kafyeyu ku nuteh nawa i dad to gamu na
ku knangla gamu, na ku nadoyla gamu, na ku fansaséla gamu du mda di
ksasatuyu di do, i dnagit Nga To. 23Yé 1é kibo i dad gutambulla di dad
tugad i Dwata. Yé duenam man, too gamu flehew di bang i dad klimahyu
ani du too ti bong i lubayyu kadang di langit.

24Bay magakdo gamu i dad to bong knun, du ta gdawatyu nan i
kafyeyu. 25Na magakdo gamu dad to gal bsol ani du bitil gamu kadang.
Magakdo gamu dad to mulé ani du mlidi gamu na mngel kadang. 26 Na
magakdo gamu ku i kdee dad to dnayenla gamu du yé sén nimo i dad
gutambulla di ise glut tugad i Dwata.

Gabla di kakdo
(Matyu 5:38-48; 7:12a)

27“Bay, ani kayégu man di gamu, dunan i dad to flinge di do.
Kanbongyu nawa i dad to dmuen gamu, na mimo gamu fye di dad to

mnang gamu nawa. 28 Mni gamu di Dwata du fye banlén kafye i dad to
falmagi gamu, na dnasalyu i dad to famsasé gamu. 29Ku nun to dmafi
gamu di bali bawehyu, nayu i balin. Ku nun to mwe i saulyu taha sigal,
léyu fagin blé i saulyu fukal sigal. 30Banléyu i kdee dad to mni di gamu,
na ku nun to mwée dad knunyu, nangyu 1€ tan-gaad nawi. 31Ku dét i
kayeyu fye nimo i dademe dad to di gamu, yé funayu nimo di dale.

32 “Kaflingenta dun, ku lo yé kandoyu i dad to kamdo gamu, lande
lubayyu di nimoyu ayé, du balt i dad to gamsala, kandola i dad to kamdo
dale. 33Na ku lo yé gumimoyu fye di dad to mimo fye di gamu, lande
lubayyu di nimoyu ayé, du balt i dad to gamsala, nun kakdola di dad to
mimo fye di dale. 34Na ku lo yé gufutengyu di dad to gambayad i uteng,
lande lubayyu di nimoyu ayé, du balui i dad to gamsala, futeng ale di
dademela na fatanla kbayad i uteng. 35Bay ani nimoyu. Kanbongyu nawa
i dad to dmuen gamu, na mimo gamu fye di dale, na futeng gamu, bay
nangyu ntuk i bayad. Ku yé nimoyu, too bong lubayyu na gfiteyu gamu
dad nga i Too Mdatah Dwata, du balti i dad sase to na i dad to la fulung
fasalamat, kanbong nawa Dwata ale. 36 Kanbongyu nawa i kdee dad to
salngad i kalbong nawa Mayu i kdee dad to.

Gabla di kukum i dademe to
(Matyu 7:1-5)

37“Nangyu nukum i dademeyu to du fye la nukum Dwata gamu.
Nangyu falnayam i dademeyu to du fye la falnayam Dwata gamu. Bay
fnasinsyayu sala i dademeyu du fye 1é fnasinsya Dwata i dad salayu.
38Banléyu i dademeyu to na banlé Dwata gamu. Too ti bong i blén di
gamu. Fakayta man nasakan na ningokan na falbésan i kafye blén di
gamu. Ku dét kalbong bléyu di dademeyu to, salngad ayé i kalbong blé
Dwata di gamu.”

39Na 1é talt Dyisas fagu di fléd, manan, “I to bute, landé kiboan malak
i 1€ satu to buté. Ku yé nimoan, lwe ale baling tatek di sol. 40Mdatah i to
tamdo di to tdoan, bay ku nun to ta too sikof i kagbetan, ta gasalngadan i
to tamdo kenen.

41“Kan ku neyem i tukay sala gambet fuling di mata i flanekam, bay
tadéam baya i bong sala gambet bateng di ge mata. 42Kan dé ku manam,
‘E flanek, nweta kun i fulingam,” na blaam sana kdéé i bong bateng di ge
mata? Sase ge. Funam nwe i bateng di matam ali fye kitem mwe fuling i
flanekam.

Gabla di fye to na i sase to
(Matyu 7:16-20; 12:33-35)

43T kayu fye, la mengen sasé. Na i saseé kayu, la mengen fye. 44Yé
gudmilé i kayu di bengen. I awi, la ti mengen fig. Na i banal, 1a mengen

grép. 45Na salngad ayé i dad to. I fye to, slame fye lamwa di baan du yé
gumdaan di kdee fye busekan di nawan. Na i sasé to, slame sasé lamwa
di baan du yé gumdaan di kdee sase busekan di nawan. Ku dét i mne di
nawa satu to, yé lamwa di baan.

I lwe to fdak gumne
(Matyu 7:24-27)

46 “Kan ku tloyu agu ‘Amu,” bay la nimenyu i man-gu. 47Nun guflingen-
gu i to salu di do na falningen i man-gu na nimenan. 48Salngad kenen i
to too fulung fdak gumneé. Ani kiboan, fngalaman i kakolan na fdakan
dad lahan di batu. Na kanto fnge i gumne, nun kel bong dunuk, na sloban
i gumne ani, bay la bekan du too mbagal i gugafdakan. 49Bay 1é nun
guflingen-gu i to flinge i man-gu ku la nimenan. Salngad kenen i to la
fulung fdak gumne. Ani kiboan kenen. Landé batu gufdakan i lahan. Na
kanto kel i dunuk, tadeé bek i gumne ani na mti malba.”

I kafgulé Dyisas i fasak i satu ganlal i dad sundalu
(Matyu 8:5-13)

1Di kafnge Dyisas tamdo kdee ayé gine di dad to, salu kenen di
Kapernaum. 2Na nun satu ganlal i dad sundalu déé mda di Roma,

na nun satu fasakan i toon kando. Fandas i fasakan ayé, na fan mati. 3Na
kanto linge i ganlal ayé gabla ku Dyisas, ta dekan i dademe dad tua gal
mebe dad Dyu du fakdo ale ku Dyisas du fye magin kenen di dale. Yé
kaye i ganlal ayé ku gadéé Dyisas fye fan-guléan i fasakan. 4Na kanto ale
salu di ku Dyisas, too ale fakdo di kenen, manla, “Gabla tnabeng i to ani,
5du kandon gito dad Dyu, na fafdakan fa i gumneé galto gustifun.” 6Na yé
duenam man, magin Dyisas di dad tua mngé kenen. Kanto mdadong ale
Dyisas di gumne, 1€ dek i ganlal i dademen sgalak fsitong ku Dyisas. Na
kanto kel i dad to dekan di ku Dyisas, manla di kenen, “Amu, yé fné i to
mdek gami nang ge faflayam kun. Nang ge fles du la gablaan kun fafusuk
ge di gumneéan. 7Yé duenan kun la samsite ge du mdana kenen di ge.
Bay ku lo ge talti kun, fagu di taliam ayé, mgulé sa i fasakan. 8 Gadéan
ani kun du balti kenen, nun ganlal mdatah di kenen na 1é nun dad
sundalu mdana di kenen. Ku nun dekan sundalu mda, mda kenen sa. Na
ku manan di satu, ‘Salu ge dini,’ na mimen kenen. Na baltu dét i fimoan
di satu, yé nimoan. Na matnu fa kun i ge glal, du balu dét i kayeam,
gaganam nimo balu ku lo fagu di ktaluam.”

9Na kanto linge Dyisas i fne i ganlal, too kenen tikeng na blaling kenen
di kdee dad to magin di kenen, na manan, “Ani i man-gu di gamu, na
1a Imen-gu mite di dad to Israél i kaftoo salngad di bong kaftoo i to ani
di Dwata.” 10Na i dad to dek i ganlal, 1€ ale mulé na kanto ale kel déé,
teenla na ta mgulé i fasakan.

I kték Dyisas i nga i libun balu

11Di la mlo, salu Dyisas di satu banwe, yé dagitan Nain, na magin i
dad to tdoan na 1é dee dademe dad to. 12Na kanto kenen kel di takab i
labat di banwe ayé, nun gsitongan dademe dad to, na nebela lamwa satu
lagi ta mati. Ta balu i yéan, na landé dademe ngaan. Na too dee dad to
magin di balu ayé. 13Na kanto teen Amuto Dyisas kenen, toon kando, na
manan, “Nang ge mngel.” 14Na fdadong Dyisas di guflasala i mati ayé, na
nagotan i guflasala dun. Tade fanak i dad to mebe dun, na man Dyisas,
“E to, mték ge.” 15Na ta mték i to mati ayé, na talti kenen. Na fulé Dyisas
kenen di yéan. 16Na too 1iko i kdee dad to déé, na dmayen ale di Dwata,
manla, “Ta nun kel di blengto satu tugad i Dwata too maltulus. Ta kel
Dwata dini du banlén kagalwa i dad ton.” 17Too mbel i santulenla ani
gabla ku Dyisas di kabal Dyudiya na di dademe dad banwe glibut déé.

I kafsalek Dyan Gal Munyag gabla ku Dyisas
(Matyu 11:2-19)

18 Na ta nun dad to gal tdo Dyan, na lingela gabla di dademe dad nimo
Dyisas, na tulenla ku Dyan. Na tlo Dyan i Iwe dad tdoan, 19na dekan ale
salu di ku Dyisas du fsalekan ku kenen i sanfatanla, ku demen ise.

20Na i dad lagi ayé, kanto ale kel di ku Dyisas, manla di kenen, “Dek
Dyan Gal Munyag gami salu dini du fye snalekmi ge ku ge i Mgalék
Dwata i sanfatanmi ku demen mahal to.” 21Na di du ayé, too dee fan-
gulé Dyisas dad to nun tduk, na i dademe nun busaw, na balu fa i dad
bute du fye mite ale. 22Na mda ayé, tnimelan i dad to dek Dyan, manan,
“Samfulé gamu di ku Dyan, na tulenyu kenen i kdee ta teenyu na i ta
lingeyu. Mite i dad bute, na gagu i dad kimay, na mgulé i dad to nun fdas
mumuh, na Iminge i dad bakong, na mték i dad mati, na i dad to lande,
lingela i Fye Tulen. 23Na manyu di ku Dyan na ku simto la lwe nawan di
kaftoon di do, nun kafye gfunan.”

24Na kanto mda i dad to dek Dyan, talti Dyisas di dad to stifun déé gabla
di ku Dyan, manan, “Di munan, di ksaluyu di banwe landé to mne ditu,
dét kayeyu teen? Ise ku yé fanngabalyu i kalon wal i nus. 25Na du ise ayé i
fanngabalyu, dét i kayeéyu teen? La sa mngabal gamu lagi kalmaweh fye du
yé gufanak i dad to kalmaweh fye na i dad to too fye kagkahla, dunan di dad
malbang gumne i dad hari, ise ku di banwe lande to. 26 Bay dét i kayeyu teen
ditti? Satu tugad i Dwata ké? Dunan, satu tugad i Dwata kenen, bay mdatah
kenen fa di dademe dad tugad i Dwata. 27Dyan i ta fala tulen di sulat ani
mda di Tnalti i Dwata, manan, ‘Dekgu i snaliggu muna di ge na fatlagadan i
dalanam.” ” 28 Na fadlug Dyisas talli, manan, “Ani tulenta gamu, na di kdee
dad to sut di tah tana, landé gamsngad di kdatah Dyan. Bay ku simto i gagin
di Kagot i Dwata balli kel di to too mdana, mdatah kenen di ku Dyan.”

29Na i kdee dad to, balt kel di dad to gal mwe bayad i buhis, kantola
linge i man Dyisas, gadela na too fye mimen di Dwata. Na i dad to ayé,
ta fbunyag ale di ku Dyan di munan. 30Bay i dad Farisi na i dademe dad
to gal tamdo i dad uldin Dwata fagu di ku Mosis, balingla knagol i knaye
Dwata di dale na la fbunyag ale di ku Dyan.

31Na talti Dyisas, manan, “Dét i fye guflingen-gu i dad to di mdu ani?
Dét i gusalngadla? 32Yé guflingen-gu dale i dademe dad nga sudeng
di fadyan. La maye ale magin sagwas, na ani man i dademela di dale,
‘Fmalandag gami di klehew, bay knéan la magin gamu madal. Lingagmi
i lingag di mati, bay 1a mngel gamu.’ 33Salngad gamu di dad nga la
maye magin ayé. Fandamyu Dyan Gal Munyag. Gal kenen fwasa na la
minuman binu, bay yé manyu gabla di kenen bnusaw. 34Na do, i dnagit
Nga To, kmaan agu na minum, na yé manyu gabla di do, ‘Neyeyu. Tyan
kenen na gal flangal, na yé dademen sakdo i dad sase to gal mwe bayad
i buhis na dad to Imafa i dad uldin Dwata.’ 35Bay déé gumite i gnade
Dwata di nimo i dad ngaan.”

I kfasinsya Dyisas sala i satu libun too gamsala

36 Na nun satu Farisi mlak ku Dyisas kmaan di safédan, na mda ayé
fusuk Dyisas di gumneéan na ta sudeng du kmaan. 37Na 1é nun libun too
gamsala mne di lunsud ayé, na kanton linge na déé gukmaan Dyisas di
gumne i Farisi ayé, salu kenen déé na nun neben too mabtas sabuy fno
fangbun. 38 Na kanto fusuk di gumneé ayé, fdadong kenen di ku Dyisas,
na lkuad di saféd i blian. Na too kenen mngel, na fatdakan i Iwakan di
bli Dyisas. Na yé ifun dun wakan, na nalakan i bli Dyisas, klon mkok
dun fangbun. 39Na i Farisi ta mlak ku Dyisas kmaan, kanton teen i
nimo i libun ayé, man i nawan, “Ku i to ani too glut tugad i Dwata, ta
sanan gadé moon Idam i libun ani ta magot di kenen, du i libun ani too
gamsala.”

40Bay talt Dyisas di Farisi ayé, manan, “Simon, nun kayégu man di
ge.” Na man i Farisi, “Dét manam, Sér?” 41Na man Dyisas, “Nun lwe to
muteng di satu to gal futeng. Mda i satu, yé utengan lime latuh, na yé
uteng i satu lime falo. 42Lwe ale too landé kibola mayad i utengla. Na yé
duenam man, tadean Inifet i utengla. Na, di fandamam, mda di ktabeng i
to futeng ayé, simto i too mbong dun nawa, i to bong uteng ku i to tukay
uteng?”

43Na tmimel Simon, manan, “Yé too kambong nawa kenen dunan i to bong
utengan du balti ku bong, ta Inifet i to futeng.” Na tmimel Dyisas, manan, “Glut
i manam.” 44Na kafnge ayé, meye Dyisas di libun ayé, na manan ku Simon,
“Teenam i libun ani? Ta fusuk agu di gumneam, bay 1a banlém agu éél du alob i
bligu. Bay i libun ani, ta naloban bligu i lwakan, na yé ifun dun i wakan. 45Na di
kfafusukam do gine, 1a ti nalakam agu gambet i galto nimo, bay i libun ani, mda

di kakelgu dini, 1a ti tlagan malak i bligu. 46Na ge, la nkaham fngalo i ulugu di
kdawatam do, bay i libun ani, nkokan fangbun i bligu. 47Yé duenam man, too
glut i manta ge ani, balii too dee dad salaan, ta magfasinsya nan, na yé gugmade
dun, ta fiten i bong kakdon. Bay i to la dee salaan balti ta magfasinsya, tukay sa i
kakdon.”

48Na kafnge ayé, man Dyisas di libun ayé, “Ta fnasinsya nan i dad salaam.”
49Bay i dademe dad to kmaan déé, stulen ale, manla, “Simto i lagi ani? Balti i
kfasinsya sala, gaganan.” 50Na lé talti Dyisas di libun, manan, “Ta galwa ge du
mda di kaftoom di do. Mulé ge nan, na i ktanak nawa mne di ge.”

I dad libun tmabeng ku Dyisas

1Kafnge ayé, mda Dyisas magu salu di dad sahal syudad na 1é man i dad
malnak banwe du tulenan i Fye Tulen gabla di Kagot i Dwata. Na magin
di kenen i sfalo Iwe to galan tdo. 2Na 1é nun magin di dale dad libun ta mgulé di
kfusuk i busaw dale na i dad sahal tduk. Yé dagit i satu libun ayé Méri Magdalin,
i gufalwa Dyisas fitu busaw. 3Na yé 1€ dagit i satu Dyoana, i yaan i mdatah snalig
di gumne Hari Hérod dnagit Kusa. Na yé dagit i satu Susana, na nun fa dee
dademe. I kdee dad libun ayé, tnabengla ale Dyisas fagu di dad knunla.

I fléd gabla di to smabul bné
(Matyu 13:1-9; Mark 4:1-9)

4Na nun dee dad to stifun di saféd Dyisas mda di dad sahal lunsud, na nun
tulenan dale satu fléd, manan, 5“Nun to salu di dnarun du smabul bné. Kanton
sabul, nun dademe dad bné gtadeé di ba dalan, na glékla, na fti tnuke dad anuk
mayeng. 6 Na nun dademe dad bné gtade di tana gunun dee batu, na kanto tmabo
i dad bné ani, mlal mlanas i taboan du kafag i tana. 7Na nun dademe dad bné
gtade di lam bnas nun sual. Salngan tmabo i dad bné na i bnas ani, bay mlimas
di bnas i dad tabo i bné ani. 8Bay nun dademe dad bné gtade di gufye i tana. Too
tmabo i dad bné ani, na too fye uléan, kel di mlatuh.” Na kafnge Dyisas man ayé,
falbongan i tallian, manan, “Ku simto i nun klinge, fye ku flinge kenen.”

I gukmamu i dad fléd Dyisas
(Matyu 13:10-17; Mark 4:10-12)

9Na smalek i dad to galan tdo ku dét gumtatek i fléd ayé gine. 10Na
talti Dyisas, manan, “Faglabatgu di gamu i dad gbuni gabla di Kagot i
Dwata. Bay di dademe dad to, fagugu di fléd i dad tdogu du fye balti ku
meye ale, 1a mite ale, na balu ku Iminge ale, 1a galmabat ale.

I gumtatek i fléd gabla di to smabul bné
(Matyu 13:18-23; Mark 4:13-20)

11“Ani gumtatek i fléd. I bné, dunan i Tnalt Dwata. 121 tana di ba
dalan gugsabul i dademe dad bné, dunan i dademe dad to ta Iminge i

The New Testament in Blaan, Koronadal of the Philippines; 1st ed. 1995, © Wycliffe Bible Translators, Inc.



123 Luk 8

Tnalti Dwata, bay di 1a mlo salu Satanas déé na nwean di nawala du fye
lande kibola ftoo ta ale galwa. 13Na i tana gugsabul i dademe dad bné
gunun dee batu dunan i dademe dad to too lehew dmawat i Tnali Dwata
di kaklingela, bay landeé too dalilla. La mlo ale ftoo du ku ta nkel ale i
tilew, knagolla i kaftoola. 14Na i tana gugsabul i dademe dad bné gbol di
dad bnas nun sual, dunan i dademe dad to ta Iminge i Tnali Dwata, bay
mlimas i Tnali Dwata di nawala du mda di klidi nawala, na i kiballa i
knun, na i dademe knaye i ktola. Na mda ayé, landé ktagah i bengela.
15Bay i fye tana gugsabul i dademe dad bné, dunan i dad to too gsalig
na tluh i nawala, du di kaklingela i Tnali Dwata, fkahla di nawala, na
gamtayud ale du fye nun ulé i nimola.”

I salo gbuni
(Mark 4:21-25)

16 Na 1€ talu Dyisas, manan, “Landé teenam to ku ntaman i saldoan na
fnge snukuban been. Na 1a bunin dun di dungan i katri. Bay yé nimoan,
kahan di gumefen du fye magtuyal i kdee dad to fusuk déé. 17Na salngad
ayé, i kdee dad gbuni di mdu ani, teen kadang di satu du na gade i kdee la
fa gadé di mdu ani, du mti magtuyal i kalbong kdee kadang di satu du. 18Yé
duenam man, tooyu fkah di nawayu i lingeyu, du ku simto to fkahan di
nawan i ta gadéan, 1é tanantt Dwata i blén di kenen. Bay ku simto la fkahan
di nawan i ta gadéan, 1é nawi Dwata balu i tukay man nawan ta glabatan.”

I yé Dyisas na i dad flanekan
(Matyu 12:46-50; Mark 3:31-35)

19Lam Dyisas tamdo, ta kel yéan na dad flanekan du maye ale samsite
kenen, bay la gafdadong ale du too dee dad to. 20Na nun tmulen di
ku Dyisas, manan, “Ta déé yéam na dad flanekam di lwa du kayela ge
sansite.” 21Na man Dyisas, “I dad to Iminge i Tnali Dwata na fkahla di
nawala, yé mgimo yégu na dad flanekgu.”

I kngak Dyisas i nus na i lwek
(Matyu 8:23-27; Mark 4:35-41)

22Dj satu du, man Dyisas di dad to galan tdo, “Mda ato mifal i lanaw.”
Na yé duenam man, mda ale smakay aweng. 23Na lamla maweng, ta
kudang Dyisas. Na ta nkel ale kamgis nus di tala. Ta maglam éél i
awengla, na ta fan ale galnab. 24Na i dad to gal tdo Dyisas, nukatla
kenen, na manla, “E Amu, Amu, ta fan ato mlimas.” Ta mték Dyisas, na
nngakan i nus na i dad malbang Iwek. Na tadé fanak i nus na ta mtanak
i lanaw. 25Na manan di dad to galan tdo, “Kan ku la smalig gamu?” Too
ale liko na tikeng, na sasalek ale, manla, “Simto i to ani? Baltii nus na i
malbang Iwek, nngakan, na mimen ale.”

I kafalwa Dyisas i dad busaw mda di satu lagi
(Matyu 8:28-34; Mark 5:1-20)

26 Na fles ale maweng kel di banwe i dad to Gérasin stimbang di
Galili. 27Na kanto ale dmuung déé, ta tufa Dyisas na gsitongan i satu
lagi mda di lunsud nun dad busawan. Ta bong mlo, la kalmawehan na
lande gumne gufanakan, bay yé galan gufanak di dad ilib gulambang
i dad to. 28 Na kanton teen Dyisas, mkit kenen na lamfan di bli Dyisas,
na falbongan i taltian, manan, “Dyisas, Nga i Too Mdatah Dwata, dét i
kiboam do? Fnigu di ge, nangam agu falnayam.” 29Yé duenan man ayé du
ta dek Dyisas i busaw lamwa di lagi ayé. Ta dee duléan fusuk di kenen,
na balti ku bnakusla i sigalan na i blian sangkali, na balt bnantayla
kenen fa, gaganan famtoh dun, na gal nebe i busaw kenen salu di dad
banwe landé to mne ditti.

30Na smalek Dyisas, manan, “Dét i dagitam?” Na tmimel kenen,
manan, “Salagsa,” du ta too ti dee busaw fusuk di kenen. 31Na too fakdo i
dad busaw du fye la batan ale di sol lande gusenan, dunan i gufalmayam
Dwata dale.

32Na mdadong di dale, nun dee dad sdé mateb di bulul. Na fakdo i dad
busaw du fye faloh Dyisas ale fusuk di dad sdé ayé na falohan ale. 33Yé
duenam man, lamwa i dad busaw di lagi ayé, na fles ale fusuk di dad sde
na mti milah i dad sdé, flasok di bilil, na tatek ale di lanaw, na sdulé ale
mlimas.

34Na kanto teen i dad to mifat dad sde i mkel ayé, milah ale salu di
lunsud na di dad bulul du tulenla. 35Na i dad to gutmulenla ayé, gasil
ale gatu du neyela i mkel ayé. Na kanto ale kel di ku Dyisas, teenla i
lagi gulamwa i dad busaw, na tade kenen sudeng di saféd bli Dyisas,
na ta kalmaweh, na ta fye fandaman. Na too ale liko. 36 Na i dad to ta
mite i mgimo Dyisas, tulenla gabla di kafalwa Dyisas i dad busaw di lagi
ayé. 37Na i kdee dad to di banwe i dad Gérasin, fakdo ale ku Dyisas du
fye tnagakan i banwela du too sase klikola. Na mda ayé, ta mda Dyisas
smakay di aweng. 38Bay i lagi gulamwa i dad busaw fakdo di ku Dyisas
du kayeéan magin, bay la fagin Dyisas dun. Bay manan di kenen, 39“Mulé
ge na tulenam i kdee dad nimo Dwata di ge.” Na yé duenam man, ta
mda i lagi ayé, na tulenan di kdee dad to di lunsud i dad nimo Dyisas di
kenen.

I kafgulé Dyisas i libun sigi maloh i litéan na i ktékan i nga mati
(Matyu 9:18-26; Mark 5:21-43)

40Na 1é samfulé ale Dyisas mifal di lanaw ayé, na kanto ale kel di
faltiian, nun dee dad to dmawat kenen, du yé sanfatanla. 41 Na nun satu
ulu di gumne gal gustifun i dad Dyu, yé dagitan Dyairus. Fdadong kenen

di ku Dyisas, na lamfan di saféd blian, na too fakdo du fye magin Dyisas
salu di gumneéan. 42Yé duenan fakdo di ku Dyisas du i sen ngaan libun, ta
sfalo lwe falin, ta fan mati.

Na di kagula salu ditl, fan 1a gagu Dyisas du mda di too kasgat i dad
to. 43Na nun satu libun magin ta sfalo Iwe fali klon sigi maloh i litéan, na
ta ftin i filakan di dad mulung, bay landé gamfgulé kenen. 44Na fdadong
kenen di kagol Dyisas, na nagotan i kilil i saulan, na tade tlag kaloh i
litéan. 45Na smalek Dyisas, manan, “Simto magot do?” Bay man i kdee
dad to, “La nagotmi ge.” Na talu Piter di ku Dyisas, manan, “Amu, bong
dee dad to gihok di ge du mda di kasgatla.” 46 Bay man Dyisas, “Nun
magot do. Lyalogu na nun kgagan i ta lamwa di do gine.” 47Na i libun
ayé, kanton teen na landé kiboan muni dun, ta kankal kenen di klikoan,
na lamfan kenen di saféd i bli Dyisas. Di bleng i kdee dad to ayé, tulenan
ku dét duenan magot ku Dyisas na gabla di ta kguléan. 48 Na man Dyisas
di kenen, “Ta mgulé ge du mda di nun kaftoom di do. Mulé ge, na i
ktanak nawa mne di ge.”

49Na di lam Dyisas tall fa, nun satu to kel déé fdu di gumne Dyairus,
dunan i ulu di gumneé gal gustifun i dad Dyu, na manan di ku Dyairus,
“E Sér, ta la gumaham i ngaam du ta ftoh. Ta nangam snamuk nan i To
Tamdo.” 50Bay kanto linge Dyisas i manan ayé, manan di ku Dyairus,
“Nang ge liko. Bay lo ge ftoo na mgulé i ngaam ayé.”

51Na kanto ale kel di gumné Dyairus, landé dademe fagin Dyisas
fusuk, senan lo Piter na Dyan na Dyém na i dad tua i nga ayé. 52Na i
kdee dad to déé, too ale mngel du mlidu i nawala gabla di nga ayé. Bay
man Dyisas, “Nang gamu mngel du i nga, 1a matin bay lo kudang.” 53Na
ta balingla kenen nadoy du gadéla na ta mati i nga. 54Bay nagot Dyisas i
sigalan, na manan dun, “E nga, mték ge.” 55Ta samfulé di kenen i nawan,
na gasil kenen tadag, na dek Dyisas i dad tuan mlé knaan di nga ayé.

56 Na too tikeng i dad tuan, bay fnang Dyisas ale tmulen gabla di mgimo
di ngala.

I kdek Dyisas i sfalo lwe to galan tdo
(Matyu 10:5-15; Mark 6:7-13)

1Na santifun Dyisas i sfalo lwe to galan dek, na banlén ale glal na

kgagan du fye gafalwala i dad busaw na 1éla gafgulé i dad to nun
tduk. 2Na dekan ale tamdo gabla di Kagot i Dwata na famgulé i dad to
nun tduk. 3Na manan dale, “Di kaguyu ani, nang gamu mebe balt détan,
balu tugad, ku demen kuyut, ku demen bnatu, ku demen filak. Na lo yé
nebeyu i klaweh damkat di lawehyu. 4Na ku kel gamu di satu lunsud,
ku dét gumne gufusukyu, fanak gamu déé kel di 1éyu kda. 5Bay ku la
dnawatla gamu di satu lunsud, di kdayu, kakesyu i kfung di bliyu du yé
ilé dun na dale i tmimel i sasé nimola di Dwata.”

6Yé duenam man, ta mda ale magu di dad banwe, na tdola i Fye Tulen,
na fan-guléla i dad to nun tduk.

I kfati Dyan Gal Munyag
(Matyu 14:1-12; Mark 6:14-29)

7Na kanto linge Hari Hérod, dunan i gumdatah di Galili, gabla di kdee
mgimo Dyisas, too libug fandaman du man dademe dad to na yé gumda i
kgaganan di ku Dyan Gal Munyag du ta mték kenen kun mda di fati. 8Na
yé man dademe ta samfulé Ilaydya, satu tugad i Dwata di munan, na man
dademe na keng satu di dademe dad tugad i Dwata i ta mték. 9Bay man
Hérod, “Ise Dyan ani du ta faklanggu i ulu Dyan. Bay simto i to ani ke du
too dee lingegu gabla di kenen?” Na too kayé Hérod samsite ku Dyisas.

I kafkaan Dyisas mlukas lime libu dad to
(Matyu 14:13-21; Mark 6:30-44; Dyan 6:1-14)

10Na kanto mulé di ku Dyisas i dad to dekan, tulenla di kenen i kdee
mgimola. Na fnge faginan ale salu di satu lunsud dnagit Bétsayda lo dale.
11Bay linge i kdee dad to ku né gusalu ale Dyisas, na mda ayé Imalo ale.
Dnawat Dyisas ale, na tmulen kenen gabla di Kagot i Dwata, na fan-
guléan i dad to nun tduk.

12Di ta fan kasdaf i du, fdadong di ku Dyisas i sfalo lwe to galan tdo,
na manla, “Fye ku dekam ale salu di dad malnak banwe na di dad lunsud
du fye mngabal ale knaanla na gumiléla du lande gumwela dini du lande
to mneé dini.” 13Na man Dyisas di dale, “Gamu i famkaan dale.” Bay
manla, “Nun lo lime batu fan na Iwe batui nalaf dini. Mayée ge ké ku mda
gami mayad knaan du fye nun fkaanmi di kdee dad to ani?” 14Yé kdee
dad lagi déé dad lime libu, na 1é nun dad libun na i dad nga. Bay knéan,
man Dyisas di dad to galan tdo, “Fsudengyu i dad to ani, men lime falo
di kat lumbuk.” 15Na mimen i dad to galan tdo na ta fsudengla i kdee
dad to. 16Na ta nwe Dyisas i lime batu fan na i lwe batli nalaf, na Ingala
kenen di langit, na fasalamat di Dwata klon falnak dun na blén di dad to
galan tdo du fye nalella di kdee dad to. 17Na ta kmaan i kdeela na ta bsol
ale. Na ta santifun i dad to gal tdo Dyisas i lukas. Na yé kdeen, sfalo lwe
been fno.

I tulen Piter gabla ku Dyisas
(Matyu 16:13-19; Mark 8:27-29)

18Dj satu du, dmasal Dyisas lon satu, na déé i dad to galan tdo. Na
snalekan ale, manan, “Dét man i dademe dad to gabla di do? Simto agu
kun?” 19Na tmimel ale, manla, “Yé man dademe na ge Dyan Gal Munyag.
Na i dademe, manla ge Ilaydya, na i dademe manla ge i satu tugad i Dwata
mda di muna ta mték di fati.” 20Na léan ale snalek, manan, “Na gamu? Di

fandamyu, simto agu ké?” Na tmimel Piter, manan, “Ge sa Krayst, dunan i
Mgalék i Dwata.” 21Na fnang Dyisas ale tmulen ayé di balti simto dun.

Fala tulen Dyisas i kaflayaman na i kfatin
(Matyu 16:21-28; Mark 8:31-9:1)

22Na man Dyisas, “La ti fakay ku la dee kaflayam mkel di do, dunan i
dnagit Nga To. Na i dad tua gal mebe i dad to, na i dad ganlal di kafaglut,
na dad to gal tamdo i dad uldin Dwata fagu di ku Mosis, knagolla agu na
fnatila agu, bay di gatlun du, 1é agu mték di fati.” 23Na léan man di kdeela,
“Ku nun to maye magin di do, la fakay ku la Inifetan i kton, na tiangan i
krusan di kat du, na too magin di do®. 24Ku simto kmabas i nawan, baling
lanah di kenen. Bay ku simto mati du mda di kaginan di do, nun nawan
landé sen. 25Dét i fye gwe i satu to ku gfunan i klamang banwe, bay la
gfunan i nawa landé sen? 26 Ku nun to mya mda di do na i dad dekgu, do i
dnagit Nga To, 1égu kenen kya ku ta samfulé agu di kdatahgu na i kdatah
Magu Dwata na i dad kasaligan too mtiu. 27Too ti glut i man-gu di gamu, na
nun dademe tadag dini, na silang ale mati ku ta teenla i Kagot Dwata.”

I kgilih i baweh Dyisas
(Matyu 17:1-8; Mark 9:2-8)

28 Kafnge Dyisas man ayé gine, walu butang mlius, yé klon mebe dale
Piter, Dyan, na Dyém du mnagad ale di satu bulul na dmasal. 29Na laman
dmasal déé, tadé mgilih i bawehan, na samfila i klawehan di kbukay. 30Na
tade nun msut déé Iwe to, dunan Mosis na Ilaydya, na stulen ale di ku Dyisas.
31L¢ ale too samfila. Na yé santulenla i kfati Dyisas, dunan i fanan dnoho di
syudad Dyérusalém. 32Na ta kudang ale Piter, Dyém, na Dyan, bay kanto ale
mukat, teenla i kneng Dyisas na i dad Iwe to tadag di safédan. 33Di fan kda
ale Mosis na Ilaydya tmagak ku Dyisas, man Piter di ku Dyisas, “Amu, too fye
du dini gami. Fye ku fdak gami tlu slung, satu di ge, satu di ku Mosis, na satu
di ku Ilaydya.” Yé duen Piter man ayé du la gadeéan ku dét i fye manan.

34Na lam Piter tali, makto kel i labun déé, na Inimunan ale, na yé
duenam man too liko ale Piter. 35Na nun tali mda di labun ayé, manan,
“Ani Ngagu, dunan i ta nalékgu. Falningeyu kenen.” 36 Na kafngela
Iminge i talli, teenla ta lo Dyisas i gtagak déé. Na toola fkah di fandamla
i teenla na Ia tayola tulen dun di du ayé.

I kafgulé Dyisas i nga nun busaw
(Matyu 17:14-18; Mark 9:14-27)

37Di tmadol du, kanto ale flasok di bulul ayé, nun dee dad to smitong ku
Dyisas. 38 Na nun satu lagi tamlo, manan, “E Sér, begam kando i ngagu.

a 9:23 Dunan kagtayud di dad kaflayam.

Fye ku la lon satu. 39Ku ta gal fnusuk i busaw kenen, tin tade gkit na fles
fakakal na mulak i baan. Toon fatduk i lawehan, na matukul i ktagakan
dun. 40Ta beg agu fakdo di dad to galam tdo du fye falwala i busaw,

bay la gaganla dun.” 41Na man Dyisas, “E tay gamu dad to la ftoo, too
gamu gamsala. Ta 1a manam i klogu fanak di safédyu, na toogu fantaha i
nawagu di gamu bay knéan, sana la kaftooyu. Nebem dini i ngaam.” 42Na
kanto mdadong i nga ayé di ku Dyisas, ta 1é nbek i busaw kenen di tana,
na fakakal. Bay nngak Dyisas i busaw, na fan-guléan i nga, klon fulé dun
di maan. 43Na tikeng i kdee dad to du mda di kaltulus i Dwata.

Lé tulen Dyisas i kfatin
(Matyu 17:22-23; Mark 9:30-32)

Na yé duenam man, di ktikengla, ta talti Dyisas di dad to galan tdo,
manan, 44“Too gamu flinge di man-gu ani. Do, i dnagit Nga To, ta fanla
agu blé di kagot i dad to.” 45Bay la glabatla gumtatek i manan ayé. Gbuni
di dale i kayean man du fye la glabatla dun. Na liko ale smalek kenen.

I too mdatah di Kagot i Dwata
(Matyu 18:1-5; Mark 9:33-37)

46 Na sbalew i dad to galan tdo. Yé sanbalewla ku simto di dale too
mdatah. 47Na gade Dyisas i mne di fandamla na yé duenam man, ta
mwe kenen nga du ftadagan di safédan. 48 Klon man di dale, “Ku simto
i dmawat satu nga gambet ani du mda di ksasatun di do, ta 1éan agu
dnawat. Na ku simto dmawat do. ta 1éan dnawat i Magu, dunan ‘i mdek
do. Na ku simto di gamu too fdana i kton, kenen i too fdatah Dwata.”

I la mnang gamu, nsenan gamu
(Mark 9:38-40)

49Na talti Dyan, manan, “Amu, nun teenmi satu lagi, na falwaan i dad
busaw fagu di dagitam. Fanmi kenen fnang du la glaman di gito.” 50 Bay
man Dyisas, “Nangyu kenen fnang, du ku simto la mnang gamu, nsenan
gamu.”

I knangla ku Dyisas di Samarya

51Na ta la mlo nan i kbatun Dyisas ditu di langit, na mda ayé, toon
fkah di fandaman i fanan ksalu di syudad Dyérusalém. 52Na funan
dek i dad snaligan, na kanto ale kel di satu banwe di Samarya, fan ale
fatlagad di kakelan déé. 53Bay i dad to déé, la maye ale dmawat kenen
du yé too gusalun di Dyérusalém. 54Na ale Dyém na Dyan, kantola gade
ayé, snalekla Dyisas, manla, “Amu, maye ge ké ku mni gami di Dwata
ftatekan i lifoh mda di langit du fye falmon ale?” 55Bay neye Dyisas ale,
na nngakan ale. 56 Na kafnge ayé, ta fles ale Dyisas di satu banwe.

I dad to fan magin ku Dyisas
(Matyu 8:19-22)

57Na lamla magu di dalan, nun lagi talti di ku Dyisas, manan, “Magin
agu di ge baltt né gusalum.” 58 Bay tmimel Dyisas, manan, “I dad balos,
nun gumuléla, na i dad anuk mayeng, nun fulalla. Bay do, i dnagit Nga
To, lande gumnegu, balt gumile, landéan.”

59Na nun nlakan satu lagi, manan, “Magin ge do.” Bay tmimel i lagi,
manan, “Amu, ku mfakay di ge, funagu beg mulé du lbanggu ma.” 60 Bay
man Dyisas di kenen, “Bayaam i to mati. Yé lambang dun i sawe mati.
Bay ge, mda ge tmulen gabla di Kagot i Dwata.”

61Na lé nun satu to talti di ku Dyisas, manan, “Amu, fan agu magin
di ge, bay funa agu mulé di gumneémi du beg agu mbal di dademegu.”
62Bay tmimel Dyisas, manan, “Ku fkahta di to dmaru, ne i to kmangél, la
gablaan magin di Kagot i Dwata.”

I kdek Dyisas fitu falo Iwe to

1 O 1Na kafnge ayé, 16 man malék Dyisas fitu falo lwe to, na dekan
ale muna, men lwe, salu di kdee dad lunsud na dademe dad
banwe i fanan gusalu. 2Manan di dale, “Ku fkahta di kaktu i fali,
too mabal i kantu, bay kulang i dad to kamtu. Taman, mni gamu di
Amuto, dunan i mfun i tana, du fye nun dademe dekan kamtu. 3Mda
gamu nan. Dekta gamu salu di dad labe to, du salngad gamu i dad nga
bilibili gbol di dad tuyun. 4Na di kaguyu, nang gamu mebe gumkah
filak ku demen kuyut. Na lo yé talumfa nebeyu i Isakyu. Na ku nun
to gsitongyu di dalan, nangyu ale nbet stulen. 5Na ku nun gumne
gufusukyu, di kfusukyu, ani manyu, ‘Mula moon i ktanak nawa mné
di gamu.’ 6Na ku i to mneé déé maye dmawat i ktanak nawa, mne di
kenen sa i ktanak nawa. Bay, ku 1a mayéan dun, samfulé ayé di gamu.
7Fanak gamu di gumneé i ta gufusukyu ayé, na ku dét i fkaanla na ku
dét i finumla gamu, dnawatyu, du i to talbaho la fakay ku la banlé
kenen lubay. Na nang gamu milih di dademe gumneé. 8Na di kakelyu
di satu lunsud, ku dnawatla gamu, balu dét i fkaanla gamu, knaanyu.
9Lamyu déé, fan-guléyu i dad to nun tduk na manyu dale, ‘Ta too
mdadong di gamu i Kagot Dwata.” 19Bay ku nun lunsud gutadéyu, na
la dnawatla gamu, gatu gamu di dad dalan, na fgadéyu di dad to déé,
manyu, 11‘Balt i kfung di banweyu ani ta damkat di blimi kakesmi
nan du yé ilé na gamu i tmimel i sasé nimoyu di Dwata. Nangyu
glifet na ta too mdadong i Kagot Dwata.” 12 Ani man-gu di gamu. I
dad to di dad banwe gambet ayé, too blat i kaflayam Dwata dale di
Du Kukuman. Baling fye nawam fa i dad to mda di banwe Sodom i
falnayam Dwata di munan.

I dad banwe i dad to 1a msal
(Matyu 11:20-24)

13“Magakdo gamu, dad to di banwe Korasin na 1é man gamu di banwe
Bétsayda. Kaflingenta dun, i dad to di dad banwe Tiro na Sidon, ku dale
mite i dad tnikeng ta gfite di gamu, ta msal ale na ta sanala fite i ksalla
fagu di kalsakla saul saku na i kbubulla abu i ulula. Bay gamu, la msal
gamu. 4Balti ku maflayam dad to mda di dad banwe Tiro na Sidon di
Du Kukum Dwata, bay gamu di Korasin na Bétsayda, midul déé i gamu
kaflayam. 15Na gamu dad to di banwe Kapernaum, too gamu maye
mbatun, bay knéan fan gamu gtufa salu di lanaw lifoh.”

16 Na ta lé talu Dyisas di dad to dekan, manan, “Ne i to falminge gamu,
léan agu falninge. Bay né i to mnang gamu, léan agu knang. Na né i to
mnang do, 1éan knang i Magu, dunan i mdek do.”

17Na ta mda magu i dad fitu falo we to, na nimenla i dad flau Dyisas dale. Na
di kuléla, too ale lehew, na manla, “Amu, balti i dad busaw, dekmi ale lamwa
fagu di dagitam, na mimen ale.” 18 Na man Dyisas, “Teen-gu Satanas mtatek
salngad i sila mda di langit. 19Flinge gamu. Ta banléta gamu kaltulus du fye
balii ku gamlék gamu ulad ku demen sifit®, landé gamsasé gamu du ta gfisanyu
i kalbong kdee mgimo Satanas, dunan i dmuen gito. 20Bay knean, nang gamu
flehew lo mda di kimen i dad busaw gamu. Bay yé duenyu flehew du ta gsulat i
dagityu di libru Dwata ditt di langit.”

I klehew Dyisas
(Matyu 11:25-27; 13:16-17)

21Na di du ayé, too lehew Dyisas fagu di Mtiu Tulus, na dmasal kenen, manan,
“E Ma, Ge i Amu, dunan i magot i langit na i tana. Dnayenta ge du ku déti ta
bunim di dad mdatah to too gmadé na di dad to too fulung, yé ta fgadéam di dad
to mdana salngad i dad malnak nga. Yé duenam mimo ani du ani knayéam.”

22Na ta 1é talt Dyisas di dad to, manan, “Ta salig Ma di do i kalbong kdee.
Lo yé gmade i Nga dunan i Maan. Na lo yé gmadé i Ma dunan i Ngaan na i dad
to kayeéan gufdilé i Maan.” 23Na ta léan neye i dad to galan tdo, na manan di lo
dale, “Gamu dad to ta mite i dad mgimogu, ta too gamu banlé kafye. 24 Ani man-
gu di gamu. Nun dee dad tugad i Dwata di munan na balti i dad hari, too ale
maye mite i dad teenyu, na maye ale Iminge i dad lingeyu, bay landé kibola.”

I fléd gabla di fye to mda di Samarya

25Dj satu du, tadag i satu to gal tamdo dad uldin Dwata fagu di ku
Mosis du tnilewan Dyisas. Na manan, “E Sér, dét i fye nimogu du fye
gfun-gu i nawa landé sen?”

b 10:19 Tukay Imanaf too malas ku smifit, yé satu dagitan kuleng tana.

26 Na tmimel Dyisas, manan, “Dét man i dad uldin Dwata fagu di ku
Mosis? Dét i kaglabatam dun?” 27Na tmimel i to ayé, manan, “Kanbongyu
nawa i Amuyu Dwata mda di nawayu, na di fandamyu, na di kgisyu,
na di kaglabatyu. Na kanbongyu nawa i dademeyu to salngad kalbong
nawayu i ktoyu.” 28 Na man Dyisas, “Too ti glut i timelam. Yé nimoam du
fye gfunam nawa landé sen.”

29Bay i to ayé maye fite i katluhan, na snalekan Dyisas, manan, “Simto
ke i dademegu dad to gablagu kanbong nawa?”

30Na tmimel Dyisas fagu di fléd, manan, “Nun lagi fdu di Dyérusalém
flasok salu ditt1 di banwe Dyériko, na Inifut kenen i dad to tmaku. Nlusla
i dad klawehan, na sanbunalla kenen, na silangla tnagak, ta fan mati.
31Na nun ganlal di kafaglut magu déé di dalan, na kanton teen i lagi ayé,
niwasan kenen. 32Na lé nun to mda di dad bel Libay, kanto kel di sabla i
lagi ayé, teenan kenen na & man miwas. 33Bay nun to mda di Samarya,
na ise kenen Dyu. Lé magu déé di sabla i lagi ayé, na kiten kenen, toon
kenen kando. 34Fdadong kenen di lagi ayé, na bnulungan fngalo na binu
i dad seeyan klon matang dun. Na fsakayan di dongkin, du neben di
gumneé gal gumile i dad to magu, na déé gumifatan dun. 35Na di tmadol
du, banlén filak i to mfun i gumneé ayé, na manan dun, ‘Begam nifat
do i lagi ani, na ku dét i gatntiam di kifatam kenen, tanlasgu di ge di
kasfulégu dini.””

36 Na smalek Dyisas di to ayé gine, manan, “Di fandamam, simto di
dad tlu to ani fite i kalbong nawan di to Inifut ani?” 37Na tmimel i to gal
tamdo dad uldin Dwata, manan, “Yé dunan i to kamdo dun.” Na man
Dyisas, “Mda ge, na ganbetam kenen.”

I katlang Dyisas di gumne ale Marta na Méri

38Na di kagu ale Dyisas na i dad to galan tdo, kanto ale kel di satu
lunsud, nun libun dmawat dale, yé dagitan Marta. 39Na nun flanek
Marta, yé dagitan Méri, na tade kenen sudeng di saféd i bli Dyisas na
toon falninge i kdee tdoan. 40Bay Marta, fan la gadéan i nimoan di
kafatlagadan mifat dale Dyisas. Na fdadong kenen di ku Dyisas, manan,
“Amu, la msamuk i nawam ke di kitem i flanekgu ani? Tadéan agu baya
fatlagad na logu satu. Fye ku manam dun began agu tnabeng.”

41Bay man Dyisas, “Tay ge, Marta. Dee kalnidiam na gamsamuk i
nawam. 42Yé fye, kaham di nawam i too mabtas nimo. Too ti fye i nimo
ta nalék Méri, na landé gamwe dun di kenen.”

I tdo Dyisas gabla di kdasal
(Matyu 6:9-13; 7:7-11)

1 1 1Di satu du, dmasal Dyisas di satu banwe. Na kafngen dmasal,
satu di dad to galan tdo, manan ku Dyisas, “Amu, tdoam gami

The New Testament in Blaan, Koronadal of the Philippines; 1st ed. 1995, © Wycliffe Bible Translators, Inc.



Luk 11 132

dmasal gambet i gal nimo Dyan Gal Munyag di dad to tdoan.” 2Na man
Dyisas, “Ku dmasal gamu, gambet ani manyu, ‘Ma, kayémi moon ku
mangamfu di ge i kdee. Na kayémi ku ge magot i kdee. 3Blém di gami i
gabla knaanmi di kat du. 4Fnasinsyam i dad salami du fnasinsyami i sala
i kdee dad to gamsala di gami. Na nangam faloh di gami i dad mlimah
tilew gamgebe gami di sala.””

5Na léan man di dale, “Kaflingenta dun, ku nun demem sgalak na gatu
ge di gumneéan di tnga butang na manam, ‘E leg, begam agu fandem
tukay knaan, 6du nun demegu sgalak ta kel di gumnégu, na lande beggu
fkaan dun.’ 7Na i to di lam i gumnean, keng ani timelan ge, ‘Nangam agu
snamuk. Ta magtakab nan i gumnémi, na ta milé gami. Ta la fakay agu
mték fdem ge knaan.” ” 8Na fadlug Dyisas talti, manan, “Ani i man-gu di
gamu, balu ku la mné di nawan i kamdo ge, bay mda di sigim kafni, yé
duenam man fnegesan i kton mték du fandeman ge. 9Yé duenam man,
man-gu di gamu, mni gamu di Dwata na banlén gamu. Mngabal gamu,
na fite Dwata di gamu i fanngabalyu. Na mbal gamu fusuk na nukaan
di gamu i takab. 10Na ku simto mni di Dwata, gamdawat kenen. Na ku
simto mngabal, fite Dwata di kenen i fanngabalan. Na ku simto mbal
fusuk, nuka Dwata dun i takab. 11Gamu i dad lagi nun nga, ku mni i
ngayu nalaf, ise ku yé bléyu dun ulad. 12Na ku mni kenen nga anuk, ise
ku yé bléyu dun sifit. 13Na balti ku sase gamu knéan fulung gamu mlé fye
di dad ngayu. Na mda ayé, midul déé fa kfulung i Mayu di langit kablén i
Mtiu Tulus di dad to mni di kenen.”

I gumda i kaltulus Dyisas
(Matyu 12:22-30; Mark 3:20-27)

14Na nun falwa Dyisas busaw di satu to umu. Na kanto lamwa i busaw,
ta gtalti i umu, na too tikeng i dad to. 15Bay nun dad to déé, manla, “Yé
duenan gmagan falwa i dad busaw du yé mneé di kenen i gumdatah i dad
busaw, dunan Bélsébul.”

16 Na nun dademe déé, toola kenen tnilew du mni ale tnikeng du yé
gugmadela dun na mda kenen di Dwata. 17Bay ta gade Dyisas i fandamla,
na manan dale, “Ku fkahta di satu banwe, ku baling sfati i dad to slame
dale, malmo i banwe ayé. Na ku fkahta di satu familya, ku gal ale sfati,
baling malba i familya ayé. 18 Na Satanas, ku sanfatin i kton, malmo sa i
kagotan. Yé duen-gu man ani di gamu du yé manyu di do na yé duen-gu
gmagan falwa i dad busaw du yé mne di do Bélsébul. 19Na, kaflingenta
dun, ku falwagu i dad busaw fagu di kgagan blé Bélsébul, dét i fakayyu
man gabla di kgagan i dad to galyu tdo? Lé man mda di ku Bélsébul ke
i dale kgagan? Na yé duenam man, ta gfitela di gamu na gsala i manyu
du ise ku Bélsébul i gumda i kgagan-gu. 20Bay ta gfite di gamu nan na ta
kel i bang Dwata magot dad ton du falwagu i dad busaw fagu di kaltulus

i Dwata. 21Ku nun to kamgis mebe tek na bnantayan i gumnéan, landé
gamwe i knunan. 22Bay ku nun to too kamgis fa di to ani gine, fakayan
sanfati kenen, na ku ta gfisanan, gaganan nwe i tekan na i dad knunan
du flesan nalel di dad ton. 23Mda ayé, ne i to 1a msen do, knangan agu.
Na né i la tmabeng do samtifun i dad to, balingan ale sanbalét.

I kasfulé i busaw ta lamwa
(Matyu 12:43-45)

24“Ku nun busaw lamwa di satu to, ani nimoan, mngabal kenen
gufanakan di dad banwe kafag. Bay ku landé teenan, ani manan di kton,
‘Lé agu samfulé di tagné gumnégu.’ 25Na ku ta kel i busaw di to ayé
gine, teenan na sawe salngad kenen i gumné mlaneb na maftifas. 26 Na
yé duenam man, 1é mda i busaw la mlo, na 1é nun faginan fitu dad busaw
midul fa i ksaséla di kenen. Na sdulé ale fusuk di to ayé na fles ale mne
di kenen. Na yé gukel i to ayé, matnu fa i ksaséan di fa la lamwa i busaw
di katbtian.”

27Na di lam Dyisas tamdo, nun satu libun déé, tlon Dyisas, manan,
“Too banlé Dwata kafye i libun fsut ge na ftutli ge.” 28 Bay tmimel Dyisas,
manan, “Yé banlé kafye i to flinge na mimen di Tnalti i Dwata.”

I tnikeng fni dad Dyu
(Matyu 12:38-42)

29Baling matnu i dad to stifun di saféd Dyisas na di du ayé, talu
kenen, manan, “Too ti sase i dad to di mdu ani. Gal ale mni tnikeng, bay
lande fitegu ani, senan lo satu ilé gambet i mkel di ku Dyona i satu to di
munan. 30Dyona, mda di gnagun, mgimo kenen ile di dad to di banwe
Ninibi. Na salngad ayé, do, i Nga To, mgimo agu ilé di dad to di mdu
ani. 31Di munan, nun satu hari libun mda di banwe Siba, na bali mawag
i gumdaan, knéan salu kenen ditu di ku Hari Solomon du falningen i
gnade Solomon. Na di Du Kukum Dwata kadang, mték i hari libun ayé,
na mgimo ilé di dad to di mdu ani gugmadéyu na gabla gamu falnayam
du la gamu msal di katdota gamu. Na blaam do, mdatah agu sa di ku
Hari Solomon. 32Na 1é man di munan, i dad to di banwe Ninibi, msal
ale di katdo Dyona dale. Na di Du Kukum Dwata kadang, 1é mték i dad
to ayé, na mgimo ilé di dad to di mdu ani gugmadéyu na gabla gamu
falnayam du la gamu msal di katdota gamu. Na blaam do, mdatah agu sa
di ku Dyona.

I salo na i mata
(Matyu 5:15; 6:22-23)

33“Ku nun to mtam salo, 1a sa bunin na la snafangan dun been. Bay
yé nimoan, kahan di gumefen du fye balu simto i fusuk déé di gumne,

magtuyal kenen. 341 matayu, yé sawe salo di lawehyu. Ku fye i keyeyu,
fakayta man na langub Iwa i kabal lawehyu. Bay ku sase i keyeyu,
fakayta man na langub kmifuh i kabal lawehyu. 35Yé duenam man, too
gamu fgeye du keng man nawayu malwa i keyeyu, bay kifuh kadi. 36 Mda
ayé, ku langub Iwa i lawehyu na landé gukmifuhan, baling gamu malwa
salngad ku nun salo tmuyal di gamu.”

Dad Farisi na i dad to tamdo i dad uldin Dwata fagu di ku Mosis
(Matyu 23:1-36; Mark 12:38-40)

37Kanto fnge Dyisas talti, nun satu Farisi, nlakan kenen kmaan di
safédan. Mda ayé, fusuk Dyisas déé du kmaan. 38 Na kanto teen i Farisi
la funa malob Dyisas di kakaanan, too kenen tikeng du yé knalam i
dad Farisi, gal ale malob di lamla 1a kmaan. 39Na man Dyisas di kenen,
“Gamu dad Farisi, salngad gamu i to malob tabi na fligo, yé lon nalob i
kililan, bay ditt di lam, sana kagsikan, du too gamu lom na sasé. 40 Too
kulang i fandamyu. Lo satu Dwata, na kenen mimo i laweh na i nawa.

41 Bay ani fye nimoyu, banléyu i dad to landé mda di nawayu ilé na ta
mlaneb i lawehyu na Ié man i nawayu.

42“Magakdo gamu, dad Farisi, du falnayam gamu kadang, du balu ku
mlé gamu gasfald di Dwata mda di kdee dad kantuyu, balu kel di dad
malnak bol uten, knéan ta tnagakyu i katluh na i kakdo di Dwata. Fye
moon ku too gamu tluh, na ku too gamu kamdo, na 1é gamu fadlug di
kabléyu di Dwata.

43 “Magakdo gamu, dad Farisi, du falnayam gamu kadang, du tooyu
nibal i afé i dad to. Ku fusuk gamu di gumne gal gustifun, yé kayeyu
gusudeng di gusudeng gal taga di dad mdatah to. Na ku salu gamu di
fadyan, yé kayeyu ku nafé i dad to gamu. 44Magakdo gamu du falnayam
gamu kadang, du balu too fye mite gamu di Iwa, too gamu magsik di lam.
Salngad gamu di lbang ku glék i dad to du lande ilé na nun lbang déé.”

45Na nun déé satu to gal tamdo i dad uldin Dwata, na manan di ku
Dyisas, “Sér, toom gami ti fya di ktaliam ayé.” 46Na 1é talti Dyisas,
manan, “Gamu i dad to tamdo i dad uldin Dwata fagu di ku Mosis,
magakdo gamu du falnayam gamu kadang. Dee flauyu di dad to. Salngad
ku febeyu ale blat, bay la tnabengyu ale. 47Magakdo gamu du falnayam
gamu kadang. Yé galyu nimo galyu fandak ilé i gulambang i dad tugad
Dwata, na blaam yé fmati dale i dad gutambulyu. 48 Na mda ayé, ta
gfiteyu na nun ksasatu nawayu di nimo i dad gutambulyu du fnatila i dad
tugad Dwata, na gamu, galyu fandak ile i dad lbangla. 49Na yé duenam
man, mda di kgadé Dwata, ani manan, ‘Banlégu ale dademe dad tugadgu,
na i dademe dad to dekgu. Bay balingla fnati i dademe na falnayamla i
dademe.’ 50Yé duenam man, falnayam Dwata gamu du gagin gamu di
kfafati i kdee dad tugad i Dwata mda fa di kagatbti i banwe kel di mdu

ani, 51mda di kfati Abél na 1é man kel di kfati Sakaraya, dunan i bnanola
di bleng i gudamsti na i gumangamfu di Dwata. Too ti glut i man-gu di
gamu ani. Gamu dad to di mdu ani, maflayam gamu du mda di kfati i
dad to ayé.

52 “Magakdo gamu dad to tamdo i dad uldin Dwata du ta buniyu di
dad to i kaglut mda di Dwata. La mayé gamu dmawat i kaglut, na ta
léyu fnang i dad to maye dmawat dun.” 53Kanto fan mda Dyisas, i dad
Farisi na i dad to tamdo i dad uldin Dwata, toola dnuen Dyisas na sigi
ale smalek, 54du too ale maye ku nun gugamkféla kenen fagu di dad
timelan.

I kaflingu
(Matyu 10:26-27)

1 2 1Na nun file libu dad to stifun déé du flinge ale di tdo Dyisas, na
baling ale sagaslob du mda di kasgatla. Na funa tambt Dyisas
talt di dad to galan tdo, manan, “Fan-geyeyu i dad Farisi du too ale
flingu, ta gamu kanfit di kaflingula. Yé guflingen i kaflingula di bulung
falnok fan du mlal lamnok. 21 kdee gbuni di mdu ani, teen di satu du,
na i kdee la gade di mdu ani, gade kadang di satu du. 3Ne i manyu di
gukmifuhan, linge kadang di gumalwan, na ne i sansutabyu di snifil
magtakab, linge kadang ditu di lwa.

Simto i gten kalniko
(Matyu 10:28-31)

4“Dad flanek, ani man-gu di gamu, nang gamu liko di dad to, du lo
yé gaganla fnati i lawehyu, bay kafnge ayé, lande gde gaganla nimo di
gamu. 5Bay tulenta gamu ku simto i gabla kalniko. Yé kalnikoyu i Dwata,
du gaganan gamu fnati, na 1€ kenen gmagan mbat i layefyu di lanaw
lifoh. Yé duenam man, kenen i gabla kalnikoyu.

6“Fandamyu kun i dad kalsidaw galla fabli di fadyan. Too tukay i
btasla. Bay balu ayé, la glifet Dwata balu satu di dad anuk ayé. 7Na gamu
dad to, balu i kdee balu wakyu, ta gse Dwata. Mda ayé, nang gamu liko
du di fandam Dwata mas mabtas gamu fa di dad kalsidaw.

I kfun ku Dyisas na i kbalew dun
(Matyu 10:32-33; 12:32; 10:19-20)

8“Ani man-gu di gamu, ku simto i fgadé dun di kanfe i dad to na do,
dunan Nga To, i mfun kenen, 1égu fgade di kanfe i dad kasaligan na
kenen i nfun-gu. 9Bay ku simto i la fgade di kanfe i dad to na kenen i
nfun-gu, 1a 1égu fgadé di kanfe i dad kasaligan i Dwata na kenen i nfun-
gu. 10Na né to talu sase gabla di Nga To, fakay fnasinsya i salaan. Bay
ne to talti sasé gabla di Mtiu Tulus, 1a fnasinsya i salaan. 11Na ku nun to

mebe gamu di dad gumneé gal gustifun du fukumla gamu di dad ulu na di
dad ganlal du mda di kaftooyu di do, nang gamu mlidu gabla di kiboyu
msen i ktoyu ku demen i timelyu di dale, 12du i Mtiu Tulus i fgade dun di
gamu i fakayyu man di du ayé.”

I fléd gabla di to nun bong knun bay 1a fulungan faldam

13Nun satu to glam di dad to stifun déé, manan, “Sér, manam di
flanekgu fye ku blén di do i do alel di knun tnagak ma gami.” 14 Bay
tmimel Dyisas, manan, “E leg, landé labetgu samfala di kalelyu i
knunyu.” 15Na kafnge ayé, man Dyisas di dad to déé, “Too gamu fgeye du
fye la lom gamu. I kafye nawa satu to, ise mda di kalbong knunan.”

16 Na nun tulenan dale satu fléd, manan, “Nun satu to too bong
knunan, na kanto kenen kamtu di tanaan, too ti bong i uléan. 17Na
manan di kton, ‘Dét i fye nimogu? Ta lande fakay gusamtifun-gu i ulé
i dad felegu ani.’ 18 Na i to ani, ani manan di kton, ‘Ani i fye nimogu.
Lanbagu i dad labi folgu, na tanlasgu bong, na yé gusamtifun-gu i
kdee ulé i dad felegu. 19Na fakaygu man di ktogu, “Ta too bong knun
santifunam, na la ti mtin kel di file fali. Tadé ge ftud nan, na kmaan, na
minum, na flehew.” ” 20Bay man Dwata di to ani, ‘Book ge. Kadang kifuh,
mati ge. Na simto ke i mfun i dad knun ta santifunam? Ta ise ge.’ 21Yé
kagkah i kdee dad to ku santifunla i dad knunla di tah tana, bay lande
santifunla knun di saféd i Dwata.”

Nang gamu mlidu
(Matyu 6:25-34)

22Na man Dyisas di dad to galan tdo, “Yé duenam man, nang gamu
mlidu gabla di knéyu dini di tah tana na i knaanyu. Na n ang gamu
mlidu gabla di lawehyu na i klaweh Isakyu. 23Di knéyu dini di tah tana,
nun sa too mabtas fa di knaan. Na nun too mabtas fa di klaweh Isakyu.
24Fandamyu dad wak. La sa mlah ale, na la kamtu ale, na lande fol
galla gusamtifun i ulé i dad flalah. Bay yé famkaan dale dunan Dwata.
Na gamu, too gamu mabtas fa di dad wak. 25La ti gaganyu tmugad i
lawilyu dini di tah tana, balt lo sudaf klon fagu di kafdamyu i kalniduyu.
26 Ku la gaganyu tmugad i lawilyu dini di tah tana ani balu di lo sudaf
klon, kan ku baling dee gufsaluyu i nawayu gabla di dad kalniduyu?
27Fandamyu dad bulek tmabo di lam bnas. La talbaho ale, na 1a mimo
ale falnas fye nun klawehla. Bay ani man-gu di gamu, balt Hari Solomon
di kafye knean, lande klawehan gamsngad i kafye baweh i satu bulek.
28 Ani kagkah i bulek. Di mdu ani too fye kbelan, bay fayah ta mlanas na
fakay ntam. Na ku nifat Dwata dad bulek i lande ali btas, midul déé fa i
kablén gamu klaweh. Tay, too kulang i ksaligyu! 29Nangyu flidi nawayu
di kafngabalyu knaan na i ninumyu. 30Du i dad to la ftoo di Dwata, yé

fandamla dale. Bay ta sana gade i Mayu na yé kalniduyu. 31Bay ani fye
nimoyu. Funayu fné di nawayu i Kagot Dwata, na blén di gamu i kdee
kalniduyu.

Dad knun ditu di langit
(Matyu 6:19-21)

32“Na nang gamu liko, balti ku la gamu dee, du i Mayu, lehew kenen
fagin gamu di Kagotan. 33Yé duenam man, ani fye nimoyu. Fabliyu i dad
knunyu na banléyu i dad to landé. Na yé kiboyu samtifun knun lande
kalmon, dunan i too bong knun ditt1 di langit du landé ktin. Na la gfusuk
déé i dad to maye tmaku, na landé kanok gamfalmo dun. 34Du ku né
gusamtifunyu i knunyu, yé 1€ gal gumneé i fandamyu.

Fatlagad gamu di kasfulé Dyisas

35-36 “Fatlagad gamu di kasfulégu salngad i dad snalig fatan i kasfulé
i amula fdu di ksong. Ani falala nimo, smaul ale na mtam ale salo, du
fye ku ta kel kenen fakayla gasil nuka i takab di kbalan, du ta sana ale
gatlagad. 37Fye nawa i dad snaligan ani du gatlagad ale di kakel i amula.
Tulenta gamu i kaglutan, Isakan i saul lufadan, na fsudengan ale du
kenen i famkaan dale. 38 Too fye nawa i dad snaligan ani di kite i amula
dale, du ta sana ale gatlagad balut ku tnga butang ku demen too flafus i
kakelan. 39Bay tooyu fandam ani. I to mfun i gumne, ku ta gadéan moon
i du i kakel i to tmaku, fakay kenen fatlagad du fye la gafit i to tmaku
dun. 40Na salngad di gamu, too gamu fala fatlagad, du do, i dnagit Nga
To, yé kakelgu di du i la kfatanyu do.”

I dad lwe snalig fatan kasfulé i amula
(Matyu 24:45-51)

41Na smalek Piter, manan, “Amu, simto gutmulenam i fléd ani, lo di
gami, ku demen di kdee dad to?” 42Na tmimel Dyisas, manan, “Simto
ke i snalig too fduf na too fulung? Dunan i snalig gufagot i amun i kdee
dademe dad snaligan du fye nalelan dale i knaanla ku ta kel i bang.
43Too fye nawa i snalig ku ta kel i amun, na teenan kenen talbaho. 44 Too
glut i man-gu di gamu, i snalig ani, kenen gufagot i amun i kdee knunan.
45Bay kaflingenta dun, ku man i snaligan di kton, ‘Tay kléét i amugu,” na
balingan fatduk i dademen dad snalig, balti lagi ku demen libun, na lo
tadé kenen kmaan na minum na flangal, 46ani mkel di kenen. Yé kakel i
amun di du i 1a kfatanan dun, dunan di bang i laan twan. Na ani kibo i
amun kenen, toon falnayam du fnéan kenen di saféd i dademe dad to la
ftoo.

47“Ku ne snalig gmade i knaye i amun, bay knean la fatlagadan ku
demen la nimenan i knayé amun, too falnayam i amun kenen. 48 Bay neé

snalig la gmadé na gamsala, 1é kenen falnayam bay la too blat i flayaman
dun. Ne i to banlé dee, 1€ dee ntuk di kenen. Na né i to too dee fagot dun,
1é too dee i ntuk di kenen.

I kasgalel nawa
(Matyu 10:34-36)

49“Salu agu dini du nun nebegu salngad lifoh dmine di tah tana ani.
Na ani kayégu moon ku ta sana dminé di mdu ani. 50Bay nun satu
bunyag fan-gu dnawat, dunan i kagugu di kaflayam, na too malba i
fandamgu kel di kaglius i kaflayamgu ani. 51 Man nawayu ke na yé duen-
gu salu dini di tah tana du mebe agu ksasatu nawa, bay ise. Yé duen-gu
salu dini du mebe agu kasgalel fandam. 52Mda ani, ku lime i kdee dad
to di satu familya, masgalel i fandamla. I tlu, 1a sasatu nawala di lwe,
na i lwe, la sasatu nawala di tlu. 53 Masgalel fandam i sma na snga lagi,
na masgalel fandam i syé na snga libun, na 1é masgalel fandam i stewe
libun.”

I kgade dad ile
(Matyu 16:2-3)

54Na 1é talu Dyisas di kdee dad to stifun déé, manan, “Ku nun teenyu
labun fitam fdu di gusdaf i du, ta galyu man, ‘Ta fan mulen,” na glut ta
baling mulen. 55Na ku lyaloyu i nus sabnal, manyu, ‘Minit i du,’ na glut
sa. 56 Kuh, gamu dad to flingu! Fulung gamu meye i dad ilé di tana na di
langit, bay la fulung gamu meye i dad ilé di mdu ani.

I kasafye i dad to sduen
(Matyu 5:25-26)

57“Na kan ku la ganbetyu i fye nimo6 di mdu ani? 58Kaflingenta dun,
ku nun dmuen ge na neben ge salu di kasfala, funa ge meye kfagu du fye
safye gamu i demem sduen ayé balu di lamyu magu salu ditu. Yé duen-gu
man ani du ku la safye gamu, keng blén ge di to magot kasfala, na i to
ayé, 1éan ge blé di dad sundalu, na i dad sundalu, fablanggtla ge. 59Na
tulenta ge i kaglutan, silang ge galwa di blanggt ku ta too sikof bayad i
salaam ayé.”

Ku la msal gamu, mati gamu

1 3 1Na di du atli, nun dad to tmulen ku Dyisas gabla di mgimo di
dademe dad to mda di Galili. Ta fafati Pilato ale lamla damst

di Dwata. Na i litela masbool di lité i dad agaf dstuila. 2Na man Dyisas di

dale, “Du mati ale bnano, keng man nawayu na i dad to ayé, too blat fa i

dale sala di sala i dademe dad to mda di Galili. 3Bay ise glut fandamyu.

Na ku la msal gamu, 1é gamu mati gambet dale. 4Na di munan, nun sfalo

walu mati matkan i too mdatah gumne di banwe Silom. Fandamyu ale
kun. Too ti blat fa i dale sala ke di sala i dademe dad to di Dyérusalém?
5La sa. Bay ku la msal gamu, 1é gamu mati gambet dale.”

I fléd gabla di kayu fig

6Na kafnge ayé, 1é tulen Dyisas satu fléd, manan, “Nun satu to, nun
kayun fig di tanaan, na kanto mngabal benge, landé teenan. 7Na mda
ayé, manan di to gal mifat i dad felen, ‘Ta tlu fali i klogu mngabal benge
di kayu ani, na landeé teen-gu bengen. Nbekam nan du lon ti falmo i
tana.” 8Bay tmimel i snaligan ani, manan, ‘Sér, fatanta sfali gde, du
funagu lanbud na nkahgu bunu. 9Na ku menge glam di sfali ani, too fye,
bay ku la, fakayta nbek.” ”

I kafgulé Dyisas satu libun di Du Kaftud

10Di satu Du Kaftud i dad Dyu, tamdo Dyisas di satu gumne galla
gustifun. 11 Na nun déé satu libun ta sfalo walu fali klon bkug mda di
busaw. 12Na kanto teen Dyisas i libun ayé, tlon kenen, na manan dun,
“Ta mgulé ge nan di tdukam.” 13Na nagot Dyisas kenen, na tade tluh i
kagolan, na flesan dnayen i Dwata.

14Bay i ganlal di gumne gal gustifun ayé, kanton teen na ta fan-gulé
Dyisas i libun bkug ayé di Du Kaftud, malbut kenen na manan di dad
to, “Nun nam du di slinggu i fakay katalbaho, na yé bangyu salu dini ku
maye gamu mgulé, du la fakay ayé di Du Kaftud.”

15Bay tmimel i Amuto Dyisas, manan, “Gamu i dad to flingu! La ke
galyu nteh i ikat i dad safiyu na dad dongkiyu, du finumyu ale di Du
Kaftud? 16Na i libun ani, kenen satu bel Abraham, na ta sfalo walu fali
ta klo Satanas mikat kenen. La fakay ké ku ntehgu i ikatan ayé di Du
Kaftud?” 17Na kanto man Dyisas ayé, too ti mya i kdee dad to dmuen
kenen, bay i dademe dad to flinge, lehew ale gabla di kdee dad fye
nimoan.

I fléd gabla di tukay bné
(Matyu 13:31-32; Mark 4:30-32)

18 Na smalek Dyisas, manan, “Dét ke i fye guflingen-gu i Kagot Dwata?

19] Kagotan gambet i bné too tukay dnagit mustasa fele satu to di tanaan.

Tmabo i bné ani, na mbaling bong kayu fakay gufmulal i dad anuk
mayeng.”

I fléd gabla di bulung falnok i fan
(Matyu 13:33)

20Na lé kenen smalek, manan, “Dét ke i guflingen-gu i Kagot Dwata?
21] Kagotan gambet i bulung falnok nwe i libun du bolan di tlu gantang

arina di kimoan fan. Na baling too masbool i bulung ani di arina na mda
ayé, too lamnok i fan.”

I lwe dalan nalék i dad to
(Matyu 7:13-14,21-23)

22Na fles Dyisas magu salu di Dyérusalém, na slob kenen tamdo di
dad malbang na dad malnak banwe di dalan. 23 Na nun smalek kenen,
manan, “Amu, keng la dee to galwa di salala?” Na tmimel Dyisas, manan,
24“Tooyu fda di nawayu magu fusuk di tukay takab du lo yé dalan salu
di nawa lande sen. Na ani man-gu di gamu, nun dee dad to, tilewla fusuk
déé, bay la ti gfusuk ale.

25“Na ku fkahta di gumne, ku ta tnakab i to mfun dun, tade gamu
fanak déé di lwa na fakdo du maye gamu fusuk, manyu, ‘E Amu, begam
nuka gami i takab.” Bay baling tmimel i Amu, na manan, ‘La diléta gamu,
na la gadegu ku né gumdayu.’ 26 Na ani 1éyu talt kadang, ‘Bay, Amu, too
gami sgalak di ge du kmaan gami di safédam, na minum gami na ta gal
ge tamdo di banwemi.” 27Bay ani 1€ timel i Amu gamu kadang, ‘La diléta
gamu, na la gadégu ku ne gumdayu. Fawag gamu di do, gamu i sase dad
to.’ 28 Na dittu di gukelyu ayé, too gamu mngel na kminggat i kifanyu
mda di kliduyu, du teenyu ale Abraham na Isaak na Dyékob na i kdee
dad tugad i Dwata i ta gfusuk di banwe nagot i Dwata. Bay gamu, tagak
gamu dith di lwa. 29Na 1é nun dad to mda di klamang banwe, dunan mda
di gusut i du na 1é mda di gusdafan na mda di gufdu i sabnal na mda di
gufdu i nus mahin. Na ku ta kel ale déé, sudeng ale du kmaan di bong
fista di Kagot i Dwata. 30Na di bang ayé, nun dad to gfulé di mdu ani ta
mbaling guna, na nun dademe guna di mdu ani, mbaling ale gfulé.”

I klidu Dyisas gabla di dad to di Dyérusalém
(Matyu 23:37-39)

31Na di du ayé, nun dad Farisi salu di ku Dyisas, na manla di kenen,
“Tnagakam i banwe ani, na mda ge salu di dademe dad banwe du maye Harl
Hérod fmati ge.” 32Bay man Dyisas, “Mda gamu salu di ku Hérod, dunan i to
gal famgaw. Na tulenyu di kenen na funagu falwa dad busaw na fan-gulégu i
dad to di mdu ani na 1é di mdu fayah. Bay Iwe ani, ta yé kafngegu nan i dad
nimogu. 33Na too agu fadlug di mdu ani na fayah na kel lwe ani di kakelgu
di Dyérusalém du la fakay fnati i dad tugad Dwata di lwa Dyérusalém.

34E, gamu dad to di Dyérusalém i gal fmati dad tugad i Dwata, na
mdak batu i dad to dek Dwata salu di gamu. Ta dee dulégu nan maye
samtifun gamu gambet i anuk mliton ku lanfanan i dad ngaan. Bay la ti
maye gamu. 35Bay neyeyu du ta fan baya Dwata di gamu i banweyu ani,
na silangyu agu 1é teen ku ta kel i bang i kmanyu dun, ‘Magdayen i To
salu dini di dagit i Dwata.’ ”

I kafgulé Dyisas satu to di Du Kaftud

1 4 1Di satu Du Kaftud, salu Dyisas di gumne satu Farisi nun glal du
kmaan kenen déé. Na too tnanul i dad to kenen. 2Na nun satu

lagi déé, balak i lawehan. 3Na snalek Dyisas i dad Farisi na i dademe

gal tamdo i dad uldin Dwata fagu di ku Mosis, manan, “Fakay ke di

dad uldin Dwata famgulé di Du Kaftud, ku 1a?” 4Bay tade ale fanak.

Mda ayé, nagot Dyisas kenen, na fan-guléan klon mdek dun mda. 5Na

snalek Dyisas ale, manan, “Ku nun ngayu ku demen nun safiyu mtatek di

mngalam sol di Du Kaftud, falwayu ke ku 1a?” 6Bay la gtalu ale.

Ku maye ge mdatah

7Na nun dademe dad to kel déé, na nalékla dad fye gusudeng i gal
taga di dad to mdatah. Na mda déé, nun tulen Dyisas satu fléd, manan,
8“Ku nun mlak ge di ksong, nangam nalék i fye gusudeng gal taga di
dad mdatah to, du keng nun to kel déé mdatah di ge. 9Na ku yé mkel,
fdadong di ge i to mlak, na manan, ‘Blém i gusudengam ani di kenen.’
Na baling ge mya du ta baling yé tlas gusudengam i gusudeng i dad to
mdana. 10Bay ku nun mlak ge, ani fye nimoam, nalékam i gusudeng i
dad to too mdana du fye i to mlak, fdadong kenen di ge, na manan, ‘E
leg, beg ge milih di fye gusudeng.’ Na baling ge too mgafé di kite i kdee
dad to nlakan. 11Du né i to fdatahan i kton, mbaling mdana, na né i to
fdanaan i kton, mbaling mdatah.”

12Na 1€ talti Dyisas di to mlak kenen, manan, “Ku mimo ge knaan, balt
di Itu du ku demen di kifuh, nangam nlak i dademem sgalak, na i dad
flanekam, na i dademem saldan bong knun, du ku yé nimoam 1éla gbalas
i klakam dale. 13Bay ku mimo ge knaan, yé nlakam i dad to landé knun,
na i dad la galyak i lawehla, na i dad kimay, na i dad bute. 14Na ku yé
nimoam, too nun kafye mkel di ge mda di Dwata, du balu ku 1a gambalas
ale, Dwata malas i kafye nimoam di kték i dad to tluh.”

I fléd gabla di bong fista
(Matyu 22:1-10)

15Na nun satu to déé, kanton linge i man Dyisas, manan, “Too nun
kafye i to kmaan di bong fista nimo Dwata di langit.” 16Na ta 1& talu
Dyisas, manan, “Nun satu lagi fimo bong knaan, na dee dad to nlakan.
17Na kanto kel du i fista, dekan i satu fasakan du fafgadéan di dad to na
ta gatlagad i kdee, du fye beg ale salu déé. 18 Bay yé nimola, baling ale
Imasun. Mda i tnaninan, manan, ‘Falami agu mayad tana, na too mabtas
ku Inauygu. Yé duenam man, begam agu fnasinsya.’ 1Na 1é man i satu,
‘Falami agu mayad sfalo batu safi, na fan agu mda du tilewgu ale daru.
Yé duenam man, begam agu fnasinsya.’ 20Na 1é man i satu, ‘Falami agu

mwe yaan, na la beg agu gagin.’ 21 Na ta 1€ kel i fasak ani, na tulenan i
kdee ani di amun, na too malbut i amun, na léan dek i fasakan, manan,
‘Sagwé ge mda salu di dad kalsada na dademe dalan di syudad, na nebem
dini i dad to landé knun, na i dad to la gagu, na dad bute, na dad kimay.’
22Na di la mlon, ta 1€ kel i fasakan, manan, ‘E amu, ta nimen-gu i kdee
manam, na ta kel ale, bay nun fa gdé gusudeng.’ 23Na 1é mdek i amun,
manan di fasakan, ‘Lé ge mda salu di dad dalan di bulul, na toom ale
nlak salu dini du fye fno i gumnégu. 24Bay tulenta ge, landé balu satu di
dad to munagu nlak gamtilew i bong knaan ta fatlagadgu ani.””

Simto fakay mgimo satu to tdo Dyisas?
(Matyu 10:37-38)

25Nun dee dad to magin ku Dyisas magu, na meye kenen di dale,
manan, 26 “Ku nun to mayé magin di do, bay tukay nawan do, na baling
yé gubong nawan di maan na yéan, di yaanan, na dad ngaan, di dad
flanekan, na balu kel di kton, 1a fakay kenen mgimo satu to galgu tdo.
27Na i to la Imifet knayéan na tmiang i krusan mda di klaloam do, 1a
fakay kenen mgimo satu to galgu tdo.

28 “Na kaflingenta dun, ku nun di gamu maye fdak bong gumne, yé
nimoan, funan fanak na nintungan ku file filak i btasan du fye gadéan ku
gabla filakan kel di kafngen dun. 29Du fa dé ku ta fdakan bay la gafngen
dun, ta baling kenen nadoy i kdee dad to mite dun. 30Na ani manla,
‘Neyeyu i to ani. Tambu kenen fdak gumné¢, bay la gafngen dun.

31“Na ku fkahta di hari fan samfati i satu hari, yé nimoan funan
fanak, na fandaman fye gadéan ku gmagan kenen balu ku lo sfalo libu
i dad sundalun, na yé kdee sundalu i satu hari Iwe falo libu. 32Na ku yé
man nawan na la gmaganan, mdek kenen to di lam la kel i satu hari du
kayean ku safye ale du fye la gafles i kasfatila ayé. 33 Na salngad ayé, ku
nun di gamu la tnagakan i kdee dademe knabasan, la fakayan mgimo
satu to galgu tdo.

I kahi ta 1a mangnem
(Matyu 5:13; Mark 9:50)
34T kahi too fye, bay ku ta la mahian, ta lande kibo 1é fahi dun. 35Ta

lande gukmamu dun, balu di tana ku mgimo bunu. Ta fakay bat nan. Ku
simto i nun klinge, fye ku flinge kenen.”

I fléd gabla di bilibili lanah
(Matyu 18:12-14)

1 5 1Na di satu du, i dad to gal mwe bayad i buhis na i dad to
gal Imafa i dad uldin Dwata fagu di ku Mosis, stifun ale du
falningela i tdo Dyisas. 2Bay i dad Farisi na i dad to gal tamdo i dad

uldin Dwata fagu di ku Mosis, too ale sungag, na manla, “I to ani,
dnawatan i dad to gamsala, na kmaan kenen di safédla.” 3Na yé duenam
man, nun tulen Dyisas dale satu fléd, manan, 4“Ku nun to, nun bilibilin,
mlatuh i kdeen, na baling lanah i satu, dét i nimoan? Tnagakan i syem
falo syem di gumatebla du fanngabalan i lanah kel di kiten dun. 5Na

ku ta teenan, too kenen flehew na tiangan mulé. 6 Na di kakelan di
gumneéan, santifunan i dademen sgalak na i dademen saldan, na manan
dale, ‘Flehew gamu magin di do, du ta teen-gu i bilibiligu lanah.” 7Na ani
man-gu di gamu. Salngad ayé i kalbong klehew i kdee mne ditu di langit
ku nun satu to too gamsala na nsalan i salaan. Baling tukay klehew gabla
di syem falo syem dad to landée duenla msal du landé salala kun.

I fléd gabla di filak lanah

8“Na ku nun libun, nun sfalo batu filakan too mabtas, na baling lanah
i satu, dét i nimoan? Yé nimoan, mtam kenen salo du toon fanngabal,
na silangan kah mngabal dun ku ta teenan. °Na ku ta teenan i filakan
ani, santifunan i dademen sgalak, na i dademen saldan, na manan dale,
‘Flehew gamu magin di do du ta teen-gu i filakgu lanah.” 19Na ani man-
gu di gamu. Salngad ayé i kalbong klehew i dad kasaligan i Dwata ku i
satu to too gamsala nsalan i salaan.”

I fléd gabla di nga lagi flabag

11Na fadlug Dyisas tall, manan, “Nun satu to, na nun lwe ngaan slame
lagi. 12Na mda i ngaan twali, manan ku maan, ‘Ma, blém do nan i do alel
di knunam.” Na mda ayé, ta nalelan i knunan di dad ngaan ayé. 13Na di
1a mlo, santifun i ngaan twali i kdee dad knunan, na mda kenen salu di
satu banwe too mawag, na falmon i filakan fagu di dad nimoan i lande
gukmamu dun. 14Na kanto mti i kdee dad knunan, na nun mkel too
sase kbitil di kabal i banwe ayé, na too kenen mlimah. 15Na yé duenam
man, fusuk kenen talbaho di satu to mné di banwe ayé. Na i to ayé,
dekan kenen di gumkahan dad sdéan du tong famkaan dale. 16 Na mda
di too se kbitilan, too kenen mayeé kmaan moon, balt i dad benge kayu
i galan fkaan di dad sdé ayé, bay du lande to famkaan kenen. 17Bay du
ta faldam kenen, na manan di kton, ‘I kdee dad to gal talbaho ku ma,
glukas fa i knaanla, bay do, ta fan agu malnus. 18Fye fa ku ani nimogu.
Mda agu mulé, na man-gu di ku ma, “E ma, ta gamsala agu di Dwata na
1é man di ge. 19Ta la agu gten ku tlom agu ngaam. Flamam agu di dad to
snukéyam.” ” 20 Na kafnge ayé, ta mda kenen mulé. Bay di laman mawag,
ta teen i maan na toon kenen kando. Na fabaltikan snitong i ngaan, na
lkafan na nalakan. 21Na man i ngaan, ‘Ma, ta gamsala agu di Dwata, na
1é man di ge. Ta la agu gten ku tlom agu ngaam.” 22Bay tlo i maan dad
fasakan, na manan di dale, ‘Sagwé gamu. Nebeyu dini i too fye saul,

na falsakyu kenen. Falsakyu dun tising na talumfa. 22 Nweyu i nga safi
ta fabli na tnatéyu. Mimo ato fista, na too ato flehew, 24du i ngagu ani,
sawe mati kenen bay ani, ta 16 man mto. Sawe ta lanah kenen, bay ani, ta
légu teen.” Na yé duenam man, too ale flehew.

25“Na di du ayé, ditu fa i ngaan twege di tana gutalbahoan. Di kuléan,
kanto mdadong di gumneé, ta lingen i lingag, na teenan i dad to madal.
26 Na tlon i satu fasak du snalekan ku dét i nimola déé. 27Na tmimel
i fasak, manan, ‘Ta kel i twalim, na ta ftaté maam i nga safi ta fabu.
Lehew kenen du ta kel i twalim na lande gbuntian.” 28 Bay baling falbut i
ngaan twege, na la mayean magin fusuk. Na mda ayé, ta lamwa i maan
na fakdo di kenen. 29Bay manan di maan, ‘Fandamam ani. Ta file faligu
talbaho dini, na i kdee manam do, slame nimen-gu. Bay la Imenam mlé
do balt satu nga kambing ku tnatégu du fye nun klehewgu magin di
dademegu sgalak. 30Bay i ngaam ayé, ta falmon i knunam bayadan i dad
libun. Na di kuléan, baling yé i ta ktatéam i nga safi ta fabti.” 31Lé talu i
maan, manan, ‘E to, fye nawam ge, du klom to mne dini di safédgu, na i
kdee dad knun-gu, slame ge sa mfun dun. 32Bay too mabtas ku mimo ato
fista na flehew ato du sawe mati i twalim ani na ta 1é kenen mto. Sawe
lanah kenen, na ta 1égu teen.””

I fléd gabla di snalig fulung meye kfagu

1 6 1Na lé nun tulen Dyisas satu fléd di dad to galan tdo, manan,
“Nun satu to too bong knunan, na nun snaligan gufagotan dun.

Di satu du, lingen na ta baling falmo i snaligan i knunan ayé. 2Mda
ayé, fatlon i snaligan, na snalekan kenen, manan, ‘Dét i lingegu ani
gabla di ge? Nweéam dini kun i gugsulat gabla di kagotam i knun-gu,
du ta la gsaligta ge.’ 3Na man i snalig di kton, ‘Dét i kibogu ani nan du
i amugu, fanan agu falwa. La gagan-gu talbaho du ta mlungay agu, na
mya agu mni. 4A, ta gadegu ku dét i fye nimogu du fye balu ku falwaan
agu, knéan nun dee dademegu sgalak fakay fyak do di dad gumnela.
5Yé duenam man, tlon i kdee dad to ta muteng di amun. Na kanto kel
i satu, snalekan kenen, manan, ‘File i utengam di amugu?’ 6 Na tmimel
i to ayé, manan, ‘Mlatuh lata fngalo.” Na man i snalig, ‘Ani i gugsulat i
utengam ayé. Sudeng ge. Sagwéam tanlas di lo lime falo lata.’ 7Na léan
snalek i satu, manan, ‘File utengam ge?’ Tmimel kenen, manan, ‘Mlibu
been mseh.” Na man i snalig, ‘Ani i gugsulat i utengam ayé. Sudeng
ge. Sagwéam tanlas di lo walu latuh.’ 8Na kanto linge i amun gabla di
nimoan ayé, dnayenan i snalig Imimbung ayé di kfulungan meye kfagu i
dad nimoan. Du ku fulung mimo kfagu i dad to mne di kalwa di kebela i
dademela to, midul déé kfulung i dad to nfun i banwe.

9“Ani man-gu di gamu. Gnamityu i knunyu di ktabengyu i dad to du
fye nun kamdo gamu, na baltl ku ta mti i knunyu, dnawat Dwata gamu di

gumneéan landé sen. 101 to gsalig di tukay, 1é kenen gsalig di bong. Na i to
1a gsalig di tukay, la 1éan gsalig di bong. 11Mda ayé, ku la gsalig gamu di
kagotyu i knun dini di tah tana, 1é 1a gsalig gamu magot i too glut knun
di tah langit. 12Na ku la gsalig gamu magot knun i dademe, 1a ti blé di
gamu i gamu knun. 13Landé kibo fafasak di Iwe amu, du magfeges kenen
malék ku simto di dale i nutehan nawa na i kanbongan nawa, satu di dale
nimenan na satu i knangan. Landé kiboyu fafasak di Dwata na 1é man di
knun.”

I dademe tdo Dyisas di dad Farisi
(Matyu 11:12-13; 5:31-32; Mark 10:11-12)

14] dad Farisi, toola gal knabas i knunla. Na yé duenam man, kantola
linge i man Dyisas, nadoyla kenen. 15Bay manan di dale, “Gamu i dad
to tade mimo fye di kanfe i dad to, bay gadée Dwata i mné di nawayu.
Ne i too knabas i dad to, yé lande btas di kanfe Dwata. 16 Di munan, lo
yé gal tdo dunan i ta gsulat di dad uldin Dwata fagu di ku Mosis, na
lé man i sulat i dad muna tugad i Dwata. Bay kanto tambu Dyan Gal
Munyag tamdo, ta yé tlas tdo i fye tulen gabla di Kagot i Dwata, na mda
di kaklinge i dad to dun, too ale fgal du fye gfusuk ale. 17Mlal mlanas i
langit na i tana, bay baltu dét i ktukay i gsulat glam di dad uldin di Tnalu
i Dwata, la ti matlasan.

18“Ne i lagi mkah i yaanan na 1é mwe satu libun, ta gamsala du
Inafaan i muna yaanan. Na i lagi mwe libun ta kah i yaanan, 1é kenen
gamsala du Inafaan i muna yaan i libun ayé.”

I to nun bong knun na Lasarus

19Na 1é taltt Dyisas, manan, “Nun satu dattt nun bong knunan gal
kalmaweh i too fye baweh na too mabtas. Na kat du too fye kakaanan.
20Na déé di takab i labat gufusuk di gumneé i to ayé, nun to, yé dagitan
Lasarus. Fno kenen seey, na yé nimoan gal kenen mni. 21 Too kenen
mibal kmaan, balti ku lo i dad samel tatek mda di lamisa i datti. Too sase
kagkahan du balu i dad ayem, gal ale salu di gumni Lasarus du dnilala
dad seeyan. 22Na ne nean, ta mati i to mni ayé, na nebe i dad kasaligan i
Dwata i layefan salu ditu di saféd Abraham. Na 1é mati i datli, na lbangla
i lawehan. 23Na i layefan, ditt gugtadéan di banwe i dad mati dnagit
Hadis, na too kenen maflayam. Na Ingala kenen, na teenan Abraham di
gumawagan, na Lasarus déé di safédan. 24Na tlon Abraham, manan, ‘E
magu, begam agu kando, na dekam Lasarus lamnab i tuke knamatan
di é€él du fye fatdakan di tuke i dilagu du too seé kaflayamgu di lifoh
ani.” 25Bay tmimel Abraham, manan, ‘E t0, fandamam kun i knéam di
tah tana. Too fye i kagkaham atli, bay Lasarus, too kenen maflayam.
Bay kanto ani, too maglala Lasarus, bay ge, too ge maflayam. 26 Na 1é

nun gambleng gito du fye lande gifal mda dini salu déé di ge, na lande
1é gifal mda déé salu dini di gami.’ 27Na 1€ talu i to ayé, manan, ‘Ku yé
kagkahan, ma, begam dek Lasarus samfulé ditu di gumnemi, 28 du nun
lime flanekgu. Fye ku began ale flau du fye la gsalu ale dini di banwe
gumaflayamgu ani.’ 29Bay tmimel Abraham, manan, ‘Fakay ale flinge
di dad tdo i uldin Dwata fagu di ku Mosis, na di dad tdo i dad tugad i
Dwata.’ 30Bay man i to ayé, ‘La sa, magu Abraham, la gabla ayé. Bay
ku nun to mték mda di fati, na yé tmulen dale, msal ale.” 31 Bay man
Abraham, ‘Ku la flinge ale di dad tdo i uldin Dwata fagu di ku Mosis na
di dad tdo i dad tugad i Dwata, la mgebe ale balti ku nun mték mda di
fati. ”

Gabla di kgebe di sala
(Matyu 18:6-7,21-22; Mark 9:42)

1 '7 1Na talt Dyisas di dad to galan tdo, manan, “Gal nun gamftatek
i dad to di sala, bay magakdo i to gumda i dademen dad to
baling gamsala, du too kenen falnayam. 2Kaflingenta dun, di laman la
fa gamsala i satu to mda di kenen, balti i dad mdana to, baling fye fa
ku ikat di lialan i giling batu na bat kenen di mahin. 3 Taman, too gamu
fgeye. Ku gamsala i flanekam, nngakam. Na ku msal kenen, fnasinsyam.
4Balu ku fitu dulé di sdu i kagsalaan di ge, na ku fitu duléan 1é msal,
fnasinsyam.”

Gabla di kaftoo

5Na 1€ talt i dad to gal dek Dyisas, manla, “Amu, tanantiam i
kaftoomi.” 6 Bay tmimel Dyisas, manan, “Balli ku too tukay i kaftooyu,
salngad kalbong i too tukay bné, gaganyu dek i bong kayu ani na manyu,
‘Magdot ge na milih ge ditt di mahin,’ na mgimo sa i manyu ayé.

I nimo i dad fasak

7“Kaflingenta dun, ku nun fasakam dmaru ku demen mifat dad
bilibilim, dét i nimoam ku ta kel kenen fdu di gutalbahoan? Nlakam
kenen ke sudeng na kmaan? La. 8Bay yé gal kiboyu, dekyu kenen mimo
knaan, na fnge fatlagad kenen, klon malel i knaanyu. Na kafngeyu
kmaan, yé klon kenen kmaan. 9Fasalamat gamu ké di fasakyu du mda di
kimenan i dad dekyu? La sa. 10Na salngad ayé sa moon i kiboyu, du ku
ta ftiyu nimen i kdee dek Dwata gamu, ani fye manyu, ‘Gami i dad fasak
too mdana, na lo yé nimomi i gami alel.” ”

I sfalo to fandas mumuh

11Na ta mda Dyisas salu di Dyérusalém, na yé dalanan magu di bleng
Samarya na Galili. 12Na kanto kel di satu tukay banwe, nun sfalo lagi

smitong kenen, nun fdasla mumuh. Tadag ale di gumawagan, 13na tamlo
ale, manla, “E Dyisas, i Amumi, begam gami kando.” 14Na kanton ale
teen, manan, “Mda gamu. Fiteyu i lawehyu di dad ganlal di kafaglut.”
Na di dalanla salu ditti, ta mgulé ale, na tadé mlaneb i kulitla. 15Na
satu di dale, kanton teen na ta mgulé kenen, 1é samfulé di ku Dyisas, na
toon falbong i talian dmayen di Dwata. 16 Tadé kenen lkuad na lamfan
di saféd i bli Dyisas na fasalamat. Na i to ayé, ise kenen Dyu, bay mda
kenen di Samarya. 17Na smalek Dyisas, manan, “Ise sfalo ke i kdee to ta
mgulé? Ta né sa gumne i syem? 18Lo i to ani ké mda di mahal banwe i
samfulé dmayen di Dwata?” 19Na 1é man talti Dyisas di to ayé, manan,
“Tadag ge na mda ge. Ta mgulé ge du mda di kaftoom.”

Gabla di kakel i Kagot Dwata
(Matyu 24:23-28,37-41)

20Di satu du, smalek i dad Farisi ku kilen kakel i Kagot Dwata. Na
tmimel Dyisas, manan, “I kakel Kagot i Dwata, la teento dun. 21 Na la
fakayto man dun, ‘Neyem, ta dini i Kagot Dwata,” ku demen, ‘E, ta déé i
Kagotan,” du i Kagot Dwata déé di lam nawa i dad to.”

22 Na kafnge ayé, ta 1é talu Dyisas di dad to galan tdo, manan, “Nun
du kadang, na too gamu maye ku teenyu i du kakelgu, dunan i dnagit
Nga To, bay la teenyu dun. 23Nun dad to kadang i man dun di gamu,
‘Déé kenen,” na i dademe, manla, ‘Dini kenen.” Bay nangyu ale fantoo.
24Du di du ayé, i kakel Nga To, salngad di sila mkal mda di gusut i du
kel di gusdafan. 25Bay yé mabtas ku funagu maflayam na i dad to di
bang ani, knagolla agu. 261 mkel di dad to di bang kasfulé i dnagit Nga
To, salngad di mkel di dad to di du Nowa di munan. 27Lo sigi kmaan dad
to na minum. Na i dad lagi, mwe ale yaan, na dad libun, nwéla ale yaan
kel di kfusuk Nowa di bong aweng. Na kanto kel i bong dunuk, mti ale
mlimas. 28 Na lé salngad di bang Lat. Lo sigi kmaan i dad to na minum.
Sbayad ale. Mlah ale na fdak ale gumneé. 29Bay kanto kel i du Lat tmagak
i banwe Sodom, fulen Dwata lifoh salngad sandawa, na mti ale magla.

30 Gambet ayé kadang i kagkah dad to ku ta kel i Nga To.

31“Di du ayé, ku nun to ditti di tah ataf i gumnean, fye ku ta nang 1é tufa
mwe i dad knunan. Na i to ditt di tanaan, fye ku nang 1é mulé mwe i knunan.
32Fandamyu i mkel di yaan Lat, du mbaling kenen kahi di kakangélan meye
i banwe ta tnagakla, 33du né i to knabasan i kton, baling lanah di kenen i
falami nawa. Bay ne i to la knabasan i kton, balingan gdawat i falami nawa.
34 Ani man-gu di gamu, di kifuh ayé, nun lwe to sdalol milé. Nwe i satu, na
tagak i satu. 35Nun lwe libun gmiling. Nwe i satu, na tagak i satu. 36 Nun lwe
lagi ditt1 di dnaru. Nwe i satu, na tagak i satu.” 37Na smalek i dad to galan tdo,
manla, “Amu, né gumgimo ani dé?” Na tmimel Dyisas fagu di fléd, manan,
“Ku né gumlasa i mati, déé gustifun i dad wak du knaanla.”

I fléd gabla di libun balu na i to mukum

1 8 1Na nun tulen Dyisas satu fléd di dad to galan tdo du fgadean dale

na too mabtas ku too dmasal i dad to, na nang ale ftakas. 2Manan,
“Di satu banwe nun to mukum landé klikoan di Dwata, na landé aféan di
dad to. 3Na lé nun déé satu libun balu sigi salu di kenen du fakdo, manan,
‘Nsenam agu di kasfalami i to dmuen do.’ 4Di tnaninan, la maye i to mukum
tmabeng. Bay kanto ta beg mlo, manan di kton, ‘Balt ku 1a liko agu di Dwata
na la kandogu i dad to, 5knéan fye fa ku tnabenggu i libun balu ani du toon
agu snamuk. Ta fan agu tmakas.” ” 6 Na fadlug i Amuto Dyisas talti, manan,
“Tooyu fandam i man i to mukum ani balti ku gamsala kenen. 7Na i Dwata,
tnabengan sa i dad to ta mgalékan, ku fakdo ale di kenen mdu na kifuh. Na
la fgangaan. 8 Ani man-gu di gamu, toon fabaltik tnabeng i dad ton. Bay ku ta
kel agu, dunan i dnagit Nga To, 1a dee ftoo di do dini di tah tana.”

I fléd gabla di Farisi na i to gal mwe bayad i buhis

9Na lé nun tulen Dyisas satu fléd di dad to smalig di katluhla na galla nadoy
i dademe dad to. 19Manan, “Nun lwe lagi salu di Gumneé Gal Gumangamft
di Dwata du dmasal ale. Satu di dale, Farisi kenen, na i satu gal mwe bayad i
buhis. 11Na tadag i Farisi kenen na dmasal, manan, ‘Dwata, fasalamat agu di
ge du la salngad agu di dademe dad to, gambet i dad to Imimbung, na i dad to
kigo, na i dad to Imafa i yaanla, na balti i to ani gal mwe bayad i buhis. 12Gal
agu fwasa lwe dulé di slinggu, na di kdee gwegu, blégu di ge i gasfaloan.’ 13 Bay
i to gal mwe bayad i buhis, tadag kenen di gumawagan. Kudung kenen, na
ntungan i kfen mda di sasé klidian, na manan, ‘E Dwata, begam agu kando du
too agu gamsala.’ 14Na tulenta gamu ani. I to ani, mulé kenen, ta tluh di mata
Dwata, bay i satu, la. Du né i to fdatahan i kton, baling fdana Dwata kenen, na
ne i to fdanaan i kton, baling fdatah Dwata.”

I kdawat Dyisas i dad malnak nga
(Matyu 19:13-15; Mark 10:13-16)

1518 nun dad to mebe i dad malnak ngala di ku Dyisas du fye nagotan ale.
Bay kanto teen i dad to gal tdo Dyisas, nngakla i dad to mebe i dad nga ayé.
16Bay tlo Dyisas i dad nga ayé, na manan di dad to tdoan, “Falohyu i dad nga
salu di do, na nangyu ale fnang, du i dad to nun ksalig gambet i dad nga ani,
gagin ale di Kagot Dwata. 17Na too glut i man-gu di gamu. Ku i ksalig i satu to,
la salngadan di ksalig i dad nga ani, 1a gaginan di Kagot Dwata.”

I ganlal nun bong knun
(Matyu 19:16-30; Mark 10:17-31)

18 Nun ganlal smalek ku Dyisas, manan, “E Sér, too fye balum. Dét i fye
nimogu du fye gfun-gu i nawa landé sen?” 19Na tmimel Dyisas, manan,

“Dét i duenam man do fye agu? Lo satu i fye, dunan Dwata. 20 Ta gadéam
i dad uldin Dwata, dunan nang ge Imafa yaan, nang ge mano, nang ge
tmaku, nang ge tmulen kéng, na naféan i maam na i yéam.” 21Na man i
lagi ayé, “Ta nimen-gu i kdee manam mda di ktukaygu.” 22Na kanto linge
Dyisas ayé, manan di kenen, “Lo satu gukulangam. Mda ge, na fablim i
kdee dad knunam, na blém i wean di dad to landé knun. Na mda ayé, nun
bong knunam ditu di langit. Na kafnge ayé, magin ge di do.” 23Bay i to
ayé, kanton linge i man Dyisas, ta too mlidui kenen du too bong knunan.

24Neye Dyisas kenen, na manan, “Tay klimah i dad to nun bong knun
gfusuk di Kagot Dwata. 25Ku mlimah di satu bong Imanaf dnagit kamél
fusuk di sol i dalum, too mlimah fa i satu to nun bong knun gfusuk di
Kagot Dwata.” 26 Na i dad to Iminge ayé, smalek ale, manla, “Ku gambet
ayé, simto i fakay galwa?” 27Na tmimel Dyisas, manan, “Né i la gagan
nimo i dad to, gagan Dwata.”

28 Na talu Piter, manan, “Neyem, ta tnagakmi kdee du magin gami di
ge.” 29Na man Dyisas, “Too glut i man-gu di gamu ani. Né i to tmagak i
gumneéan, ku demen i yaanan, ku demen i dad flanekan, ku demen i dad
tuan, ku demen i dad ngaan du mda di kaginan di Kagot Dwata, 30 matnu
fa i gdawatan di du ani, na kadang di fulé du, gamdawat kenen nawa
landé sen.”

I gatlu dulé Dyisas fgade gabla di kfatin
(Matyu 20:17-19; Mark 10:32-34)

31Na santifun Dyisas i sfalo lwe dad to galan dek, na manan dale, “Too
gamu flinge du ta fan ato gatti di Dyérusalém du ditt1 gugdoho i kdee ta
gsulat i dad tugad Dwata gabla di do, dunan i dnagit Nga To. 32 Gablé
agu di kagot i dad to ise Dyu. Nadoyla agu, fyala agu, dnulala agu, nfasla
agu, na fnatila agu. 33Bay di gatlun du, 1é agu mték mda di fati.” 34Na i
dad to galan tdo ayé, la glabatla i manan. Gbuni di dale i gumtatekan na
la gadeéla i kayean man.

I kafgulé Dyisas i to buté gal mni
(Matyu 20:29-34; Mark 10:46-52)

35Ta mdadong ale Dyisas di banwe Dyériko, na nun lagi bute sudeng
di kilil dalan du mni. 36 Kanton linge 1duk i kdee dad to magu déé, ta
smalek, manan, “Dét ani?” 37Na tmimel ale, manla, “Dyisas mda di
Nasarét i magu dini.” 38 Na falbongan i talian, manan, “E Dyisas, Bel
Hari Dabid, begam agu kando.”

391 dad to muna di ku Dyisas, nngakla i bute, du kayela ku fanak.
Bay baling mkit, manan, “Bel Hari Dabid, begam agu kando.” 40Na yé
duenam man, tade fanak Dyisas, na fngén i buté. Na kanto kel i bute di
safédan, snalek Dyisas kenen, manan, 41“Dét i kayéam nimogu di ge?” Na

tmimel i buté, manan, “Amu, yé kayegu moon ku 1é agu beg mite.” 42Na
man Dyisas di kenen, “Mite ge nan. Ta mgulé ge mda di kaftoom.” 43 Tade
mite kenen, na fles magin ku Dyisas, na toon dnayen i Dwata. Na kanto
teen i kdee dad to i kiten, 1éla dnayen i Dwata.

Dyisas na Sakiyus

19 1Na ta kel Dyisas di syudad Dyériko. Di laman magu déé, 2nun

lagi déé, yé dagitan Sakiyus. Kenen satu ganlal i dad to gal
mwe bayad i buhis, na too bong knunan. 3Kayean teen ku simto Dyisas,
bay landé kiboan du fukal kenen, na too sgat dad to. 4Yé duenam man,
fabaltik kenen milah di tuké muna, na mkef di kayu dnagit sikomoro
du fye teenan Dyisas, du yé dalan Dyisas magu. 5Na kanto kel Dyisas di
dungan i kayu ayé, Ingala kenen, na manan dun, “Sakiyus, gasil ge tufa.
La fakay ku la salu agu di gumnéam di mdu ani.”

6 Taman, fabaltik Sakiyus tufa, na too kenen lehew dmawat ku Dyisas.
7Bay i kdee dad to, teenla i nimo Dyisas ayé, na sungag ale, manla,
“Tlang kenen di gumneé i to too gamsala.” 8 Bay tadag Sakiyus, na manan
ku Dyisas, “E Amu, ani blégu i kagatnga i kdee knun-gu di dad to lande,
na ku simto i glimbunggu, fulégu di kenen fat dulé bkut.” 9Na man
Dyisas di kenen, “Mda di mdu ani, ta kel i kagalwa di dad to di gumné
ani, du i to ani satu bel Abraham mda di kaftoon di Dwata. 10Na do,

i dnagit Nga To, yé duen-gu salu dini di tah tana du fanngabalgu na
falwagu i dad to lanah.”

I fléd gabla di sfalo to banlé filak
(Matyu 25:14-30)

11Lamla falminge ayé, 1é fadlug Dyisas tmulen dale satu fléd. Yé
duenan tmulen i fléd ani du man nawa i dad to ku ta fan kel i Kagot
Dwata du ta mdadong kenen di Dyérusalém. 12Man Dyisas, “Nun mdatah
to salu di satu banwe du fbaling kenen hari, na kafngen mgimo hari, na
yé klon 1é mulé. 13Na mda ayé, di laman la mda, tlon sfalo fasakan, na
banlén ale filak, men mlatuh di kat satu dale. Na manan dale, ‘Fngayu i
filak ani kel di kasfulégu.’ 14Bay i dad to di banwe gumdaan, toola kenen
nuteh nawa, na la maye ale ku mbaling hari. Yé duenam man, mdek ale
dademe dad to Imalo du fgadela na 1a maye ale.

15“Bay knéan, mgimo kenen hari, klon 1& mulé. Kanto kel déé, fatlon
i dad fasak gumlén i filak du fye gadean ku file nga i filak. 16 Kanto kel
i satu, manan, ‘Amu, i mlatuh fagotam do, ta mnga mlibu.” 17Na talu i
hari, manan, ‘Too fye nimoam. Too ge fye fasak. Du gsalig ge di tukay
nimo, yé duenam man fagotta ge sfalo syudad.” 18 Na 1€ kel i satu, manan,
‘Amu, i mlatuh fagotam do, ta mnga lime latuh.” 19Na talt i hari, manan,
‘Fagotta ge lime syudad.” 20Na 1é nun kel déé, manan, ‘Amu, ani i mlatuh

filak fagotam do. Ta fnungasgu masala du busekgu. 21Liko agu di ge

du too ge labée. Galam nwe i ise ge nfun, na kantum i ise ge fele.’ 22Na

1é talt i hari, manan, ‘Falnayamta ge mda di dad taliam du too ge sase
fasak. Gadéam na too agu labé, na galgu nwe i ise do nfun, na kantugu i
ise do fele. 23Na kan ku la fngaam i filakgu di bangku du fye di kulégu,
di kwegu i filak ayé, nun ngaan.’ 24Na 1€ kenen talt di dad to di safédan,
manan, ‘Nweam i filak di fasak ayé na 1éam blé di to magot mlibu.’ 25Bay
talt i dad to ayé, manla, ‘Amu, ta mlibu sa i filakan.” 26 Bay tmimel i
amula, manan, ‘Tulenta gamu i kaglutan na ku simto gsalig magot i ta blé
di kenen, 1é tanant i fagot dun. Bay ku simto la gsalig magot i tukay, balu
i too tukay déé di kenen, 1é nawi. 27Na i dad to muteh do nawa, dunan i
la maye ku mgimo agu hari, nebeyu ale dini na fnatiyu ale di kanfegu.””

I kakel Dyisas di Dyérusalém
(Matyu 21:1-11; Mark 11:1-11; Dyan 12:12-19)

28 Kafnge Dyisas man ayé gine, ta muna kenen fles salu ditu di
Dyérusalém. 29Na kanto ale mdadong di dad malnak banwe Bétfagi na
Bétani di Bulul Olib, dekan muna i lwe to galan tdo, manan, 30“Fles
gamu di tukay banwe gsen munayu, na ku ta kel gamu ditli, nun teenyu
nga dongki la fa Imen snakay batang déé. Ntehyu na nebeyu dini. 31 Na
ku nun to smalek gamu, na manan, ‘Kan ku ntehyu i nga dongki ayé?’ ani
manyu di kenen, ‘Nun gukmamu i Amu dun.””

32] dad to dekan ayé, ta mda ale, na i kdee teenla too ti salngad di ta
falan man dale. 33Na lamla mteh dun, snalek i funan ale, manan, “Kan
ku ntehyu i nga dongki ayé?” 34Na tmimel ale, manla, “Nun gukmamu
i Amu dun.” 35Na kafnge ayé, nebela i dongki ayé di ku Dyisas, na yé
afidla dun i dademe dad klawehla, na fsakayla Dyisas. 36 Na laman magu,
i dademe dad to, nbella i dademe dad klawehla di ba dalan gumagu
Dyisas du mda di kdayenla kenen.

37Na kanto ale mdadong di Dyérusalém di guflasok i dalan fdu di
Bulul Olib, i kdee dad to galan tdo, too ale lehew, na falbongla i talula
du dnayenla i Dwata du mda di kdee tnikeng ta teenla. 38 Na manla,
“Magdayen i Hari salu dini di dagit i Dwata. Ta nun ktanak nawa febe
Dwata mda di langit. Magdayen i Dwata di toon gumdatah.” 39Na nun
dademe dad Farisi gbol di dad to, talu ale di ku Dyisas, manla, “Sér,
nngakam i dad to galam tdo, fye ku nangla man ayé.” 40Bay tmimel
Dyisas, manan, “Ani man-gu di gamu, baltt ku fnanggu ale dmayen do,
fakay mkit i dad batu ani du dale baling dmayen do.” 41 Na kanto kenen
mdadong di syudad Dyérusalém, di kagadwengan dun, ta mngel kenen,
42manan, “Mula moon ku gamu, i dad to di Dyérusalém, ta gadeyu i
gamlé ktanak nawa, bay la teenyu dun du gbuni di matayu. 43Nun du
kel kadang na i dad to dmuen gamu, Inibutla labat i syudad, na i dad

sundalula, salnibutla gamu. 44Fnatila gamu di lam i syudadyu, balu kel
di dad ngayu. Na di kdee dad gumne, landé balu satu batu gtagak di
guglakatla du mti malba, du la dniléyu ku ani i du kakel Dwata di gamu.”

I nimo Dyisas di Bong Gumné Gumangamfu di Dwata
(Matyu 21:12-17; Mark 11:15-19; Dyan 2:13-22)

45Na kafnge ayé, fusuk Dyisas di Bong Gumne Gumangamfu di Dwata,
na ndalan lamwa i dad to fabli déé. 46Na manan dale, “Ta gsulat di Tnalu
i Dwata, manan, ‘I Gumnégu ani, yé gukmamu dun gal gudmasal,” bay
ta fanbalingyu gumneé i dad to Imimbung.” 47Kafnge ayé, tamdo kenen
kat du di Bong Gumné Gumangamfit ayé, bay i dad ganlal di kafaglut i
dad Dyu, na dad to gal tamdo i dad uldin Dwata fagu di ku Mosis, na i
dademe to gal mebe i dad Dyu, kayela kenen fnati. 48 Bay landé mgimola,
du i kdee dad to, toola dnawat i dad talt Dyisas.

I salek gabla di glal Dyisas
(Matyu 21:23-27; Mark 11:27-33)

2 O 1Di satu du lam Dyisas tamdo na tmulen gabla di Fye Tulen di

Bong Gumne Gumangamfl di Dwata, i dad ganlal di kafaglut i
dad Dyu, na dad to gal tamdo i dad uldin Dwata fagu di ku Mosis, na dad
tua gal mebe i dad Dyu, salu ale di kenen, manla, 2“Tulenam gami ku dét
i ktoom mimo i kdee nimoam dini? Simto mlé ge i glal ani?” 3Na tmimel
kenen, manan, “Lé nun snalekgu di gamu. Tulenyu do kun. 4Gabla di
kbunyag Dyan, né gumda i glalan kenen, mda di Dwata di langit, ku
demen mda di dad to di tah tana?” 5Na stulen ale, manla, “Ku yé manto,
‘Mda di Dwata di langit,” snalekan gito na manan, ‘Kan ku la fantooyu
Dyan?’ 6 Bay ku yé manto, ‘Mda di dad to,’ i kdee dad to, balingla gito
ndak batu, du man nawala ku Dyan satu tugad i Dwata.” 7Yé duenam
man, tmimel ale, manla, “La gadémi ku né gumdaan.” 8Na man Dyisas di
dale, “Lé Ia tulenta gamu ku dét i ktoogu mimo i dad nimogu.”

I fléd gabla di dad sasé to magot dad fele
(Matyu 21:33-46; Mark 12:1-12)

9Na fadlug Dyisas talli, na tulenan satu fléd, manan, “Nun satu lagi
mele walad dnagit grép di tanaan. Na kafnge ayé, fagotan i dad felen di
dademe dad to du salu kenen di satu banwe kel di too mlo. 10Na kanto
tagah i bengen ani ta dekan i satu fasakan salu di dad to gufagotan i
dad felen, du fye begla kenen banlé. Bay i dad to gufagotan i dad felen,
balingla nfas i dekan ani, na fnge dekla kenen mulé, na landé gwean.
11Mda ayé, léan man dek satu fasakan, bay léla kenen nfas, na fyala,
klola mdek dun mulé, na landé gwean. 12Na 1é nun dekan, na kanto kel
déé, sneeyla kenen, na batla ditli di lwa i tana gumneé i benge ani. 13Na

kafnge ayé, smalek i mfun i dad fele, manan di kton, ‘Dét i kibogu ani?
Yé fye nimogu dekgu i ngagu, dunan i toogu kanbong nawa. Keng kenen
i nafela.’ 14Bay kantola teen i ngaan ani, stulen ale, manla, ‘Ani nga i

to mfun i dad fele. Fnatito kenen du fye di kfati maan, ta gito gamfun i
dad felen.” 15Mda ayé, ditu gumbatla dun di Iwa i tana gumne dad grép
klola fmati dun. Dét nimo i mfun dad fele di dad to ani? 16 Yé nimoan,
salu kenen ditu di dad to gufagotan i dad felen, na fnatin ale, na tanlasan
ale.”

Na kanto linge dad to i fléd ayé, glabatla i gumtatekan, na manla,
“Talya!” 17Bay neye Dyisas ale, manan, “Dét gumtatek i fléd gsulat di
Tnalt i Dwata, manan, ‘Nun gumneé slame batu, na i satu batu déé too
mabtas, yé baling knang i dad to fdak gumne, du man nawala ku la
mabtasan.” 18 Né to gdauf di batu ani, malmo kenen, na né i to tankan i
batu ani, mlunah kenen.” 191 dad to gal tamdo i dad uldin Dwata fagu di
ku Mosis, na i dad ganlal di kafaglut i dad Dyu, mngabal ale kfagu kamfe
ku Dyisas, du gadela na dale gugtade i fléd ayé. Bay liko ale di dad to.

I salek gabla di bayad i buhis
(Matyu 22:15-22; Mark 12:13-17)

20Na i dad ganlal ayé, toola tnanul Dyisas, na nun dad to dekla flingu
mimo fye, na snukéyla ale. Yé kayela ku gakfela Dyisas fagu di ktimelan
du fye bléla kenen di lam falel i gubirnador. 21Na yé duenam man, yé
man i dad to dekla di ku Dyisas, “E Sér, gadémi na la tmulen ge kéng, na
lande to nungulam, bay yé galam nimo tdoam i kaglutan di dad to gabla
di knaye i Dwata di dale. 22Nun snalekmi. Fakay ké di uldin Dwata fagu
di ku Mosis ku mlé gami bayad i buhis di ku Sisar, i gumdatah di Roma,
ku demen 1a?”

23Bay gadeé Dyisas i kaflingula, na manan dale, 24“Fiteyu do i satu filak
i galyu bayad i buhis di banwe Roma. Simto i to teenyu di filak ani, na
simto mfun dagit i ta gsulat déé?” 25Na tmimel ale, manla, “Ku Sisar.”
Na manan dale, “Ku dét i nfun Sisar, bléyu di ku Sisar, na ku dét i nfun
Dwata, bléyu di Dwata.” 26 Na la gakféela kenen fagu di ktimelan déé di
kanfe i kdee dad to. Na tade ale fanak, du too ale tikeng.

I salek gabla di kték mda di fati
(Matyu 22:23-33; Mark 12:18-27)

27Na nun dademe Sadusi salu di ku Dyisas, dunan i dad to gal man
landé mték mda di fati. Na snalekla kenen, manla, 28 “E Sér, di munan,
smulat Mosis, na yé flaun ku nun lagi mati bay landé ngala yaanan, la
fakay ku la nwe i twalin lagi i libun ayé du fye nun tubad i twegen. 29Na
di munan kun, nun fitu lagi saflanek. Mwe yaan i twege, na kel di kfatin
lande ngala. 30 Na kanto mati i twege ayé, yé 1€ mwe i libun ayé dunan i

galwen. 31 Na kafnge ayé, kanto mati i galwen, ta yé mwe dun i gatlun.
Na salngad i fitu lagi saflanek ayé du i kdeela sdulé mwe i libun ayé yaan,
na sdulé mati i dad lagi ayé, bay landé ngala. 32Na kafngen, ta 1é mati i
libun ayé. 33 Ani i snalekmi. Di kték i dad mati, simto i too yaan i libun
ayé di fitu lagi saflanek?”

34Na tmimel Dyisas, manan, “Mda i dad to di bang ani, i dad lagi, gal
ale mwe yaan, na i dad libun, 1é]la ale nwe yaan. 35Bay i dad to gagin di
kték i dad mati, ta 1a swé ale yaan. 36 Na ta la mati ale du gambet ale i dad
kasaligan i Dwata. Nga ale i Dwata du mték ale mda di fati. 37Na fandamyu
i man Mosis di munan di saféd i kayu dmine. Ani gugmadéto dun na gade
Mosis na 1é mték i dad mati, du yé katlon Dwata dunan ‘I Dwata fnangamft
Abraham na Isaak na Dyékob.” 38 Na yé kayeéan man dini, balti ku ta mati
ale, sana knéla di fandam Dwata du yé galla katlo dun kenen i Dwata gal
fnangamfu i dad to mlawil fa. Na di Dwata, sana klawil i kdee dad to.”
39Na nun dademe dad to gal tamdo i uldin Dwata fagu di ku Mosis, manla,
“Too fye timelam, Sér.” 40Na ta landé to gamlas smalek kenen.

I salek gabla di Mgalék i Dwata
(Matyu 22:41-46; Mark 12:35-37)

41Bay 1é man talu Dyisas, manan, “Mda i dad to gal tamdo i dad uldin
Dwata fagu di ku Mosis, dét i duenla man dun na Krayst, dunan i Mgalék
Dwata, i Bel Dabid? 42 Du balti Dabid, smulat kenen di libru Salmo, manan,
‘Man Dwata di Amugu, “Sudeng ge gsen di kwanan-gu, dunan
i gufdatahta ge 43kel di kafkahgu i dad to muteh ge nawa di
dungan i falel bliam.””
44Ku yé katlo Dabid di Mgalék i Dwata, ‘Amu,” kan ku yé katloyu kenen
Bel Dabid?”

I kafngewe gabla di dad to tamdo i uldin Dwata
(Matyu 23:1-36; Mark 12:38-40)

45Di sleng i kdee dad to flinge, man Dyisas di dad to galan tdo,
46 “Tooyu fan-geye i dad to gal tamdo i dad uldin Dwata fagu di ku
Mosis. Bayan ale kalmaweh too fye ku magu ale, na kayela ku too nafe
i dad to ale di fadyan. Na fatanla afée i dad to fagu di kafsudengla dale
di gusudeng i dad mdatah to di gumne gal gustifun, na di dad fista.
47Blaam, ani nimola. Lnufigla dad balu du fye gwela dad knunla, na
flingu ale fagu di kaftahala i dasalla. Too maflayam i dad to ayé kadang.”

I kablé libun balu
(Mark 12:41-44)

21 1Na lam Dyisas déé di Bong Gumne Gal Gumangamfu di Dwata,
teenan i dad to bong knun, na nun ftatekla di gal gumkah i filak

blé di Dwata. 2Na 1é nun teenan satu libun balu landé knunan, na yé
ftatekan déé lo beg lwe lad. 3Na talti Dyisas, manan, “Too glut i man-gu
di gamu ani, balti ku bong blé i dademe dad to, mas bong i blé i balu ani.
4Du yé blé dademe to i lukas i bong knunla. Bay yé blé i libun balu ani ta
sen knunan.”

Fala tulen Dyisas i kalmo Bong Gumné Gumangamfu di Dwata
(Matyu 24:1-2; Mark 13:1-2)

5Na nun dad to gal tdo Dyisas déé, santulenla kafye i Bong Gumne
Gumangamfu di Dwata du too fye baweh i dad batu gnamitla di kafdakla
dun, na nun déé dademe blé dad to di Dwata. Bay talti Dyisas, manan, 6“I
kdee teenyu ani, nun du kel kadang, lande batu gtagak di guglakatan du
sdulé malba i kdeen.”

I dad kasfati na i dad kaflayam
(Matyu 24:3-14; Mark 13:3-13)

7Na smalek ale, manla, “Sér, kilen kagdoho i manam ayé? Dét ile
gugmadémi dun na ta fan kel?” 8 Na tmimel Dyisas, manan, “Too gamu
fgeye du fye la mafgaw gamu. Du bong dee dad to kel kadang di fulé du, na
tamdo ale fagu di dagitgu, manla, ‘Do sa Krayst dunan i Mgalék Dwata,’ na
manla, ‘Ta fan kel nan gusen i banwe ani.’ Bay nangyu ale fantoo. 9Na ku
lingeyu gabla di dad kasfati na dad samuk, nang gamu liko. La fakay ku la
muna kel i kdee ayé, bay balt ku ta gdoho, ise ku yé i ta gusenan.”

10Na fadlug kenen talti, manan, “Sfati i dad sahal to, na 1é man dad
malbang banwe. 11Na mkel i linol na kbitil na dad sasé tduk di dee dad
banwe. Na Ié nun dad malbang tnikeng too gamliko mda di langit.

12“Bay di laman la gdoho ayé, kanféla gamu na falnayamla gamu. Nebela
gamu di dad ganlal mukum di dad gumné gal gustifun, na fablanggula
gamu, na léla gamu ftadag di muna i dad hari, na dademe dad ganlal du
mda di ksasatuyu di do. 13Y¢é kadang i kdalanyu tmulen dale gabla di dad
nimo Dwata di gamu. 14Bay nang gamu mlidu ku dét fye timelyu dale, 15du
blégu di gamu i fye timel na kfulung du fye i dad to mnang gamu nawa,
la gamtimel ale na la gaganla gamu fankéng. 16 Na balu dad tuayu, na dad
flanekyu, na dademeyu, na dademeyu sgalak, nun di dale i mlé gamu di
dad ganlal. Na nun di gamu fnatila. 17Na i kdee dad to, knangla gamu nawa
du mda di ksasatuyu di do. 18 Bay balu ku fnatila gamu, landé sa lanah di
gamu, balu sbalu wakyu. 19Bay too gamu fbagal, du fagu dini galwa gamu.

I kalmo i bong syudad Dyérusalém
(Matyu 24:15-21; Mark 13:14-19)

20“Na ku teenyu di syudad Dyérusalém ani, ta salnibut i dad sundalu, gadéyu
na ta 1a mlo nan i kalmon. 21 Na ku ta teenyu ayé, fye ku milah i kdee dad to mda

di Dyudiya salu di dad bulul, na fye ku lamwa i kdee dad to mné di syudad, na

i dad to mneé di bulul, nang ale salu di syudad. 22Du yé bang Dwata falmayam

i dad to kmagol di kenen du dnohoan kdee ta fsulatan. 23Di du ayé, magakdo i
dad libun maltien, na dad libun ftutli nga. Too sasé klimah i dad to di tah tana,
na too falnayam Dwata i dad to Dyu. 24Nun dademe dad Dyu, mati ale bnano, na
i dademe kanfé i dademe dad to ale, na nebela di dad sahal banwe. Na i dad to
ise Dyu, fnisanla i dad Dyu di Dyérusalém, na nagotla i banwe ayé kel di gusen
kfaloh Dwata dale.

I kagkah langit di kasfulé Dyisas
(Matyu 24:29-31; Mark 13:24-27)

25“Na nun dad ilé di du na di bulen na di dad blatik. Na dini di tah tana, too
liko na too msamuk nawa i dad to gabla di malbang Iwek na i bong luk mahin.
26 Na tade bek dad to mda di sase klikola di lamla fatan ku dét mkel di klamang
banwe du balti i dad mne di tah kmawang, gasyat ale di dalanla. 27Na di kakel
Nga To, teenla di labun, nun kaltulusan na mneng. 28 Na ku ta tambti i kagdoho i
kdee ilé ani, fan-galyu nawayu na flehew gamu du ta la mlo nan i kagalwayu.”

I fléd gabla di kayu dnagit fig
(Matyu 24:32-35; Mark 13:28-31)

29Na 1é nun tulen Dyisas dale satu fléd, manan, “Neyeyu i kayu fig ani, na i kdee
dademe dad kayu. 30Ku ta dmoon i kayu, yé gugmade dun ta fan kel i kafye tana.
31Na gambet ayé, ku ta teenyu mkel i ta falagu tulen di gamu, yé gugmadeéyu dun
ta mdadong nan i Kagot Dwata. 32 Too glut man-gu di gamu ani. La sa sdulé mati
kdee dad to di bang ani. Silang ale mati ku gdoho i kdee dad tulen-gu ani. 33Matlas
i langit na tana, bay i Tnaltigu, la sa matlasan kel di lande sen.

Too gamu fgeye

34“Bay too gamu fgeye du fye la fsenyu i nawayu di kakaan, na di
kaflangal, na di knéyu dini di tah tana, du ku yé nimoyu, keng taknal
gamu di kakel i du ayé. 35Na i kdee ani makto kel di dad to di klamang
banwe salngad kabkeh liman. 36 Yé duenam man, too gamu fgeye, na too
gamu dmasal du fye nun kgaganyu di kgaguyu i dad kaflayam ani du fye
la mya gamu di ktadagyu di kanfegu, dunan i dnagit Nga To.”

37Na kat du, tamdo Dyisas di lam i Bong Gumne Gal Gumangamfti di Dwata, na
kat kifuh lamwa kenen du déé gumiléan di Bulul Olib. 38 Na kat flafus, i kdee dad
to, gal ale salu di Bong Gumne Gal Gumangamft di Dwata du falningela i tdoan.

I fnaleh nawala nimo di ku Dyisas
(Matyu 26:1-5; Mark 14:1-2; Dyan 11:45-53)

2 2 1Na di bang ayé, ta mdadong nan i fista dnagit Du Kaglius, na yé
gal kakaan dad Dyu i fan landé bulung falnok dun. 2Na mda dad

ganlal di kafaglut i dad Dyu, na i dad to gal tamdo i uldin Dwata fagu di
ku Mosis, mngabal ale kfagu fmati ku Dyisas di lande to gmadeé dun du
liko ale di dad to.

I nimo Dyudas
(Matyu 26:14-16; Mark 14:10-11)

3Na fusuk Satanas di satu di dad sfalo lwe to gal dek Dyisas, dunan
Dyudas Iskariyot. 4Na salu kenen di dad ganlal di kafaglut i dad Dyu, na
di dad ganlal gal mantay di Bong Gumne Gal Gumangamftu di Dwata,
du stulen di dale gabla di fanan kibo makal ku Dyisas. 5Too lehew i dad
ganlal ayé, na makang ale mlé filak di ku Dyudas. 6 Na maye Dyudas
tmabeng dale, na tambu kenen mngabal kfagu mlé ku Dyisas di kagotla
di 1a dee to mite dun.

I kakaan ale Dyisas di Du Kaglius
(Matyu 26:17-25; Mark 14:12-21; Dyan 13:21-30)

7Kanto tambu i Fista Kakaan i Fan Lande Bulung Falnok Dun, ta yé
ktatéla i nga bilibili du fatlagadla di kaftoh i Du Kaglius. 8 Na dek Dyisas
ale Piter na Dyan, manan, “Mda gamu, fatlagadyu i knaanto di Du
Kaglius.” 9Na smalek ale, manla, “Né gufatlagadmi dun?” 10Na tmimel
Dyisas, manan, “Ku salu gamu di syudad, nun gsitongyu lagi mebe
namuh fno éél. Magin gamu di kenen salu di gumné gufusukan. 11Na ku
ta kel gamu déé, manyu di to mfun i gumne, ‘Yé snalek i To gal tamdo,
“Neé snifil i fakaymi gukmaan di fista i Du Kaglius magin i dad to galgu
tdo?’ ” 12Na ani nimo i to ayé kadang. Tdoan gamu satu bong snifil ta
gatlagad ditu di tah. Na ditu gufatlagadyu i knaanto.” 13Na kafnge ayé, ta
mda ale Piter na Dyan, na kanto ale kel déé, teenla kagdoho i kdee man
Dyisas gine, na fatlagadla i knaan di Fista i Du Kaglius.

I kfafaldam Dyisas i kfatin fagu di fan na binu
(Matyu 26:26-30; Mark 14:22-26; 1 Korintu 11:23-25)

14Na kanto kel i bang, ta sudeng Dyisas na i dad to galan tdo du kmaan
ale. 15Na man Dyisas di dale, “Too mda di nawagu kmaan di safédyu di
Fista i Du Kaglius ani di lamgu la falnayam. 16Na ani man-gu di gamu,
mda ani ta la tayo agu lé kmaan di Fista i Du Kaglius. Silang agu 1é
kmaan salngad ani ku ta gdoho i gumtatek i Du Kaglius di Kagot Dwata.”

17Na léan nwe i basti nun binu, na fasalamat kenen di Dwata, klon man
di dademen, “Nweyu ani na sansinumyu. 18 Ani man-gu di gamu, mda
ani, ta la tayo agu 1€ minum binu. Silang agu 1é minum ku ta kel i Kagot
Dwata.”

19Na mwe kenen fan, na fasalamat di Dwata klon falnak dun, na blén dale,
na manan, “Ani i lawehgu blégu du mda di gamu. Gal gamu kmaan salngad

ani du fye gumdayu gamfaldam do.” 20Na 1€ salngad kiboan i basti nun binu.
Kafngela kmaan, manan, “I binu ani ilé i falami kasafné fagu di lité falohgu du
mda di gamu. 21Bay i to fan makal do, ta sudeng kenen di safédgu. 22Do sa i
Nga To, na fnatila agu gambet i man Dwata, bay magakdo i to makal do du too
sase kaflayaman.” 23Na tambti ale sasalek ku simto di dale i fan makal kenen.

I kasaglad i kdatah

24Na ta sgil i dad to gal tdo Dyisas ku simto di dale too mdatah. 25Na man
Dyisas di dale, “I dad hari dini di tah tana, toola Inumi i dad to mdana di dale,
na blaam yé knayela ku yé katlo i dad to dale i dad fye ganlal gumloh i dad to.
26 Bay fye ku mahal i nimoyu gamu. Né i mdatah di gamu, fye ku too kenen
fdana, na ne i nun glal, fye ku fafasak kenen. 27Simto ké i mdatah, i to sudeng
na kmaan, ku i to malel i knaan? Yé tagne mdatah i to sudeng na kmaan.
Bay do sa i Amuyu, na do i baling fdana i ktogu du mda di ktabenggu gamu.
28 Gamu sa i tagne magin do di lamgu gmagu i dad tilew. 291 Magu, banlén agu
glal magot. Na salngad ayé, banléta gamu glal magot, 30du fye kmaan gamu
na minum gamu di safédgu kadang di kagotgu. Na Ié gamu sudeng ditu di
gusudeng i dad ganlal du nukumyu i dad bel i dad sfalo Iwe nga Israél.”

Fala fgade Dyisas gabla di kbalew Piter
(Matyu 26:31-35; Mark 14:27-31; Dyan 13:36-38)

31Na man Dyisas di ku Simon Piter, “E Simon, ta mbal Satanas, kayean
gamu tnilew salngad i to tmaaf fali. 32Bay ta sanata ge dnasal, Simon,
du fye la mgilih i ksaligam. Na ku ta samfulé ge di do, tan-galam nawa
i dad flanekam.” 33Bay talti Simon Piter, manan di ku Dyisas, “Amu, ta
gatlagad agu magin di ge salu di blanggt na balu kel di fati.” 34Bay man
Dyisas di kenen, “Ani man-gu di ge, Piter, di laman la kalmeet i anuk, ta
sanam agu bnalew tlu dulé di kmanam dun laam agu dile.”

35Na kafnge ayé, 1€ snalek Dyisas ale, manan, “Di kdekta gamu di muna,
lande nebeyu, balti gufkah filak, ku demen kuyut, ku demen dademe talumfa.
Nun ke gukulangyu?” Na tmimel ale, manla, “Landéan.” 36 Na manan dale,
“Bay ani, ta mahal nan, du ku nun gufkah filakyu, fye ku nebeyu di kaguyu,
na lé gamu mebe kuyut. Na ku lande sundangyu fabliyu i saulyu taha sigal
du yé bliyu sundang. 37Na gdoho i gsulat di Tnaltt Dwata gabla di do, manan,
‘Gagin kenen di dad to too gamsala.” Ani man-gu di gamu la fakay ku la gdoho
i gsulat ayé gabla di do.” 38Na talui i dad to galan tdo, manla, “E Amu, neyem.
Ta lwe sundangmi.” Na man Dyisas di dale, “Ta gabla ayé.”

I kdasal Dyisas di Gétsémani
(Matyu 26:36-46; Mark 14:32-42)

39Na mda Dyisas salu di Bulul Olib salngad i knalaman nimo, na magin
i dad to galan tdo. 40Na kanto ale kel déé, manan dale, “Dmasal gamu

du fye la gfisan i tilew gamu.” 41 Na tnagakan ale, yé kawag Dyisas di
dale gnumah ndak batu, na lkuad kenen du dmasal, manan, 42“E Ma, ku
mfakay di ge, begam flius i kaflayam fan kel di do ani. Bay yé mgimo i
ge knaye, ise i do.” 43Na nun kasaligan mda di langit msut di kenen, na
tan-galan i nawan. 44Na mda di too se kliduan, too kenen fgal dmasal, na
i tuhan salngad lité tamdak di tana.

45Na kanto tadag di kafngen dmasal, ta samfulé kenen di dad to galan
tdo, na teenan ale kudang, du too ale mlungay mda di klidula. 46 Na
snalek Dyisas ale, manan, “Kan ku kudang gamu? Mték gamu na dmasal
gamu du fye la gfisan i tilew gamu.”

I kakfe ku Dyisas
(Matyu 26:47-56; Mark 14:43-50; Dyan 18:3-11)

47Na laman talt, nun kel dee dad to. Na i satu lagi, yé dagitan Dyudas,
satu di dad sfalo Iwe, kenen i mebe dale. Fdadong kenen di ku Dyisas
du nalakan i bawehan. 48 Bay snalek Dyisas kenen, manan, “Dyudas,
nakalam ké i dnagit Nga To fagu di alak?”

49Na i dad to magin ku Dyisas, kantola teen i fan mkel, manla, “Amu,
nun sa sundangmi. Maye ge ké ku tnibehmi ale?” 50Na satu di dale,
tnibehan i fasak i ulu dad ganlal di kafaglut i dad Dyu, na masfek i bali
klingen gsen di kwananan. 51 Bay tmimel Dyisas, manan, “Ta tongan
ayé.” Na nagotan i klinge i fasak ayé, na fan-guléan.

52Na kafnge ayé, talu Dyisas di dad ganlal di kafaglut i dad Dyu, na i
dad to gal mantay di Bong Gumné Gal Gumangamfu di Dwata, na balt i
dad tua gal mebe i dad Dyu, dunan i dad to mngé kenen, manan, “Kan?
To tmaku agu ké du mebe gamu sundang na bunal di kakféyu do? 53Kat
du déé agu sa di safédyu di Bong Gumné Gumangamfu di Dwata, na la
sa kanféyu agu. Bay ani bangyu mimo dun du fye gdoho i knaye Satanas,
dunan ulu magot i gukmifuhan.”

I kbalew Piter
(Matyu 26:57-58,69-75; Mark 14:53-54,66-72; Dyan 18:12-18,25-27)

54Na kanféla Dyisas du nebela kenen salu di gumne i ulu i dad ganlal
di kafaglut i dad Dyu. Na 1é Imalo Piter, kibo beg fawag kenen. 55Bay i
dad to mantay ta dmutung ale lifoh di gutnga i nasel, klola sudeng. Na 1é
sudeng Piter di safédla. 56 Na nun satu libun fasak, teenan Piter sudeng
déé du magtuyal kenen i diné lifoh. Na toon kenen neye, na manan, “I to
ani, gal magin ku Dyisas.”

57Bay malew Piter, manan, “E, la dilegu dun.” 58 Di la mlo, 1é nun to
mite ku Piter, na manan, “Ge i satu dademen.” Bay tmimel Piter, manan,
“Ise do.” 59Na kafnge dad satu oras gde, 1é nun to talti, manan, “Too sa, i
to ani gal magin ku Dyisas du mda kenen di Galili.” 60 Bay tmimel Piter,

manan, “E leg, 1a gadégu i manam ayé.” Na laman talli, ta kalmeet i
anuk. 61Na kmangél Dyisas du neyen Piter. Na ta gafaldam Piter i ta fala
man Dyisas gine, “Di laman la kalmeet i anuk di mdu ani, ta sanam agu
bnalew tlu dulé di kmanam dun laam agu dile.” 62Na lamwa Piter, na too
kenen mngel du mda di kalba nawan.

I kadoyla ku Dyisas na i kfasla dun
(Matyu 26:67-68; Mark 14:65)

63Na i dad to mantay ku Dyisas, tanbtila kenen nadoy, na nfasla kenen.
64Na snafangla i matan, na ku dnafila kenen, manla, “Tulenam gami kun.
Simto dmafi ge?” 65Na dee fa dademe manla gamfya ku Dyisas.

I kebela ku Dyisas salu di dad ganlal i dad Dyu
(Matyu 26:59-66; Mark 14:55-64; Dyan 18:19-24)

66 Na kanto flafus, stifun i dad tua gal mebe i dad Dyu, dunan i dad
ganlal di kafaglutla, na i dad to gal tamdo i uldin Dwata fagu di ku
Mosis. Na i dad sundalu, nebela Dyisas di kanfe i dad ganlal ayé. 67Na
manla di ku Dyisas, “Ku ge Krayst, i Mgalék Dwata, tulenam gami.” Na
tmimel Dyisas, manan, “Balt ku tulen-gu di gamu, sana la kaftooyu.

68 Na balu ku snalekta gamu, la tnimelyu agu. 69Bay mda ani, do, i dnagit
Nga To, déé gusudenggu di kwanan i Dwata too maltulus.”

70Na smalek ale, manla, “Nga i Dwata ge ke?” Na tmimel kenen,
manan, “Ta manyu sa.” 71 Na kafnge ayé, 1€ ale stulen, manla, “Ta landeé
duento smalek i dademe dad to gabla di salaan, du ta lingeto i manan.”

I kebela ku Dyisas salu di ku Pilato
(Matyu 27:1-2,11-14; Mark 15:1-5; Dyan 18:28-38)

2 3 1Na kafnge ayé, i kdee dad ganlal stifun déé, sdulé ale tadag,

na nebela Dyisas salu di kanfe Gubirnador Pilato. 2Na tanbula
tmifu kenen, manla, “Ta gnumahmi i to ani. Fagasyatan i dadememi Dyu,
na manan la fakay mlé bayad buhis di ku Sisar, i ganlal di Roma, na yé
manan kenen i Mgalék Dwata mgimo harimi.” 3Mda ayé, snalek Pilato
kenen, manan, “Ge ke Hari i dad Dyu?” Na tmimel Dyisas, manan, “Ta
manam sa.” 4Na fgadé Pilato di dad ganlal di kafaglut i dad Dyu na kel
di dademe dad to, manan, “Landé gadegu salaan ku gumdagu falmayam
dun.” 5Bay baling midul kakitla, manla, “Snamukan i kdee dad to di
kabal Dyudiya fagu di dad tdoan. Yé gutambtuian di Galili, na ta gafat i
katdoan dini.”

I kebela ku Dyisas salu di ku Hérod

6Na kanto linge Pilato ayé, smalek kenen, manan, “Ne gumda i to ani
ke, mda di Galili?” 7Na kanto gadé na yé gumdaan di Galili, dunan i

banwe nagot Hari Hérod, ta feben Dyisas salu ditu di ku Hérod, du 1é déé
Hérod di Dyérusalém di du ayé. 8Na kanto teen Hérod Dyisas, too kenen
lehew du ta dee lingen gabla ku Dyisas na ta too mlo nan kayéan sansite.
Na yé kayeéan ku nun nimo Dyisas tnikeng. 9Na too smalek Hérod, bay

la tmimel Dyisas, balt ku lande salaan. 10Na i dad ganlal di kafaglut i
dad Dyu, na dad to gal tamdo i uldin Dwata fagu di ku Mosis, tadag ale
na toola tnifti Dyisas. 11Na Hérod na dad sundalun, toola kenen fya, na
nadoyla kenen. Falsakla ku Dyisas i saul too fye baweh, klola 1é fulé dun
gatli di ku Pilato. 12Na di du ayé, yé katbu ale Hérod na Pilato sakdo, du
tagneé ale suteh nawa di munan.

I kukumla ku Dyisas di fati
(Matyu 27:15-26; Mark 15:6-15; Dyan 18:39-19:16)

13Na mda Pilato, santifunan i dad ganlal di kafaglut i dad Dyu, na
i dademe dad ganlal, na balt i dad btal to. 14Na manan di dale, “Ta
nebeyu dini i to ani na manyu fagasyatan i dad to. Bay ta toogu kenen
snalek di kanfeyu, na landé sa teen-gu salaan ku gumdagu falmayam
kenen. 15Na balti Hérod, lande teenan salaan, du ta 1éan man fulé di gito.
Salngad i teenyu ani, too lande sala Dyisas ku gumdagu fafati kenen.

16 Taman, logu fafas, klogu falwa kenen.” 17Yé duen Pilato man ayé du kat
fali di Fista Du Kaglius, galan falwa satu to di blanggu.

18 Bay salngan mkit i dad to, manla, “Fnati Dyisas ayé, na yé falwaam
gami Barabas.” 191 to manla Barabas ayé, blanggu kenen du sanfatin i
dad to magot i banwe ayé, na ta gambano kenen. 20Na too fakdo Pilato di
dad to du yé kayeéan ku falwaan Dyisas. 21 Bay too ale mkit, manla, “Fnati
kenen! Fnatak di krus!” 22Na ta 1é talu Pilato di gatlun dulé, manan,
“Kan? Dét salaan? Landé teen-gu salaan ku gumdagu fafati kenen. Yé
duenam man, logu faflayam klogu falwa dun.”

23Bay too ale mkit du too ale maye fafatak ku Dyisas di krus, na fagu
di kakitla, gfisanla Pilato. 24Na mda ayé, ta nagin Pilato i knayela. 25Ta
falwaan Barabas, i to blanggti du mda di kasfatin i dad to magot i banwe
ayé, na mda di kbanoan, du yé fnila. Na blén Dyisas di dale du nimola i
knayela.

I kfatakla ku Dyisas di krus
(Matyu 27:32-44; Mark 15:21-32; Dyan 19:17-27)

26 Na kantola nebe Dyisas, nun to gsitongla, yé dagitan Simon, na mda
kenen di banwe Sirini. Salu kenen di syudad, na yé gufdun di bulul. Na
kantola gsitong, fnegesla kenen mebe i krus Dyisas, na ftadolla kenen ku
Dyisas.

27Na nun dee dad to tmadol ku Dyisas. Nun dad libun, too ale mngel du
mda di kalba nawala kenen. 28 Bay kmangél Dyisas, manan, “E dad libun

mda di Dyérusalém, nangyu agu nngel. Yé nngelyu moon i ktoyu na dad
ngayu. 29Du nun du kel kadang na baling man dad to, ‘Fye nawa i dad to la
Imen maltien, dunan i dad libun 14 Imen mnga na tnutti nga.’ 30Na di bang
ayé, baling man i dad to di dad malbang bulul, ‘Tankanyu gami.” Na manla
di dad malnak bulul, ‘Lnimunyu gami fye mati gami.’ 31 Du ku gaganla
mbek i kayu mata, matnu fa kgaganla mbek i dad kayu ta dafuk.”

32Na lé nun lwe sase to, nebela ale ditli du fnatila salngan di kfatila
ku Dyisas. 33Na ta kel ale di bulul dnagit Banwe Klakub Ulu, na fnatakla
Dyisas di krus gagin dad lwe sasé to ayé, satu gsen di bibengan na satu
gsen di kwananan. 34Na dnasal Dyisas i dad to fmati kenen, manan, “E
Ma, fnasinsyam i salala, du la glabatla i nimola.” Na sansalel i dad sundalu
i klawehan fagu di kasbunut. 35Na nun dee dad to tadag déé du damweng
ale, na balu i dad ganlal, nadoyla kenen, manla, “Ta falwaan i dademe dad
to. Fye ku 1éan falwa i kton ku kenen sa Krayst, i Mgalék Dwata.”

36 Na 1é fdadong déé i dad sundalu, na nadoyla kenen. Na fsafla kenen
binu masam, 37na manla, “Ku ge i Hari dad Dyu, falwaam i ktom.” 38 Na
nun sulatla gsen tah i ulun, manan, “Ani i Hari i dad Dyu.”

39Na satu di dad sasé to gagin fnatak di krus, nadoyan Dyisas, manan,
“Ise ge ke Mgalék Dwata? Falwaam i ktom na 1é man gami.” 40Na mda i
satu, nngakan, na manan, “Kan? Lande klikoam di Dwata? Tlu ato slame
nukum di fati. 41 Na gite i gabla fnati salngad ani du nun salata. Bay i
to ani, lande salaan.” 42Na 1é kenen talu di ku Dyisas, manan, “Dyisas,
begam agu fandam ku ta kel ge di banwe nagotam.” 43 Na tmimel Dyisas,
manan, “Tulenta ge i kaglutan. Di mdu ani, ta mne ge di safédgu di
Paraiso, dunan i fan-gu gusalu.”

I kfati Dyisas
(Matyu 27:45-56; Mark 15:33-41; Dyan 19:28-30)

44Na di kaltu i du, tadé kmifuh i klamang banwe kel di tnga masol i
du, 45du ta 1a mneng i du. Na i bong kurtina di gutnga i Bong Gumné Gal
Gumangamfu di Dwata, tadeé kasé di gutngaan. 46 Na falbong Dyisas i
talian, manan, “Ma, fagotta ge i nawagu ani.” Na kanton man ayé, ta ftoh
i nawan. 47Na i ulu i dad sundalu, kanton teen i mgimo ayé, dnayenan i
Dwata, manan, “Di kaglutan, i to ani too ti tluh.” 48 Na i dad to stifun déé na
damweng, kantola teen i mgimo ayé, ntungla kfela du mda di sase klidula, na
ta mda ale mulé. 4°Na i kdee dad to gmade kenen, kel di dad libun tmadol di
kenen mda di Galili, tadag ale di gumawagan du fye teenla i kdee mkel.

I kalbangla ku Dyisas
(Matyu 27:57-61; Mark 15:42-47; Dyan 19:38-42)

50Na nun satu lagi, yé dagitan Dyosip. Too kenen tluh to, na balti ku
kenen satu di dad to gal mukum i dad Dyu, 5114 naginan i ayela fmati

ku Dyisas. Yé gumdaan di Arimatiya, satu banwe i dad Dyu, na fatanan
i Kagot Dwata. 52Na salu kenen di ku Pilato, na mbal kenen du nwean
i laweh Dyisas. 53 Na kafnge ayé, ta nwéan i laweh Dyisas mda di krus,
na Inabédan falnas bukay, klon mkah dun di satu ilib fakay gulambang
ta fala fnge nakol di gugdak i bulul, na lande Imen lbang déé. 54Na i du
kfati Dyisas, yé dula fatlagad di Du Kaftud. Na ta fan tambt i Du Kaftud
nan, du ta fan sdaf i du.

55Na i dad libun ta magin ku Dyisas mda di Galili, magin ale ku
Dyosip, na teenla ilib na balui i kibo Dyosip lambang dun déé. 56 Na
kafnge ayé, ta mulé ale du fatlagadla dad fangbun i fakayla luna di laweh
Dyisas. Bay di du ayé, ftud ale du nimenla i uldin Dwata fagu di ku Mosis
gabla di Du Kaftud.

I kték Dyisas mda di fati
(Matyu 28:1-10; Mark 16:1-8; Dyan 20:1-10)

2 4 1Di too flafus di du Linggu, ta nwe i dad libun ayé i dad fangbun
ta fatlagadla, na mda ale salu di Ibang. 2Na kanto ale kel déé€,

teenla ta mguka i Ibang du i batu sangla dun, ta mlulid. 3Bay kanto
ale fusuk déé, ta la teenla i laweh Dyisas. 4Libug i fandamla gabla ayé.
Na lamla faldam, tadé nun tadag déé di safédla lwe to smaul bukay
na samfila. 5Na kantola teen i lwe to ayé, lkuad ale na lamfan mda di
klikola. Bay man i dad to ayé di dale, “Kan dé ku yé gumngabalyu i to
mlawil di gulambang i dad to mati? 6Ta la dinin du ta mték. Fandamyu i
manan gamu di laman ditt di Galili, du ani manan, 7‘Do, i dnagit Nga To,
la fakay ku la bléla agu di kagot i dad to too gamsala, na fnatakla agu di
krus, bay di gatlun du, 1é agu mték mda di fati.’”

8Na yé klo i dad libun ayé gamfaldam i manan. 9Na kafnge ayé, ta
mulé ale fdu di Ibang, na tulenla i kdee teenla di dad sfalo satu to gal
tdo Dyisas, na 1€ man di kdee dademela déé. 10Na ani dagit i dad libun
tmulen di dad sfalo satu, dunan Méri Magdalin, na Dyoana, na Méri, i
yé Dyém, na i dademe magin di dale. 11Bay i dad sfalo satu, 1a ftoo ale
di man i dad libun ayé di dale, du di fandamla lo kbook i tulenla. 12 Bay,
Piter, ta tadag kenen du sagwé salu ditt di Ibang. Na kanto kel ditt,
fkago kenen, na snanilan, na lo yé teenan tagak déé i dad falnas labéd
di laweh Dyisas. Mda ayé, mulé kenen, na too kenen tikeng gabla di dad
mkel.

I kfite Dyisas i lawehan di lwe to galan tdo
(Mark 16:12-13)

13Na di du ayé, nun lwe to gal tdo Dyisas, salu ale ditli di banwe dnagit
Imaus. Keng sfalo satu kilumitru i kawagan mda di Dyérusalém. 14 Di
slengla magu, yé santulenla i kdee ta mkel. 15Na lamla stulen gabla ayé,

fdadong Dyisas di safédla, na fles kenen magin di dale. 16 Bay balu teenla,
la diléla dun du nun smafang i fandamla. 17Na snalekan ale, manan, “Dét
i santulenyu gine di lamyu magu?” Na tade ale ftual tadag di ba dalan,
na too ale mlidu. 18Na satu di dale, yé dagitan Klifas, talli kenen, manan,
“Di kdee dad to mneé di Dyérusalém, lo ge ke i 1a gmade i mkel déé falami
ani.”

19Na smalek Dyisas, manan, “Dét i dad manyu ta mkel?” Na tmimel
ale, manla, “Nun Tugad i Dwata, yé dagitan Dyisas, mda di Nasarét. Too
kenen maltulus fagu di dad taltan, na di dad nimoan di kanfe i Dwata,
na di kanfe i kdee dad to. 20Bay i dad ganlal di kafaglutto na i dad ganlal
di banwe, bléla kenen di dad ganlal du nukumla di fati, na fnatakla
kenen di krus. 21Yé kayemi moon ku falwaan ato i dad Dyu mda di dad to
dmuen gito. Bay blaam, ta tlu butangan mati. 22Na ani, too gami tikeng
di teen i dad libun gal magin di gami. Gine di flafus, mda ale salu di ilib
gulambang ku Dyisas, 23bay la teenla i lawehan. Lé ale mulé na tulenla
gami na nun kun teenla dad kasaligan msut di dale, na i dad kasaligan
ayé, ta fgadela di dale na ta mték kun Dyisas. 24Na i dadememi lagi, salu
ale di Ibang, na teenla too ti salngad di man i dad libun ayé, bay la teenla
Dyisas.” 25Na man Dyisas di dale, “Tay gamu. Too kulang i fandamyu, na
1éét gamu ftoo di gman i dad tugad Dwata di muna du. 26 La fakay ku la
falnayam i Mgalék Dwata di laman la magdayen di langit.” 27Na tambu
kenen di dad sulat Mosis na di dad sulat i dademe dad tugad i Dwata, du
faglabatan dale i man di Tnalti i Dwata gabla di kton.

28 Na kanto ale mdadong di tukay banwe gusalula, ta fan fles Dyisas
magu. 29Bay klenla kenen, manla, “Dini gumiléam di safédmi, du ta
fan kifuh nan. Ta flabi sa ani.” Mda ayé, fusuk kenen magin di dale.
30Na kanto ale sudeng, ta mwe kenen fan na dmasal, klon falnak dun na
banlén ale. 31Na ta mguka i fandamla du fye diléla kenen. Na kafnge ayé,
tadé kenen lanah di matala. 32Na stulen ale, manla, “Taman du minit
nawata laman stulen di gite di ba dalan, na di kafaglabatan gite i Tnalu
Dwata.”

33Kafnge ayé, tadag i Iwe to ayé du 1é ale samfulé ditu di Dyérusalém.
Na kanto ale kel déé, teenla i dad sfalo satu to gal tdo Dyisas, na 1€ i
dademe dad to stifun déé. 34Na i dad to ta stifun déé, toola fbateng i
taltila, na manla, “Too sa. Ta mték i Amuto, na ta fiten i lawehan di ku
Simon Piter.” 35Na i Iwe to ayé, tulenla i dad teenla di ba dalan, na i
kafdilé Dyisas fagu di kafalnakan i fan.

I kfite Dyisas di dad to galan tdo
(Matyu 28:16-20; Mark 16:14-18; Dyan 20:19-23; Dad Nimo 1:6-8)

36 Na di lamla samtulen ayé, tadé msut Dyisas déé, na manan, “I ktanak
nawa mne di gamu.” 37Taknal ale na 1liko du man nawala ku yé teenla

Imagol. 38 Bay man Dyisas di dale, “Kan dé ku msamuk i fandamyu? Na
kan ku lwe nawayu? 39Neyeyu i lwe falelgu ani na i dad bligu. Do sa ani.
Nagotyu agu, na neyeyu du fye gadeyu na ise agu Imagol. Lande ti ungad
na tulan i Imagol kenen, gambet i teenyu di do.” 40Na kanton man ayé,
fiten di dale i dad falelan na blian. 41 Bay knéan, sawe la ftoo ale du too
ale lehew na tngah. Mda ayé, smalek kenen, manan, “Nun knaanyu dini
ké?” 42Na banléla kenen tnaté nalaf. 43Na kanton nwe, ta knaanan di
safédla.

44Na kafnge ayé, man Dyisas di dale, “Ani man-gu di gamu di lamgu
déé fa di safédyu. Ta fgadégu di gamu na la fakay ku la gdoho i gsulat
gabla di do di uldin Dwata fagu di ku Mosis, na di sulat i dad tugad i
Dwata, na lé i gsulat di Salmo.”

45Na kafnge ayé, nuka Dyisas i fandamla du fye glabatla i Tnalu
Dwata. 46 Na manan dale, “Ani gsulat di Tnalt i Dwata, manan,
‘Maflayam i Mgalék Dwata na fles mati na 1é man mték di gatlun du.’
47Na ta gman di Tnalli i Dwata tamdo gamu di kdee dad banwe fagu di
dagitgu. Tdoyu ale msal. Na ku msal ale, fnasinsya Dwata i dad salala.
Na dini di Dyérusalém i funayu gutamdo. 48 Gamu i fakay tmulen ani du
gamu sa ta muna mite dun. 49Na ta fan-gu dek gadini i ta fala fakang
Ma di gamu. Bay funa gamu fanak dini di Dyérusalém, na silang gamu
tambl tmulen ku ta gdawatyu i Mtiu Tulus du banlén gamu kgagan.”

I kbatun Dyisas
(Mark 16:19-20; Dad Nim¢ 1:9-11)

50Na neben ale lamwa di Dyérusalém. Na kanto ale mdadong di
Bétani, ta kayangan i dad sigalan, na banlén ale kafye. 51Na di laman
mlé dale kafye, ta flesan kda mbatun di langit. 52 Dnayenla kenen fagu di
kfangamftla, na kafnge ayé, samfulé ale di Dyérusalém na too ale lehew.
53Na gal ale salu di Bong Gumné Gal Gumangamfl di Dwata, na toola
kenen dnayen.

